
DEU  

TƠLƠI JUĂT  

Tơlơi Pơhiăp Hlâo  

Sŏp-hră Tơlơi Juăt jing hơdôm tơlơi Môseh pơtô pơtă kơ ƀing Israel amăng anih-lŏn 
Môab, jing anih ƀing gơñu dơ̆ng glaĭ ƀơi hơnăl-tuč kơ jơlan rơbat ataih amăng tơdron-
tač laih anŭn ƀơi anih ƀing gơñu jĕ či mŭt mă anih-lŏn Kanaan yơh.  

Hơmâo đơđa tơlơi yom-pơphan arăng hơmâo čih pioh laih amăng hră anai tui anai: 
1) Môseh pơhơdơr glaĭ hơdôm bruă prŏng-prin amăng pă̱pluh thŭn hlâo adih. Ñu rơkâo 
ƀing ană-plei hơdơr glaĭ tơlơi Ơi Adai hơmâo dui-ba ƀing gơñu amăng tơdron-tač laih 
anŭn pơtrŭt ƀing gơ̆ tui-gưt tŏng-ten hăng Ơi Adai. 2) Môseh pơhơdơr glaĭ Pluh Mơta 
Tơlơi Juăt laih anŭn pơhiăp kơđŏm ƀơi tơlơi kiăng-laĭ amăng Tơlơi Juăt Tal Sa, kiăng 
kơ iâu-mơthưr ană-plei jao pô kơ kơnơ̆ng ƀơi hơjăn Khua Yang đôč. Giŏng anŭn, ñu 
pơhơdơr glaĭ lu tơlơi phiăn phara-phara kiăng kơčrâo brơi kơ ƀing Israel dưi hơdip-
hơdơ̆ng amăng anih-lŏn Ơi Adai ƀuăn brơi anŭn. 3) Môseh pơhơdơr glaĭ boh yom 
tơlơi pơgop Ơi Adai hăng ƀing gơñu laih anŭn pơtrŭt ƀing ană-plei pơphrâo glaĭ nanao 
tơlơi pơgop gơñu hăng Ơi Adai. 4) Yôsua yơh jing pô Ơi Adai jao brơi kiăng kơ jing 
pô ba akŏ tŏ-tui Môseh kơ ƀing ană-plei Ơi Adai. Tơdơi kơ adoh bơni kơ tơlơi tŏng-
ten Ơi Adai laih anŭn pơhiăp pơhaih tơlơi bơni-hiam ƀơi ƀing kơnung-djuai Israel, 
Môseh djai amăng anih-lŏn Môab yơh, jing anih dŏ gah ngŏ̱ kơ krong Yurdan.  

Akŏ-hrăm yom-phŭn amăng sŏp-hră anai jing tơlơi Ơi Adai hơmâo pơklaih laih anŭn 
bơni-hiam laih kơ ƀing ană-plei Ñu hơmâo ruăh-mă laih, jing ƀing Ñu khăp. Tui anŭn, 
ƀing ană-plei khŏm djă hơdơr kơ tơlơi anŭn yơh; ƀing gơñu khăp laih anŭn gưt-tui Ơi 
Adai; tui anŭn, ƀing gơñu dưi hơmâo tơlơi bơni-hiam laih anŭn hơdip amăng anih-lŏn 
anŭn.  

Jơlan-phŭn kơ sŏp-hră anai jing amăng črăn 6:4-6; Yang Yêsu ăt yua hơdôm jơlan-
phŭn anai mơ̆n laih anŭn Ñu pơanăn jing tơlơi pơđar yom-pơphan hloh kơ abih-bang 
tơlơi pơđar tui anai, “Khăp bĕ kơ Khua Yang Yahweh ih hăng abih pran-jua, hăng abih 
jua-bơngăt laih anŭn hăng abih tơlơi kơtang ih.”  

Jar Atŭt-Kơsem  

Môseh pơhiăp pơtô blung-hlâo (1:1–4:49)  
Môseh pơhiăp pơtô tal dua (5:1–26:19)  

a. Pluh Mơta Tơlơi Juăt (5:1–10:22)  
b. Khul tơlơi juăt, tơlơi phiăn laih anŭn tơlơi pơkơđiăng (11:1–26:19)  

 1



Hơdôm tơlơi kơčrâo brơi kiăng kơ mŭt amăng anih-lŏn Kanaan (27:1–28:68)  
Pơphrâo glaĭ tơlơi pơgop (29:1–30:20)  
Môseh pơhiăp hơnăl-tuč (31:1–33:29)  
Tơlơi Môseh djai (34:1-12)  

1  

Tơlơi Pơđar Kiăng Đuaĭ Mơ̆ng Čư̆ Hôrêb  
1Amăng sŏp-hră anai jing khul tơlơi pơhiăp Môseh pơhiăp hăng abih-bang ƀing Israel 

amăng tơdron-ha ̱r gah ngŏ̱ kơ krong Yurdan, anŭn jing amăng tring Arabah, jĕ ƀơi anih 
Sup, kơplăh-wăh plei-pơnăng Pharan gah anai hăng plei-pơnăng Tôphel, Laban, 
Hazerôt laih anŭn anih Dizahab gah adih. 2Tơdang gơñu đuaĭ laih mơ̆ng čư̆ Hôrêb,a 
gơñu rơbat kơnơ̆ng pluh-sa hrơi truh pơ anih Khades-Barneab mơ̆ng jơlan čư̆-tơdư 
tring Seir.c 3Samơ̆ amăng thŭn tal pă̱pluh tơdơi kơ gơñu đuaĭ mơ̆ng čư̆ Hôrêb, čơdơ̆ng 
mơ̆ng hrơi tal sa blan tal pluh-sa, Môseh pơhaih kơ ƀing Israel abih-bang tơlơi Yahweh 
hơmâo pơđar laih kơ ñu kiăng kơ ƀing gơ̆ ngă. 4Tơlơi anai jing tơdơi kơ Môseh blah 
dưi hĭ laih Sihôn pơtao ƀing Amôr, jing pô wai-lăng amăng plei-pơnăng Hesbôn laih 
anŭn dưi hĭ laih Ôg pơtao lŏn-čar Basan, jing pô wai-lăng amăng plei-pơnăng Astarôt 
hăng Edrei.d  

 5Gah ngŏ̱ kơ Yurdan amăng guai čar Môab, ƀơi anih anai yơh Môseh čơdơ̆ng 
pơblang tơlơi juăt tui anai: 6Yahweh Ơi Adai ta hơmâo pơhiăp laih hăng ƀing ta ƀơi čư̆ 
Hôrêb tui anai, “ing gih hơmâo dŏ sui laih ƀơi jĕ čư̆ anai. 7Rơmet-set bĕ anih-jưh 
hăng kơsung mŭt bĕ amăng anih tring čư̆ ƀing Amôr laih anŭn nao bĕ amăng anih tring 
abih-bang ƀing mơnuih re̱ng-gah amăng tring Arabah, amăng khul čư̆, bŏl-čư̆e gah yŭ̱, 
amăng anih Negewơ kơtuai ha ̱ng-ia Rơsĭ Prŏng, truh pơ anih-lŏn ƀing Kanaan laih 
anŭn truh pơ khul čư̆ Lebanôn, ataih truh pơ ia krong prŏng, jing krong Huphrat anŭn. 
8Anai-nê, Kâo hơmâo brơi laih abih-bang anih-lŏn anai kơ ƀing gih. Mŭt bĕ hăng mă-tŭ 
anih-lŏn Kâo hơmâo ƀuăn-brơi laih kơ ƀing ơi-adon gih, jing kơ Abraham, Isa ̱k laih 
anŭn kơ Yakôb, laih anŭn kơ ƀing kơnung-djuai gơñu pơanăp mơ̆n.”  

                                                 
a1:2 Hôrêb ăt jing čư̆ Sinai mơ̆n. 
b1:2 Khades-Barnea jing anih Ơi Adai kiăng kơ ƀing Israel mŭt nao amăng čar Kanaan, samơ̆ ƀing gơñu 
hơngah ƀu kiăng mŭt ôh. 
c1:2 Tring Seir ăt jing čar Edôm mơ̆n. 
d1:4 Tơlơi Yap 21:21-35.  
e1:7: Anai ăt jing “bul čư̆” mơ̆n.  

Tơlơi Ruăh ing Khua Djă-Akŏ  

(Tơlơi Tơbiă 18:13-27)  
9Môseh pơhiăp dơ̆ng tui anai: ơi mông anŭn kâo laĭ kơ ƀing ama gih, “Hơjăn kâo 
ƀu anăm git-gai ƀing gih ôh. 10Yahweh Ơi Adai ta hơmâo pơlar ƀing ta lu jai, tui anŭn 
hrơi anai ƀing ta lu kar hăng khul pơtŭ amăng adai. 11Rơkâo kơ Yahweh, Ơi Adai ƀing 
ơi-adon ta, pơlar lu jai ƀing ta truh kơ rơbâo wơ̆t lu hloh laih anŭn bơni-hiam kơ ƀing 
ta kar hăng Ñu hơmâo ƀuăn laih! 12Samơ̆ hiư̆m kâo anăm glăm mă abih-bang tơhnăl-
tơlơi kơtraŏ laih anŭn tơlơi brŏk-ƀuăh gih kơ kâo pô lĕ? 13Ruăh bĕ đơđa ƀing đah-
rơkơi rơgơi, thâo-hluh laih anŭn arăng pơpŭ mơ̆ng rĭm kơnung-djuai gih, tui anŭn kâo 
či pơjing gơñu ngă khua kơ ƀing gih.”  

 14ing gih laĭ-glaĭ kơ kâo, “Hơget-tơlơi ih pơkô ̆-pơjing jing hiam yơh.”  
 15Tui anŭn, kâo iâu rai ƀing djă-akŏ ƀing kơnung-djuai gih, ƀing thâo-hluh laih anŭn 
ƀing mơnuih arăng pơpŭ-pơyom; giŏng anŭn jao-brơi gơñu tơlơi dưi gah ngŏ kơ ƀing 
gih jing khua git-gai kơ tơpul rơbâo, kơ tơpul rơtuh, kơ tơpul rơma-pluh laih anŭn kơ 
tơpul pluh čô. Kâo ăt jao brơi ƀing khua-moa kơ rĭm kơnung-djuai mơ̆n. 16Giŏng anŭn, 
kâo jao-brơi kơ ƀing gơñu phat-kơđi amăng mông anŭn tui anai, “Hơmư̆ bĕ khul tơlơi 
pơrơjăh tŏng-krah ƀing ayŏng adơi gih laih anŭn phat-kơđi djơ̆-lăp, wơ̆t-tơdah tơlơi 
pơrơjăh tŏng-krah ƀing Israel ƀôdah tŏng-krah sa čô Israel hăng sa čô tuai. 17Anăm 
pơrơđah be ̱r-glông amăng tơlơi phat-kơđi ôh; hơmư̆ bĕ abih-bang tơlơi anet ƀôdah 
prŏng kar-kaĭ. Anăm huĭ kơ hlơi pô ôh, yuakơ tơlơi phat-kơđi gih jing tơbiă rai mơ̆ng 
Ơi Adai yơh. Hơget bruă gleh-tơnap ƀing gih ba rai bĕ pơ kâo laih anŭn kâo či hơmư̆ 
bruă anŭn yơh.”  

 18Laih anŭn ƀơi mông anŭn kâo ăt ruai kơ ƀing ama gih rĭm bruă gơñu khŏm ngă 
mơ̆n.  

Pơkiaŏ Nao ing Kơnuă  

(Tơlơi Yap 13:1-33)  
19Môseh pơhiăp dơ̆ng tui anai: Giŏng anŭn, kar hăng Yahweh pơđar laih kơ ƀing 

gơmơi, ƀing gơmơi tơbiă nao mơ̆ng čư̆ Hôrêb pơ tring anih čư̆ ƀing Amôr laih anŭn 
gih pô ăt ƀuh mơ̆n abih-bang anih hông-hang huĭ-hiưt amăng tơdron-ha ̱r anŭn. Tơdang 
ƀing ta nao jĕ anih Khades-Barnea. 20Giŏng anŭn, kâo pơhiăp hăng ƀing ama gih, “ing 
ta hơmâo rai truh laih pơ anih tring čư̆ ƀing Amôr, jing anih Yahweh Ơi Adai ta či brơi 
kơ ta. 21Anai-nê, Yahweh Ơi Adai hơmâo brơi laih kơ ƀing ta anih-lŏn anai. Đĭ nao 
hăng mă-tŭ bĕ anih anai tui hăng Yahweh, jing Ơi Adai ƀing ơi-adon ta, pơtă laih kơ 

ƀing gih. Anăm huĭ-hiưt ôh; anăm pơtah-hơtai ôh.”  
 22Giŏng anŭn, abih-bang ƀing gih rai pơ kâo hăng laĭ, “Brơi bĕ ƀing kơnuă kiăng kơ 

nao kơsem-lăng anih-lŏn anai kơ ƀing ta laih anŭn ba glaĭ tơlơi pơthâo kơ jơlan ƀing ta 
či nao hăng khul plei-pơnăng ƀing ta či mŭt nao anŭn.”  

 23Tơlơi pơmĭn anŭn jing pơmơak kơ kâo yơh; tui anŭn kâo ruăh-mă pluh-dua čô 
amăng ƀing gih, sa čô mơ̆ng rĭm kơnung-djuai. 24Gơñu tơbiă nao hăng mŭt amăng 
dơnung Eskhôl hăng kơsem pơ anŭn. 25Gơñu mă ba rai pơ ƀing ta ƀiă boh-črohf mơ̆ng 
anih anŭn hăng laĭ-pơthâo tui anai, “Anih anai jing anih Yahweh Ơi Adai ta či brơi kơ 
ƀing ta jing lŏn hiam biă-mă yơh.”  

Tơlơi Tơgŭ-Pơkơdơ̆ng Glaĭ Hăng Yahweh  

 26Môseh pơhiăp dơ̆ng tui anai: Samơ̆ ƀing ama gih ƀu kiăng đĭ nao ôh; ƀing gơñu 
tơgŭ-pơkơdơ̆ng glaĭ hăng tơlơi pơđar Yahweh Ơi Adai gih.g 27ing gơñu brŏk-ƀuăh 
amăng sang khăn gơñu tui anai, “Yahweh pơrơmut kơ ƀing ta; tui anŭn Ñu ba ƀing ta 
tơbiă mơ̆ng čar Êjip kiăng jao hĭ ƀing ta amăng tơngan ƀing Amôr kiăng pơdjai hĭ ta. 
28Lŏn-čar pă anai ƀing ta či mŭt nao lĕ? ing ayŏng adơi ta jing ƀing kơnuă anŭn 
hơmâo ngă laih kơ ƀing ta rơngiă hĭ tơlơi khĭn. Gơñu laĭ, ‘ing mơnuih anai kơtang 
hloh laih anŭn glông hloh kơ ƀing ta; khul plei-pla gơñu jing prŏng hăng hơmâo khul 
pơnăng plei anŭn glông truh pơ adai. ing gơmơi ăt ƀuh ƀing djuai Anak mơ̆n pơ anŭn 
jing ƀing mơnuih prŏng glông biă-mă.’”  

 29Giŏng anŭn, kâo laĭ kơ ƀing ama gih, “Anăm huĭ-bra ̱l ôh; anăm huĭ kơ gơñu ôh. 
30Yahweh Ơi Adai ta yơh jing Pô nao hlâo kơ gih, laih anŭn či pơblah brơi kơ ƀing gih, 
kar hăng ƀing gih ƀuh Ñu hơmâo ngă brơi laih kơ ƀing gih amăng čar Êjip, 31laih anŭn 
amăng tơdron-ha ̱r mơ̆n. Pơ-anŭn yơh ƀing gih ƀuh Yahweh Ơi Adai ta gri̱ng-ba ƀing 
gih, hrup hăng sa čô ama gri̱ng ba ană đah-rơkơi ñu, amăng abih jơlan gih nao tơl truh 
pơ anih anai.”h  

 32Kơđai glaĭ kơ tơlơi anŭn, ƀing ama gih ƀu đaŏ-kơnang kơ Yahweh Ơi Adai ta ôh, 
33jing Pô nao hlâo kơ ƀing ta amăng jơlan-nao. Ñu dŏ amăng apui tơdang mlam laih 
anŭn amăng kơthul tơdang hrơi kiăng kơsem khul anih brơi kơ ƀing gih dŏ jưh, laih 
anŭn kiăng kơčrâo brơi jơlan rơbat kơ ƀing gih mơ̆n.  

Yahweh Pơkơhma̱l ing Israel  

                                                 
f1:25: Anai ăt jing “boh-troh” mơ̆n.  
g1:26 Tơlơi Juăt 9:23; Hêbrơ 3:16.  
h1:31 Hêbrơ 3:18.  

(Tơlơi Yap 14:20-45)  

 34Tơdang Yahweh hơmư̆ tơlơi gơñu laĭ, Ñu hil hăng asăt tui anai:i 35“u hơmâo ôh 
sa čô amăng tal-rơnŭk sat-ƀai anai či dưi mŭt pơ anih-lŏn hiam Kâo hơmâo ƀuăn-brơi 
laih kơ ƀing ơi-adon gơñu, 36rơngiao kơ Kaleb ană đah-rơkơi Yephunneh. Ñu či ƀuh 
anih anŭn, laih anŭn Kâo či brơi kơ ñu laih anŭn kơ ƀing kơnung-djuai ñu anih-lŏn pă 
ñu ep-kơsem laih, yuakơ ñu đuaĭ tui Kâo hăng abih pran-jua.”  

 37Yuakơ ƀing ama gih yơh, Yahweh pơhiăp hil laih kơ kâo jing khua djă-akŏ gơñu 
tui anai, “Ih ăt ƀu dưi mŭt mơ̆n. 38Samơ̆ pô djru ih, Yôsua ană đah-rơkơi Nun či mŭt 
amăng anih anŭn. Pơtrŭt ñu bĕ, yuakơ ñu či atăt-ba ƀing Israel mŭt amăng anih-lŏn anai 
hăng tŭ-mă. 39Laih anŭn ƀing čơđai anet jing ƀing gih laĭ či ngă hlŭn-mơnă, ƀing ană-bă 
gih jing ƀing aka thâo tơlơi hiam tơlơi sat ôh, gơñu yơh či dưi mŭt amăng anih-lŏn 
anai. 40Samơ̆ bơ kơ ƀing gih, wĭr glaĭ bĕ hăng anăp nao pơ tơdron-ha ̱r kơtuai jơlan nao 
pơ Rơsĭ Mriah.”  

 41Giŏng anŭn, ƀing ama gih laĭ-glaĭ, “ing gơmơi hơmâo ngă soh laih pơkơdơ̆ng 
glaĭ hăng Yahweh. ing gơmơi či đĭ nao hăng pơblah tui hăng Yahweh Ơi Adai ta 
pơđar laih.” Tui anŭn, rĭm čô amăng gơñu djă gơnam-blah yuakơ gơñu pơmĭn amuñ 
kiăng đĭ nao blah-mă tring anih čư̆ anŭn.  

 42Samơ̆ Yahweh pơhiăp hăng kâo, “Laĭ bĕ kơ gơñu tui anai: Anăm đĭ nao blah ôh, 
yuakơ Kâo ƀu dŏ hrŏm hăng ƀing gih ôh. ing rŏh-ayăt gih či blah-juă hĭ gih yơh.”  

 43Tui anŭn, kâo ruai kơ ƀing gơñu, samơ̆ ƀing gơñu ƀu kiăng hơmư̆ ôh. ing gơñu 
tơgŭ-pơkơdơ̆ng glaĭ hăng tơlơi Yahweh pơđar; ƀing gơñu pơgao biă-mă laih anŭn ƀing 
gơñu kơsung đĭ nao blah tring anih čư̆ ƀing Amôr anŭn. 44ing Amôr jing ƀing hơdip 
amăng khul bŏl-čư̆ anŭn tơbiă pơkơdơ̆ng glaĭ hăng ƀing gơñu; ƀing rŏh-ayăt kiaŏ mă 
gơñu hrup hăng khul hơni kiaŏ duč ƀing pơrŭng hruh gơñu, laih anŭn pơrai hĭ ƀing 
gơñu mơ̆ng tring Seir hlŏng truh pơ plei-pơnăng Hôrmah. 45ing gơñu wơ̆t glaĭ hăng 
hia ƀơi anăp Yahweh, samơ̆ Ñu ƀu pơmĭn-ƀlơ̆ng kơ tơlơi gơñu čŏk ôh; Ñu kŏn pơđi ̱ng 
tơngia hơmư̆ gơñu lơi.  

 46Tui anŭn, ƀing ta dŏ pơ anih Khades amăng lu hrơi, kar hăng ƀing ta thâo laih.  

2  

Tơlơi Đuaĭ-Hiu Amăng Tơdron-Har  

 1Môseh pơhiăp dơ̆ng tui anai: Tơdơi kơ anŭn ƀing ta wơ̆t glaĭ hăng anăp nao pơ 
tơdron-ha ̱r kơtuai jơlan nao pơ Rơsĭ Mriah tui hăng Yahweh hơmâo kơčrâo brơi kơ 
                                                 
i1:34-35 Hêbrơ 3:18.  

kâo laih. Sui biă-mă ƀing ta đuaĭ hyu jum-dar bŏl-čư̆ tring Seir anŭn.j  
 2Giŏng anŭn, Yahweh pơhiăp hăng kâo, 3“ing gih hơmâo đuaĭ hyu jum-dar bŏl-čư̆ 

anai sui laih, ră anai nao gah dư̱r bĕ. 4Pơtă bĕ kơ ƀing mơnuih anai tui anai: ing gih jĕ 
či găn guai-čar ayŏng adơi gih ƀing kơnung-djuai Êsâo, jing ƀing hơdip amăng tring 
Seir. Gơñu či huĭ kơ ƀing gih, samơ̆ khŏm răng bĕ.k 5Anăm čuih gơñu kiăng kơ pơblah 
ôh, yuakơ Kâo ƀu či brơi kơ ƀing gih anih-lŏn gơñu ôh wơ̆t-tơdah kơnơ̆ng anih kiăng 
pioh tơkai gih đôč. Kâo hơmâo brơi laih kơ Êsâo anih tring čư̆ Seir anai jing anih čar 
gơñu pô. 6ing gih khŏm kla prăk yơh kơ gơnam-ƀơ̆ng ƀing gih ƀơ̆ng laih anŭn kơ ia 
ƀing gih mơñum amăng čar ƀing gơ̆.”  

 7Yahweh Ơi Adai gih či bơni-hiam kơ ƀing gih amăng abih-bang bruă gih mă. Ñu 
hơmâo wai-lăng laih ƀing gih tơdang ƀing gih đuaĭ hyu amăng tơdron-ha̱r hông-hang 
anŭn. Pă̱pluh thŭn anai Yahweh hơmâo dŏ hrŏm hăng ƀing gih, laih anŭn ƀing gih ƀu 
kơƀah hơget-get ôh.  

 8Tui hăng Ơi Adai pơtă, ƀing ta rơbat găn hĭ tring Seir, jing anih ƀing ayŏng adơi ta 
kơnung-djuai Êsâo hơdip. ing ta đuaĭ mơ̆ng jơlan rai mơ̆ng anih Êlat hăng Êziôn 
Geber amăng tring Arabah, laih anŭn rơbat nao kơtuai jơlan amăng tơdron-ha ̱r Môab.  

 9Giŏng anŭn, Yahweh pơhiăp hăng kâo, “Anăm pơruă ƀing Môab ƀôdah pơčuih hăng 
gơñu kiăng kơ pơblah ôh, yuakơ Kâo ƀu či brơi ôh anih-lŏn gơñu kơ ƀing gih. Kâo 
hơmâo brơi laih anih Ar kơ kơnung-djuai Lot jing kŏng-ngăn gơñu.”l  

 10Hlâo kơ ƀing Môab dŏ amăng čar Môab, hơmâo sa kơnung-djuai lu laih anŭn 
kơtang, prŏng glông hrup hăng ƀing djuai Anak mơ̆n hơdip pơ anŭn. 11Hrup hăng ƀing 
djuai Anak mơ̆n, arăng yap gơñu jing kơnung-djuai mơnuih Repha, samơ̆ ƀing Môab 
iâu gơñu jing ƀing Êm. 12ing djuai Hôri hơdip pơ tring Seir hlâo adih, samơ̆ ƀing 
kơnung-djuai Êsâo puh-pơđuaĭ hĭ gơñu. Gơñu pơrai hĭ ƀing Hôri laih anŭn dŏ amăng 
anih gơñu anai, kar hăng ƀing Israel ngă laih amăng anih-lŏn Yahweh brơi laih kơ 
gơñu jing hĭ kŏng-ngăn gơñu.  

 13Môseh pơhiăp dơ̆ng tui anai: Giŏng anŭn, Yahweh laĭ, “Ră anai tơgŭ bĕ laih anŭn 
găn bĕ dơnung Zered anai.” Tui anŭn, ƀing ta rơbat găn hĭ dơnung anai.  

 14Mơ̆ng hrơi ƀing ta đuaĭ mơ̆ng anih Khades-Barnea tơl ƀing ta găn hĭ dơnung Zered 
anai jing klâopluh-sapăn thŭn. Truh mông anŭn, abih-bang ƀing nao pơblah amăng 
rơnŭk anŭn hơmâo rơngiă hĭ abih laih mơ̆ng ƀing ană-plei tui hăng Yahweh hơmâo 

                                                 
j2:1 Tơlơi Yap 21:4.  
k2:4 Tơlơi Čơdơ̆ng-Phŭn 36:8.  
l2:9 Tơlơi Čơdơ̆ng-Phŭn 19:37.  

asăt laih hăng gơñu.m 15Yahweh ăt pơkơdơ̆ng glaĭ hăng gơñu tơl Ñu hơmâo pơrai hĭ 
laih abih-bang ƀing pơkơdơ̆ng anŭn mơ̆ng ƀing ană-plei Israel.  

 16Tui anŭn, tơdang ƀing tơhan pơblah hơnăl-tuč anŭn amăng ƀing mơnuih tơgŭ-
pơkơdơ̆ng hơmâo djai hĭ abih laih, 17Yahweh pơhiăp hăng kâo, 18“Hrơi anai ƀing gih či 
găn jĕ plei-pơnăng Ar amăng guai-čar Môab. 19Tơdang ƀing gih mŭt nao pơ anih-lŏn 
ƀing Ammôn, anăm pơruă gơñu ƀôdah pơčuih hăng gơñu nao kơ tơlơi blah ôh, yuakơ 
Kâo ƀu či brơi ôh kơ ƀing gih anih-lŏn lŏm kơ ƀing Ammôn. Kâo hơmâo brơi laih 
anih-lŏn anai jing kŏng-ngăn kơ ƀing kơnung-djuai Lot.”n  

 20Hlâo kơ ƀing Ammôn dŏ-hơdip pơ anih-lŏn anai, ƀing Repha dŏ pơ anai laih anŭn 
arăng yap gơñu jing ƀing Repha, samơ̆ ƀing Ammôn iâu gơñu jing ƀing Zamzum. 
21Gơñu jing ƀing djuai mơnuih lu laih anŭn kơtang, laih anŭn prŏng glông hrup hăng 
ƀing djuai Anak. Yahweh pơrai hĭ ƀing Repha laih anŭn ƀing Ammôn puh-pơđuaĭ hĭ 
ƀing anŭn laih anŭn dŏ-hơdip amăng anih gơñu anai. 22Yahweh hơmâo ngă laih kar 
hăng anŭn mơ̆n kơ ƀing kơnung-djuai Êsâo tơdang Ñu pơrai hĭ ƀing Hôri mơ̆ng tring 
Seir. Gơñu puh-pơđuaĭ hĭ djuai Hôri anŭn laih anŭn hơmâo hơdip amăng anih-lŏn djuai 
Hôri hlŏng truh kơ ră anai. 23Hlâo adih ƀing Awơ hơdip amăng khul plei-pla ataih jing 
amăng plei-pơnăng Gaza, samơ̆ ƀing Khaptôr tơbiă rai mơ̆ng anih Khaptôr pơrai hĭ 
gơñu laih anŭn dŏ-hơdip amăng anih gơñu.  

Tơlơi Dưi Hĭ Kơ Sihôn Pơtao plei-pơnăng Hesbôn  

 24Yahweh pơtă kơ kâo dơ̆ng tui anai: Tơbiă nao bĕ laih anŭn găn anih hơnoh-ia 
Arnôn. Anai-nê, Kâo hơmâo jao laih Sihôn mơnuih Amôr jing pơtao plei-pơnăng 
Hesbôn amăng tơngan gih wơ̆t-hăng lŏn-čar ñu mơ̆n. Čơdơ̆ng mă-tŭ anih-lŏn ñu bĕ laih 
anŭn pơblah hăng ƀing gơñu. 25ơi hrơi anai Kâo či brơi abih-bang lŏn-čar ƀơi lŏn-
tơnah anai huĭ-bra ̱l hăng huĭ-hiưt kơ ƀing gih yơh. Gơñu či hơmư̆ khul tơlơi ră ruai kơ 
ƀing gih laih anŭn či tơtư̆ djhĭr-djhăr hăng rŭng-răng yuakơ ƀing gih yơh.”  

ing Israel Blah Dưi-Hĭ Kơ Pơtao Sihôn  

(Tơlơi Yap 21:21-30)  
26Giŏng anŭn, čơdơ̆ng mơ̆ng tơdron-ha ̱r Kedemôt yơh, Kâo mơit rai ƀing laĭ-pơthâo 

kơ Sihôn pơtao plei-pơnăng Hesbôn; gơñu yua tơlơi pơrơno ̱m kiăng pơhiăp hăng 
pơtao anai tui anai, 27“Brơi ƀing gơmơi rơbat găn guai-čar ih bĕ. ing gơmơi či nao 
ƀơi jơlan phŭn; ƀing gơmơi ƀu či wir nao gah hơnuă ƀôdah gah ieo ôh. 28Sĭ bĕ kơ ƀing 

                                                 
m2:14 Tơlơi Yap 14:28-35.  
n2:19 Tơlơi Čơdơ̆ng-Phŭn 19:38.  

gơmơi gơnam-ƀơ̆ng laih anŭn ia mơñum laih anŭn ƀing gơmơi či kla pơkă djơ̆ hăng 
nua prăk-amrăk gơmơi yơh. Kơnơ̆ng brơi ƀing gơmơi rơbat găn đôč, 29hrup hăng ƀing 
kơnung-djuai Êsâo jing ƀing hơdip amăng tring Seir adih laih anŭn hrup hăng ƀing 
Môab jing ƀing hơdip amăng plei-pơnăng Ar, hơmâo ngă laih kơ ƀing gơmơi. Brơi bĕ 
ƀing gơmơi rơbat găn hĭ anih-lŏn ih tơl ƀing gơmơi găn hĭ krong Yurdan kiăng mŭt 
amăng anih-lŏn Yahweh Ơi Adai gơmơi hơmâo brơi laih kơ ƀing gơmơi.” 30Samơ̆ 
Sihôn pơtao plei-pơnăng Hesbôn hơngah hĭ hăng ƀu brơi ƀing ta rơbat găn ôh, yuakơ 
Yahweh Ơi Adai ta hơmâo ngă kơ jua-bơngăt ñu kơpĭl laih anŭn pran-jua ñu khăng. 
Tui anŭn, Yahweh jao hĭ ñu amăng tơngan gih, kar hăng Ñu hơmâo ngă laih ră anai.  

 31Giŏng anŭn, Yahweh pơhiăp hăng kâo, “Anai-nê, Kâo čơdơ̆ng jao hĭ laih Sihôn 
hăng lŏn-čar ñu kơ ƀing gih. Ră anai čơdơ̆ng nao blah-juă hăng tŭ-mă lŏn ñu bĕ.”  

 32Tơdang Sihôn laih anŭn abih-bang ling-tơhan ñu tơbiă rai bưp ƀing ta amăng 
tơdron-blah jĕ plei-pơnăng Yahaz, 33Yahweh Ơi Adai ta jao hĭ gơñu kơ ƀing ta, tui 
anŭn ƀing ta pơrai hĭ ñu, hrŏm-hăng ƀing ană đah-rơkơi ñu laih anŭn abih-bang ling-
tơhan ñu mơ̆n. 34Hlak anŭn ƀing ta ăt pơrai hĭ abih-bang plei-pla ñu hrŏm-hăng abih-
bang ƀing đah-rơkơi, ƀing đah-kơmơi laih anŭn ƀing ană-bă plei-pla anŭn mơ̆n. ing ta 
ƀu pioh glaĭ hlơi pô dŏ-hơdip ôh. 35Samơ̆ ƀing ta mă-tŭ tơpul hlô-mơnơ̆ng laih anŭn 
dram-gơnam sua-mă mơ̆ng khul plei-pla anŭn kơ ta pô. 36ing ta ngă tơlơi anŭn 
čơdơ̆ng mơ̆ng plei-pơnăng Arôêr ƀơi akiăng hơnoh-ia Arnôn, laih anŭn mơ̆ng plei ƀơi 
hơnoh-ia anŭn, ataih gah dư̱r truh pơ anih-lŏn Gilead, yuakơ ƀu hơmâo ôh plei pă 
hơmâo pơnăng jing kơtang hloh kơ ƀing ta. Yahweh Ơi Adai ta jao laih abih-bang 
gơñu kơ ƀing ta. 37Samơ̆ tui-hăng tơlơi Yahweh Ơi Adai ta pơđar, ƀing gih ƀu juă-mŭt 
ôh ƀơi anih-lŏn ƀing Ammôn, ƀôdah anih-lŏn kơtuai ha ̱ng-ia Yabbôk, kŏn juă-mŭt 
amăng anih jum-dar khul plei amăng khul bŏl-čư̆ lơi.  

3  

Blah Dưi Hĭ Kơ Ôg Pơtao Lŏn-Čar Basan  

(Tơlơi Yap 21:31-35)  
1Môseh pơhiăp dơ̆ng tui anai: Giŏng anŭn, ƀing ta wir đĭ nao gah dư̱r kơtuai jơlan 

anăp nao pơ lŏn-čar Basan, laih anŭn Ôg pơtao lŏn-čar Basan hăng abih-bang ling-
tơhan ñu kơsung tơbiă pơblah hăng ƀing gơmơi jĕ plei-pơnăng Edrei. 2Yahweh pơhiăp 
hăng kâo, “Anăm huĭ kơ ñu ôh, yuakơ sit yơh Kâo hơmâo jao laih ñu amăng tơngan ih 
wơ̆t-hăng abih-bang ling-tơhan ñu laih anŭn anih-lŏn ñu mơ̆n. Ngă bĕ kơ ñu hrup hăng 
ƀing gih ngă laih kơ Sihôn pơtao ƀing Amôr, jing ƀing hơdip amăng plei-pơnăng 

Hesbôn anŭn.”  
 3Tui anŭn, Yahweh Ơi Adai ta ăt jao hĭ Ôg pơtao lŏn-čar Basan kơ tơngan ƀing ta 

wơ̆t-hăng abih-bang ƀing ling-tơhan ñu mơ̆n. ing ta pơrai hĭ gơñu, ƀu pioh glaĭ hlơi 
pô dŏ-hơdip ôh. 4ơi mông anŭn ƀing ta ăt mă hĭ abih-bang plei-pla ñu mơ̆n. u hơmâo 
ôh sa boh plei amăng nămpluh boh plei ƀing ta ƀu mă hĭ ôh mơ̆ng gơñu. ing ta mă hĭ 
abih-bang tring Argôb amăng lŏn-čar Basan jing anih pơtao Ôg git-gai. 5Abih-bang khul 
plei anai jing anih kơđông-kơjăp hăng khul pơnăng glông laih anŭn hăng khul amăng-
ja ̱ng hơmâo khul čơnŭh-khoă pơgăn soh-sel; pơ anih anŭn ăt hơmâo mơ̆n khul plei ƀu 
hơmâo pơdơ̆ng đĭ pơnăng ôh. 6ing ta pơrai hĭ Ôg laih anŭn ƀing ling-tơhan ñu abih-
bang kar hăng ƀing ta hơmâo ngă laih kơ Sihôn pơtao plei-pơnăng Hesbôn; ƀing ta 
pơrai hĭ rĭm boh plei, ƀing đah-rơkơi, đah-kơmơi laih anŭn ƀing čơđai. 7Samơ̆ abih-
bang khul hlô-mơnơ̆ng hăng dram-gơnam sua-mă mơ̆ng khul plei-pla gơñu anŭn, ƀing 
ta mă-tŭ hĭ kơ ta pô.  

 8Tui anŭn, ƀơi mông anŭn ƀing ta mă mơ̆ng dua čô pơtao ƀing Amôr anai guai čar 
gah ngŏ̱ kơ krong Yurdan, čơdơ̆ng mơ̆ng anih hơnoh-ia Arnôn gah thu ̱ng ataih truh pơ 
čư̆ Hermôn gah dư̱r. 9ing Sidôn iâu čư̆ Hermôn jing Siriôn laih anŭn ƀing Amôr 
pơanăn čư̆ anŭn jing Senir. 10ing ta mă abih-bang plei-pla ƀơi anih tơhnă̱, abih-bang 
anih-lŏn Gilead, laih anŭn abih-bang lŏn-čar Basan gah dư̱r ataih truh pơ plei-pơnăng 
Salkah hăng Edrei gah ngŏ̱, jing khul plei amăng čar pơtao Ôg amăng lŏn-čar Basan. 
11Kơnơ̆ng Ôg, pơtao lŏn-čar Basan đôč yơh jing kơnung-djuai dŏ glaĭ mơ̆ng djuai 
Repha. Bo ̱ng ñu arăng pơkra hăng pơsơi laih anŭn rơyo ̱ng ñu truh kơ duapăn haih, 
tơda ñu jing pă̱ haih, tui hăng hơnơ̆ng-pơkă haih. Bo ̱ng anai ăt dŏ mơ̆n amăng plei-
pơnăng Raƀah jing anih ƀing Ammôn dŏ.  

ing Kơnung-Djuai Dŏ Pơ Gah Ngŏ̱ Krong Yurdan  

(Tơlơi Yap 32:1-42)  
12Môseh pơhiăp dơ̆ng tui anai: Hlak anŭn tơdang ƀing ta hơmâo mă laih anih-lŏn gah 

ngŏ̱ krong Yurdan, kâo brơi hĭ kơ ƀing djuai Reuben laih anŭn kơ djuai Gad guai gah 
dư̱r kơ plei-pơnăng Arôêr jĕ hơnoh-ia Arnôn, wơ̆t-hăng sămkrah tring čư̆ anih-lŏn 
Gilead, hrŏm-hăng khul plei-pla amăng guai anŭn mơ̆n. 13Anih dŏ glaĭ amăng anih-lŏn 
Gilead laih anŭn ăt abih-bang anih-lŏn Basan, jing lŏn-čar pơtao Ôg, kâo brơi hĭ kơ 
sămkrah kơnung-djuai Manasseh.  

Hlâo adih amăng abih-bang tring Argôb amăng anih-lŏn Basan anai, jing anih-lŏn lŏm 
kơ ƀing Repha. 14Yair, jing sa čô mơ̆ng kơnung-djuai Manasseh, mă-tŭ abih-bang tring 
Argôb ataih truh pơ guai ƀing Gesur laih anŭn ƀing Maakhat. Tring anai ñu pơanăn tui 

hăng anăn ñu pô; tui anŭn truh kơ ră anai arăng iâu anih-lŏn Basan anai jing Hawôt-
Yair.o  

15Laih anŭn kâo brơi hĭ anih-lŏn Gilead kơ djuai Makhir mơ̆ng kơnung-djuai 
Manasseh. 16Samơ̆ kâo brơi kơ ƀing djuai Reuben hăng djuai Gad guai-lŏn čơdơ̆ng 
mơ̆ng anih-lŏn Gilead trŭn truh pơ hơnoh-ia Arnôn laih anŭn truh pơ krong Yabbôk. 
Tŏng-krah hơnoh-ia Arnôn anŭn jing guai čar gơñu gah thu ̱ng laih anŭn krong Yabbôk 
jing guai čar gơñu gah ngŏ̱. Krong Yabbôk anŭn ăt jing guai čar ƀing Ammôn mơ̆n. 
17Guai čar kơnung-djuai Reuben laih anŭn kơnung-djuai Gad gah yŭ̱ jing krong Yurdan 
amăng tring Arabah, čơdơ̆ng mơ̆ng dơnao prŏng Khinneret gah dư̱r truh pơ Rơsĭ tring 
Arabah jing Rơsĭ Hra, laih anŭn truh pơ khul tơkai čư̆ Pisgah.  

 18Mông anŭn kâo pơđar kơ klâo kơnung-djuai anŭn tui anai, “Yahweh Ơi Adai gih 
hơmâo brơi laih anih-lŏn anai kơ gih kiăng mă-tŭ jing kŏng-ngăn. Samơ̆ abih-bang ƀing 
ling-tơhan gih, jing ƀing prap-pre kơ tơlơi pơblah, khŏm găn nao hlâo bĕ kơ ƀing 
ayŏng adơi gih Israel tơdang gơñu mŭt amăng anih-lŏn Kâo brơi kơ gơñu. 19Samơ̆ ƀing 
bơnai gih laih anŭn ƀing ană-bă gih dưi dŏ amăng khul plei-pla kâo hơmâo brơi laih kơ 
ƀing gih. Kâo thâo gih hơmâo lu tơpul hlô-mơnơ̆ng, tui anŭn tơpul hlô-mơnơ̆ng anŭn 
ăt dŏ amăng khul plei-pla gih mơ̆n. 20Tơdang nao pơblah, gih khŏm nao hlâo kơ ayŏng 
adơi gih, tơl Yahweh brơi rơnŭk-rơnua kơ abih-bang gơñu kar hăng Ñu brơi laih kơ 
gih laih anŭn gơñu ăt hơmâo mă-tŭ hĭ anih-lŏn Yahweh či brơi kơ gơñu gah yŭ̱ krong 
Yurdan. Tơdơi kơ anŭn, rĭm čô amăng ƀing gih dưi wơ̆t glaĭ yơh pơ anih-lŏn kâo 
hơmâo jao-brơi laih kơ gih.”  

Môseh u Dưi Găn Krong Yurdan Ôh  

 21Môseh pơhiăp dơ̆ng tui anai: ơi mông anŭn kâo pơđar kơ Yôsua, “Ih hơmâo ƀuh 
laih hăng mơta ih pô abih-bang tơlơi Yahweh Ơi Adai ih hơmâo ngă laih kơ dua čô 
pơtao anai. Yahweh či ngă hrup hăng anŭn mơ̆n kơ abih-bang lŏn-čar pơ-adih jing anih 
ih či găn nao. 22ing gih anăm huĭ kơ gơñu ôh, yuakơ Yahweh Ơi Adai ta, Ñu pô yơh 
či blah brơi kơ ƀing gih.”  

 23Hlak anŭn kâo kwưh-rơkâo kơ Yahweh tui anai, 24“Ơ Yahweh Glông Hloh hơi, Ih 
čơdơ̆ng kơnơ̆ng pơrơđah kơ kâo ding-kơna Ih tơlơi prŏng-prin Ih laih anŭn tơngan 
kơtang-mơyang Ih. u hơmâo yang pă ôh amăng adai adih ƀôdah ƀơi lŏn-tơnah anai 
dưi ngă khul bruă kơtang-mơyang Ih ngă laih anŭn. 25Brơi kơ kâo găn nao krong 
Yurdan hăng ƀuh anih-lŏn hiam gah adih đa, jing anih tring čư̆ hiam laih anŭn ăt ƀuh 
anih Lebanôn mơ̆n.”  
                                                 
o3:14 Hawôt-Yair amăng tơlơi Hêbrơ kiăng-laĭ khul plei-pla Yair. 

 26Giŏng anŭn, Môseh pơhiăp dơ̆ng tui anai: Samơ̆ yuakơ ƀing ama gih ƀu tui-gưt kơ 
Yahweh yơh, Ñu hil kơ kâo laih anŭn ƀu kiăng hơmư̆ kâo ôh. Yahweh laĭ, “Djŏp laih. 
Anăm pơhiăp hăng Kâo kơ tơlơi anai dơ̆ng tah. 27Đĭ nao bĕ ƀơi kơčŏng čư̆ Pisgah anai 
laih anŭn lăng nao bĕ gah yŭ̱, gah dư̱r, gah thu ̱ng laih anŭn gah ngŏ̱. Lăng pơñen nao bĕ 
pơ anih-lŏn anŭn hăng mơta ih pô mơ̆ng čư̆ anŭn, yuakơ ih ƀu či dưi găn nao krong 
Yurdan anai ôh.p 28Samơ̆ jao bĕ bruă git-gai kơ Yôsua, pơtrŭt gơ̆ laih anŭn pơkơjăp gơ̆ 
bĕ, yuakơ ñu yơh či atăt-ba ƀing Israel anai găn nao laih anŭn ngă brơi ƀing gơ̆ mă-tŭ 
anih-lŏn kŏng-ngăn ih či ƀuh anai.”  

 29Tui anŭn, ƀing ta dŏ amăng dơnung jĕ plei Bet-Pheôr.  

4  

Tơlơi Pơđar Kiăng Kơ Tui-Gưt  
1Môseh pơhiăp dơ̆ng tui anai: Hơmư̆ bĕ, Ơ ƀing Israel, hơmư̆ kơ khul tơlơi phiăn laih 

anŭn tơlơi juăt kâo či pơtô kơ gih anai. Đuaĭ tui gơñu bĕ tui anŭn ƀing gih dưi mŭt laih 
anŭn mă-tŭ anih-lŏn Yahweh Ơi Adai ƀing ơi-adon gih jĕ či brơi kơ ƀing gih. 2Anăm 
thim mŭt kơ hơget-tơlơi kâo pơđar kơ ƀing gih laih anŭn kŏn mă pơhrŏ hĭ mơ̆ng anŭn 
lơi, samơ̆ djă-pioh bĕ khul tơlơi pơđar Yahweh ƀing ta jing tơlơi kâo brơi kơ ƀing gih 
anai.q  

 3ing gih ƀuh laih hăng mơta gih pô hơget-tơlơi Yahweh ngă laih ƀơi anih Baal 
Pheôr. Yahweh Ơi Adai ta pơrai hĭ mơ̆ng tŏng-krah ƀing gih hlơi pô đuaĭ tui yang-
rơba ̱ng Baal pơ čư̆ Pheôr anai,r 4samơ̆ abih-bang ƀing gih jing ƀing đuaĭ tui Yahweh Ơi 
Adai ta ăt dŏ hơdip truh kơ hrơi anai yơh.  

 5Anai-nê, kâo hơmâo pơtô laih kơ ƀing gih khul tơlơi phiăn laih anŭn tơlơi juăt jing 
tơlơi Yahweh Ơi Adai kâo hơmâo pơđar laih kơ kâo. Tui anŭn, ƀing gih khŏm đuaĭ tui 
khul tơlơi anŭn amăng anih-lŏn ƀing gih či mŭt nao hăng mă-tŭ anai yơh. 6Đuaĭ tui 
pơñen bĕ khul tơlơi anŭn, tui anŭn ƀing gih či pơrơđah tơlơi rơgơi gih hăng tơlơi 
thâo-hluh gih kơ abih-bang djuai mơnuih yơh. Tơdang ƀing gơñu hơmư̆ abih-bang khul 
tơlơi phiăn anai gơñu či laĭ, “Sit yơh kơnung-djuai prŏng-kơtang anai jing sa kơnung-
djuai rơgơi laih anŭn thâo-hluh.” 7u hơmâo kơnung-djuai prŏng pă ôh rơngiao kơ 
ƀing Israel hơmâo ƀing yang gơñu dŏ jĕ gơñu, hrup hăng Yahweh Ơi Adai ta dŏ jĕ ƀing 
ta kiăng kơ djru ta tơdang ƀing ta iâu-laĭ kơ Ñu. 8Laih anŭn ƀu hơmâo ôh kơnung-djuai 

                                                 
p3:23-27 Tơlơi Yap 27:12-14; Tơlơi Juăt 32:48-52.  
q4:2 Pơrơđah 22:18, 19.  
r4:3 Tơlơi Yap 25:1-9.  

prŏng-kơtang pơkŏn jing kơnung-djuai hơmâo khul tơlơi phiăn laih anŭn tơlơi juăt 
tơpă-hơnơ̆ng hrup hăng abih-bang tơlơi juăt kâo hlak pơtô kơ ƀing gih hrơi anai.  

 9Kơnơ̆ng răng-pơñen bĕ kơ gih pô; ƀing gih khŏm ƀu či wơ̆r-bit hĭ ôh khul tơlơi 
mơta gih hơmâo ƀuh Yahweh ngă laih, samơ̆ djă-pioh bĕ khul tơlơi anŭn amăng pran-
jua gih abih hrơi ƀing gih dŏ-hơdip. Pơtô bĕ khul tơlơi ƀing gih ƀuh anŭn kơ ƀing ană-
tơčô gih. 10Pơtô bĕ gơñu kơ hrơi ƀing ama gih dŏ-dơ̆ng ƀơi anăp Yahweh Ơi Adai ta 
ƀơi čư̆ Hôrêb, tơdang Ñu pơhiăp hăng kâo, “Pơjơnum glaĭ bĕ ƀing ană-plei ƀơi anăp 
Kâo kiăng kơ hơmư̆ khul boh-hiăp Kâo, tui anŭn gơñu dưi hrăm kiăng huĭ-pơpŭ kơ 
Kâo abih hrơi gơñu dŏ-hơdip amăng lŏn-tơnah, laih anŭn gơñu dưi pơtô khul tơlơi juăt 
anai kơ ƀing ană-bă gơñu mơ̆n.” 11Tơdơi kơ ƀing ama gih nao jĕ laih anŭn dŏ-dơ̆ng ƀơi 
tơkai čư̆ tơdang hơmâo jơlah-apui bluh đĭ pơ adai hrŏm-hăng khul kơthul kơnăm-
mơmŏt jŭ̱ kơpa ̱l.s 12Giŏng anŭn, Yahweh pơhiăp hăng ƀing ama gih mơ̆ng apui anŭn. 
ing gơñu hơmư̆ dơnai khul boh-hiăp samơ̆ ƀu ƀuh rup Ñu ôh, yuakơ kơnơ̆ng hơmâo 
asăp pơhiăp đôč. 13Ñu pơhaih hăng ƀing ama gih tơlơi pơgop Ñu jing Pluh Mơta Tơlơi 
Juăt, jing tơlơi Ñu hơmâo pơđar kơ ƀing ta đuaĭ tui; giŏng anŭn Ñu čih tơbiă khul tơlơi 
juăt anŭn ƀơi dua boh hơnăl boh-pơtâo.t 14ơi mông anŭn Yahweh kơčrâo brơi kơ kâo 
pơtô kơ ƀing gih khul tơlơi phiăn laih anŭn tơlơi juăt ƀing gih či đuaĭ tui tơdơi kơ ƀing 
gih či găn krong Yurdan laih anŭn mŭt nao amăng anih-lŏn, jing anih ƀing gih či mă-tŭ 
kiăng hơdip pơ anŭn.u  

Pơtă-Khă Kơ Tơlơi Kơkuh-Pơpŭ Kơ Rup-Trah  

 15Môseh pơhiăp dơ̆ng tui anai: ing gih ƀu ƀuh ôh Yahweh tơdang Ñu pơhiăp hăng 
ƀing gih ƀơi čư̆ Hôrêb mơ̆ng jơlah-apui anŭn. Hơnŭn yơh, răng pơñen bĕ gih pô, 16tui 
anŭn ƀing gih khŏm ƀu či jing hĭ sat-ƀai hăng pơkra rup-trah kơ gih pô ôh. ing gih 
anăm ma ̱n đĭ rup hơget-get ôh, kŏn pơkra lơi rup hrup hăng đah-rơkơi, đah-kơmơi,v 
17hlô-mơnơ̆ng ƀơi lŏn-tơnah, khul čim-brĭm amăng adai,w 18khul arơ̆ng-aruăč, khul hlô-
mơnơ̆ng rui ƀôdah hrup hăng rup mơnơ̆ng-mơnuă amăng ia. 19Laih anŭn tơdang ƀing 
gih lăng đĭ pơ adai hăng ƀuh abih-bang tơlơi bơngač jing yang-hrơi, yang-blan laih 
anŭn khul pơtŭ, anăm lê̆ amăng tơlơi plư bon-kơkuh kơ khul tơlơi bơngač anŭn ôh laih 
anŭn kŏn kơkuh-pơpŭ lơi kơ gơñu, khul tơlơi anŭn Yahweh Ơi Adai ta hơmâo brơi 

                                                 
s4:11 Tơlơi Tơbiă 19:16-18; Hêbrơ 12:18, 19.  
t4:13 Tơlơi Tơbiă 31:18; 34:28; Tơlơi Juăt 9:10.  
u4:14 Tơlơi Tơbiă 21:1.  
v4:16 Tơlơi Tơbiă 20:4; Tơlơi-Bruă Lêwi 26:1; Tơlơi Juăt 5:8; 27:15.  
w4:17 Rôm 1:23.  

laih kơ abih-bang kơnung-djuai mơnuih pơkŏn gah yŭ kơ adai, ƀu djơ̆ kơ ƀing gih ôh. 
20Samơ̆ ră anai kiăng kơ ƀing gih jing hĭ ană-plei kŏng-ngăn Yahweh, Ñu mă hĭ hăng ba 
ƀing gih tơbiă laih mơ̆ng čar Êjip, jing anih kar hăng anih čruih pơsơi yơh.x  

 21Yuakơ ƀing ama gih ƀu tui-gưt kơ Yahweh yơh, Ñu hil kơ kâo hăng asăt kơ kâo tui 
anai, “Ih ƀu dưi găn krong Yurdan ôh kiăng kơ mŭt amăng anih-lŏn hiam jing anih 
Yahweh Ơi Adai gih či brơi kơ ƀing gih jing kŏng-ngăn gih pô yơh.y 22Tui anŭn, ih či 
djai amăng anih-lŏn anai; ih ƀu či găn krong Yurdan ôh; samơ̆ ƀing Israel či găn krong 
Yurdan laih anŭn mă-tŭ anih-lŏn hiam anŭn yơh.” 23Răng bĕ anăm wơ̆r-bit hĭ ôh tơlơi 
pơgop Yahweh Ơi Adai ta hơmâo pơjing laih hăng ƀing gih; anăm pơkra kơ gih pô 
rup-trah hrup hăng rup hơget ôh, yuakơ Yahweh Ơi Adai ta hơmâo khă-kơ̆ng laih. 
24Tơdah ƀing gih ngă tui anŭn, Yahweh Ơi Adai ta či jing hrup hăng sa jơlah-apui hlia-
ƀơ̆ng; Ơi Adai thâo ga ̱r yơh.z  

 25Wơ̆t-tơdah tơdang ƀing gih hơmâo hơdip laih amăng anih-lŏn anŭn sui ƀiă laih 
anŭn hơmâo ană-bă, tơčô-tơčĕ, anăm jing hĭ sat-ƀai hăng pơkra mă rup-trah hơget-get 
ôh. Tơdah ƀing gih ngă tơlơi sat anŭn, ƀing gih ngă tơlơi soh-sat ƀơi anăp Yahweh Ơi 
Adai ta laih anŭn čuih kiăng kơ Ñu hil yơh. 26Kâo iâu adai adih laih anŭn lŏn-tơnah 
anai jing tơlơi ngă gơ̆ng-jơlan pơkơdơ̆ng glaĭ hăng ƀing gih hrơi anai; tơdah ƀing gih 
pơkra kơkuh-pơpŭ kơ rup-trah, ƀing gih či răm-rai tañ mơ̆ng anih-lŏn ƀing gih jĕ či găn 
krong Yurdan kiăng mă-tŭ anŭn. ing gih ƀu či hơdip pơ anŭn sui ôh samơ̆ či răm-rai 
sit yơh. 27Yahweh či pơpuh hăng pơčơlah hĭ ƀing gih tŏng-krah lu kơnung-djuai laih 
anŭn kơnơ̆ng ƀiă đôč amăng ƀing gih či dưi dŏ-so̱t tŏng-krah lu kơnung-djuai anŭn.a 
28Pơ-anŭn ƀing gih či kơkuh-pơpŭ kơ ƀing yang arăng pơkra rai mơ̆ng kơyâo laih anŭn 
boh-pơtâo, jing khul yang ƀu thâo ƀuh, ƀu thâo hơmư̆, ƀu thâo ƀơ̆ng-huă ôh kŏn thâo 
čŭm-ƀâo lơi. 29Samơ̆ tơdah mơ̆ng anih anŭn ƀing gih hơduah-sem Yahweh Ơi Adai ta, 
gih či hơduah-ƀuh Ñu yơh tơdah ƀing gih hơduah Ñu hăng abih pran-jua laih anŭn 
hăng abih bơngăt-jua gih.b 30Tơdang ƀing gih dŏ amăng tơlơi tơnap-tap pơ anŭn laih 
anŭn abih-bang khul tơlơi sat anai hơmâo truh laih kơ ƀing gih, tui anŭn tơdơi ƀiă kơ 
anŭn ƀing gih či wơ̆t glaĭ kơ Yahweh Ơi Adai ta laih anŭn tui-gưt kơ hơjăn Ñu yơh. 
31Yahweh Ơi Adai ta jing sa Ơi Adai thâo pap; tui anŭn Ñu ƀu či lui hĭ ƀôdah pơrai hĭ 
ƀing gih ƀôdah wơ̆r hĭ ôh tơlơi pơgop hăng ƀing ơi-adon ta jing tơlơi Ñu hơmâo ƀuăn-

                                                 
x4:20 Tơlơi Tơbiă 19:5; Tơlơi Juăt 7:6; 14:2; 26:18; Titos 2:14; 1 Pêtrôs 2:9.  
y4:21 Tơlơi Yap 20:12.  
z4:24 Hêbrơ 12:29.  
a4:27 Tơlơi Juăt 28:36.  
b4:29 Yirmeyah 29:13.  

rơ̆ng laih hăng ƀing gơ̆.  

Yahweh Jing Ơi Adai  

 32Môseh pơhiăp dơ̆ng tui anai: Hơduah-tơña bĕ ră anai kơ khul hrơi hlâo adih, jing 
khul hrơi hlâo kơ rơnŭk gih, mơ̆ng hrơi Ơi Adai hrih-pơjing laih mơnuih-mơnam 
amăng lŏn-tơnah; hơduah-tơña bĕ rơnuč adai gah anai truh pơ rơnuč adai gah adih. 
Hơmâo mơ̆ tơlơi prŏng hrup hăng anai arăng hơmâo ƀuh laih, ƀôdah hơmâo mơ̆ tơlơi 
hrup hăng anŭn arăng hơmâo hơmư̆ laih? 33Hơmâo mơ̆ kơnung-djuai pơkŏn hơmâo 
hơmư̆ laih asăp-pơhiăp yang pơhiăp rai mơ̆ng jơlah-apui kar hăng ƀing gơmơi hơmư̆ 
laih Ơi Adai laih anŭn ăt dŏ-hơdip mơ̆n? u hơmâo ôh. 34Hơmâo mơ̆ yang pă khĭn mă-
tơbiă kơ ñu pô sa kơnung-djuai mơ̆ng sa kơnung-djuai pơkŏn kiăng pơklaih ƀing ta 
mơ̆ng ƀing kơtư̆-juă ƀing ta? ơi anăp-mơta ta pô, Ñu ngă khul tơlơi lông-lăng, khul 
tơlơi mơsêh-mơyang laih anŭn tơlơi pơblah; hăng hơpăl-tơngan kơtang yơr tơbiă, Ñu 
ngă khul bruă prŏng-prin kri̱p-yi ̱p, hrup hăng abih-bang tơlơi Yahweh Ơi Adai ta 
hơmâo ngă laih tơdang Ñu mă-tơbiă hĭ ƀing ta mơ̆ng čar Êjip.  

 35Yahweh hơmâo pơrơđah laih kơ ƀing ta khul tơlơi anai tui anŭn ƀing gih dưi thâo-
krăn Ñu jing Ơi Adai; rơngiao kơ Ñu ƀu hơmâo hlơi dơ̆ng tah.c 36Mơ̆ng adai Ñu brơi 
kơ ƀing gơmơi hơmư̆ asăp Ñu kiăng kơ ƀuăh-pơkra ƀing ta. ơi lŏn-tơnah Ñu pơdah 
kơ ƀing gơmơi apui prŏng laih anŭn hơmư̆ khul tơlơi pơhiăp Ñu mơ̆ng apui anai. 37Ñu 
khăp kơ ƀing ơi-adon ta hăng ruăh-mă ƀing ta jing ƀing kơnung-djuai ƀing gơ̆; tui anŭn 
Ñu ba ƀing ta tơbiă mơ̆ng čar Êjip hăng tơlơi kơtang prŏng-prin Ñu yơh. 38Ñu ăt puh-
pơđuaĭ hĭ ƀơi anăp ta ƀing kơnung-djuai prŏng kơtang hloh kơ ƀing ta mơ̆n, kiăng kơ 
ba ƀing ta mŭt amăng anih-lŏn gơñu laih anŭn kiăng brơi hĭ kơ ƀing gih jing hĭ kŏng-
ngăn gih kar hăng amăng hrơi anai.  

 39Thâo-hluh hrơi anai hăng djă-pioh nanao bĕ amăng pran-jua gih: Yahweh yơh jing 
Ơi Adai amăng adai adih laih anŭn ƀơi lŏn-tơnah anai. u hơmâo yang pơkŏn dơ̆ng 
tah. 40Hrơi anai kâo brơi laih khul tơlơi phiăn laih anŭn khul tơlơi pơđar Ñu. Djă-pioh 
bĕ tơlơi anai, tui anŭn ƀing gih laih anŭn ƀing ană-tơčô gih či hơmâo tơlơi mơyŭn-
hiam dưi dŏ hăng hơdip sui amăng anih-lŏn Yahweh Ơi Adai gih brơi kơ ƀing gih 
nanao.  

Khul Plei Kơ Tơlơi Đuaĭ-Kơdŏp  

 41Giŏng anŭn, Môseh ruăh klâo boh plei-pơnăng gah ngŏ̱ kơ krong Yurdan, 42kiăng 
kơ hlơi pô pơdjai-djơ̆ sa čô mơnuih dưi đuaĭ-kơdŏp amăng anih anŭn yơh, tơdah ñu 

                                                 
c4:35 Markôs 12:32.  

pơdjai hĭ pô re̱ng-gah ñu jing pô ñu ƀu khŏn pơrơmut hlâo ôh. Ñu dưi đuaĭ mŭt yơh pơ 
sa amăng klâo boh plei kiăng pơklaih hĭ tơlơi hơdip ñu pô. 43Klâo boh plei anai jing: 
Bezer amăng tơdron-ha ̱r tơhnă̱ kơ ƀing djuai Reuben; Ramôt amăng anih-lŏn Gilead kơ 
ƀing djuai Gad; laih anŭn Gôlan amăng anih-lŏn Basan kơ ƀing djuai Manasseh.  

Tơlơi Pơhiăp Hlâo Kơ Tơlơi Juăt  
44Anai jing tơlơi juăt Môseh pioh ƀơi anăp ƀing Israel. 45Anai yơh jing khul tơlơi 

hơnơ̆ng-pơkă, khul tơlơi juăt laih anŭn khul tơlơi phiăn Môseh brơi kơ ƀing gơñu 
tơdơi kơ gơñu tơbiă mơ̆ng čar Êjip. 46Hlak anŭn ƀing gơñu dŏ amăng anih dơnung jĕ 
anih Bet-Pheôr gah ngŏ̱ kơ krong Yurdan, amăng anih-lŏn Sihôn pơtao ƀing Amôr, jing 
pô wai-lăng amăng plei-pơnăng Hesbôn. Môseh laih anŭn ƀing Israel blah dưi hĭ kơ 
pơtao anai tơdang gơñu tơbiă mơ̆ng čar Êjip. 47Gơñu mă-tŭ anih lŏn pơtao Sihôn anai 
laih anŭn anih-lŏn pơtao Ôg jing pơtao lŏn-čar Basan; dua čô pơtao anŭn jing pơtao dŏ 
gah ngŏ̱ kơ krong Yurdan. 48Anih-lŏn anai rơhaih truh pơ plei-pơnăng Arôêr ƀơi guai 
hơnoh-ia Arnôn truh pơ čư̆ Siriôn jing čư̆ Hermôn gah dư̱r. 49Abih-bang tring Arabah 
gah ngŏ̱ kơ krong Yurdan, ataih truh pơ ia-rơsĭ tring Arabah gah thu̱ng, laih anŭn truh 
pơ khul tơkai čư̆ Pisgah gah ngŏ̱.  

5  

Pluh Mơta Tơlơi Juăt  

(Tơlơi Tơbiă 20:1-17)  
1Môseh iâu rai abih-bang ƀing Israel laih anŭn laĭ dơ̆ng tui anai:  
Hơmư̆ bĕ, Ơ ƀing Israel, anai yơh jing khul tơlơi pơtă laih anŭn khul tơlơi juăt kâo 

pơhaih kơ ƀing gih hrơi anai. Hrăm laih anŭn khŏm đuaĭ tui gơñu bĕ. 2Yahweh Ơi Adai 
ta pơjing tơlơi pơgop hăng ƀing ta ƀơi čư̆ Hôrêb; 3sit ƀu djơ̆ kơnơ̆ng hăng ƀing ama ta 
ôh Yahweh pơjing tơlơi pơgop anai, samơ̆ hăng ƀing ta yơh, anŭn jing hăng abih-bang 
ƀing ta dŏ-hơdip hrơi anai. 4Yahweh pơhiăp hăng ƀing gih anăp klă̱ anăp mơ̆ng apui 
ƀơi čư̆ anŭn. 5ơi mông anŭn kâo dŏ-dơ̆ng kơplăh-wăh Yahweh hăng ƀing ama gih 
kiăng pơhaih kơ ƀing ama gih boh-hiăp Yahweh, yuakơ ƀing ama gih huĭ kơ apui anŭn 
laih anŭn ƀu đĭ nao ôh ƀơi čư̆ anŭn. Yahweh laĭ:  

 6“Kâo jing Yahweh Ơi Adai gih, jing Pô ba ƀing gih tơbiă mơ̆ng čar Êjip, jing lŏn-
čar ƀing gih hơmâo jing laih hlŭn-mơnă hlâo adih.  

 7Kâo pơđar kơ rĭm čô amăng ƀing gih, “Anăm kơkuh-pơpŭ kơ ƀing yang pơkŏn ôh 
samơ̆ kơ hơjăn Kâo đôč.  

 8“Anăm pơkra kơ ih pô khul rup-trah hrup hăng hơget rup amăng adai adih, ƀơi 

lŏn-tơnah anai ƀôdah gah yŭ ia anŭn ôh. 9Anăm bon-kơkuh kơ gơñu 
ƀôdah kơkuh-pơpŭ kơ gơñu ôh, yuakơ Kâo jing Yahweh Ơi Adai ih, 
jing sa Ơi Adai thâo ga ̱r. Kâo pơkơhma ̱l hĭ ƀu djơ̆ kơnơ̆ng hơjăn ƀing 
pơrơmut kơ Kâo đôč ôh, samơ̆ wơ̆t-hăng ƀing ană-bă gơñu truh kơ tơčĕ-
tơhrĕ gơñu mơ̆n yuakơ tơlơi soh ƀing ơi-adon gơñu ngă laih anŭn.d 
10Samơ̆ Kâo pơrơđah tơlơi khăp kơ ƀing hlơi pô khăp kơ Kâo laih anŭn 
djă-pioh khul tơlơi pơđar Kâo, laih anŭn kơ ană-bă gơñu truh kơ rơbâo 
tal rơnŭk.e  

 11“Anăm yua anăn Kâo Yahweh Ơi Adai ih đôč-đač ôh, yuakơ Kâo či yap soh yơh 
kơ hlơi pô yua anăn Kâo tơtă-tơtăn.f  

 12“Djă-pioh bĕ hrơi Saƀat hăng răk brơi kơ hrơi anŭn jing rơgoh-hiam, tui hăng 
Kâo Yahweh Ơi Adai ih hơmâo pơđar laih kơ ih.g 13Ih či mă abih-bang 
bruă ih amăng năm hrơi, 14samơ̆ hrơi tơjuh jing hrơi pơdơi yom-hơjăn 
kơ Kâo Yahweh Ơi Adai ih yơh. Amăng hrơi anai ƀu hơmâo mơnuih 
hlơi ƀôdah hlô-mơnơ̆ng hơget amăng sang-anŏ ih dưi ngă bruă hơget-get 
ôh: Ih ƀôdah ană đah-rơkơi đah-kơmơi ih, ding-kơna đah-rơkơi đah-
kơmơi ih, rơmô aseh-glai ih ƀôdah hơget hlô-mơnơ̆ng ih pơkŏn ƀôdah 
mơnuih tuai hơdip amăng plei-pla ih. Tui anŭn, hlŭn ih ăt dưi pơdơi kar 
hăng ih pơdơi yơh.h 15Anăm wơr ôh, ih jing laih hlŭn amăng čar Êjip 
laih anŭn Kâo Yahweh Ơi Adai ih yơh ba ih tơbiă laih mơ̆ng čar anŭn 
hăng hơpăl tơngan kơtang yơr tơbiă yơh. Tui anŭn yơh, Kâo Yahweh Ơi 
Adai hơmâo pơđar laih kơ ih; ih khŏm djă-pioh bĕ hrơi Saƀat.  

16“Pơpŭ bĕ kơ amĭ ama ih tui hăng Kâo Yahweh Ơi Adai ih hơmâo pơđar laih kơ 
ih, tui anŭn ih dưi hơdip hiam drơi-jan laih anŭn dŏ hăng hơdip sui 
amăng anih-lŏn Kâo Yahweh Ơi Adai ih či brơi kơ ih.i  

 17“Anăm pơdjai mơnuih ôh.j  
18“Anăm klĕ-pyiu ôh.k  

                                                 
d5:8, 9 Tơlơi-Bruă Lêwi 26:1; Tơlơi Juăt 4:15-18; 27:15.  
e5:9, 10 Tơlơi Tơbiă 34:6, 7; Tơlơi Yap 14:18; Tơlơi Juăt 7:9, 10.  
f5:11 Tơlơi-Bruă Lêwi 19:12.  
g5:12 Tơlơi Tơbiă 16:23-30; 31:12-14.  
h5:13, 14 Tơlơi Tơbiă 23:12; 31:15; 34:21; 35:2; Tơlơi-Bruă Lêwi 23:2.  
i5:16 Tơlơi Juăt 27:16; Mathiơ 15:4; 19:19; Markôs 7:10; 10:19; Luk 18:20; Ephesos 6:2, 3.  
j5:17 Tơlơi Čơdơ̆ng-Phŭn 9:6; Tơlơi-Bruă Lêwi 24:17; Mathiơ 5:21; Markôs 10:19; Luk 18:20; Rôm 
13:9; Yakơ 2:11.  
k5:18 Tơlơi-Bruă Lêwi 20:10; Mathiơ 5:27; 19:18; Markôs 10:19; Luk 18:20; Rôm 13:9; Yakơ 2:11.  

 19“Anăm klĕ-dŏp ôh.l  
 20“Anăm ngă gơ̆ng-jơlan ƀlŏr pơkơdơ̆ng glaĭ hăng pô re̱ng-gah ih ôh.m  
 21“Anăm hưp-kluh bơnai pô re̱ng-gah ih ôh. Ih anăm hưp-ham sang ƀôdah lŏn pô 

re̱ng-gah ih ôh, ding-kơna đah-rơkơi đah-kơmơi gơ̆, rơmô aseh-glai gơ̆, 
ƀôdah hơget-gơnam lŏm kơ pô re̱ng-gah ih ôh.”n  

 22Môseh pơhiăp dơ̆ng tui anai: Anai yơh jing khul tơlơi pơtă Yahweh pơhaih kraih-
krin laih kơ abih-bang ƀing ama gih ƀơi čư̆ anŭn. Ñu pơhiăp abih tơlơi anŭn mơ̆ng 
apui, kơthul laih anŭn tơlơi kơnăm-mơmŏt-kơpa ̱l; Ñu ƀu thim mŭt tơlơi pơtă hơget 
dơ̆ng tah. Giŏng anŭn, Ñu čih khul tơlơi pơtă anŭn ƀơi dua boh hơnăl boh-pơtâo laih 
anŭn brơi khul hơnăl anŭn kơ kâo.o  

Tơlơi ing Ană-Plei Huĭ-Hiưt  

(Tơlơi Tơbiă 20:18-21)  
23Tơdang ƀing ama gih hơmư̆ asăp-pơhiăp mơ̆ng tơlơi kơnăm anŭn, jăng-jai hơmâo 

jơlah-apui bluh ƀơi čư̆ anŭn, abih-bang ƀing khua djă-akŏ ƀing kơnung-djuai gih laih 
anŭn ƀing kŏng-tha gih rai pơ kâo. 24Laih anŭn gơñu laĭ, “Yahweh Ơi Adai ta hơmâo 
pơrơđah laih kơ ƀing ta tơlơi ang-yang hăng tơlơi prŏng-prĭn Ñu, laih anŭn ƀing ta 
hơmâo hơmư̆ laih asăp Ñu mơ̆ng apui. Hrơi anai ƀing ta ƀuh laih mơnuih dưi hơdip 
wơ̆t-tơdah Ơi Adai pơhiăp hăng ñu. 25Samơ̆ yua-hơget ƀing ta khŏm či djai hĭ lĕ? Apui 
prŏng anai či ƀơ̆ng hĭ ƀing ta laih anŭn ƀing ta či djai hĭ yơh tơdah ƀing ta hơmư̆ asăp-
pơhiăp Yahweh Ơi Adai dơ̆ng. 26Amăng djuai mơnuih-mơnam, hlơi pô dưi dŏ-hơdip lĕ 
tơdơi kơ ñu hơmâo hơmư̆ laih asăp-pơhiăp Ơi Adai hơdip, jing asăp pơhiăp rai mơ̆ng 
apui kar hăng ƀing ta hơmâo hơmư̆ laih? u hơmâo ôh. 27Rơkâo ih wơ̆t glaĭ bĕ pơ anih 
anŭn laih anŭn hơmư̆ bĕ abih-bang tơlơi Yahweh Ơi Adai ta pơhiăp. Giŏng anŭn, ruai 
glaĭ bĕ kơ ƀing gơmơi hơget-tơlơi Yahweh Ơi Adai pơhiăp hăng ih. ing gơmơi či 
hơmư̆ laih anŭn tui-gưt yơh.”  

 28Giŏng anŭn, yuakơ Yahweh hơmư̆ laih tơlơi ƀing ama gih pơhiăp hăng kâo, Ñu laĭ 
kơ kâo, “Kâo hơmư̆ laih hơget-tơlơi ƀing mơnuih anai pơhiăp laih hăng ih. Abih-bang 
tơlơi gơñu pơhiăp jing hiam yơh. 29Hiam yơh tơdah khul pran-jua gơñu či huĭ-pơpŭ kơ 
Kâo laih anŭn djă-pioh khul tơlơi Kâo pơđar nanao, tui anŭn gơñu laih anŭn ƀing ană-
bă gơñu či hơmâo tơlơi mơyŭn-hiam hlŏng-lar yơh!  

                                                 
l5:19 Tơlơi-Bruă Lêwi 19:11; Mathiơ 19:18; Markôs 10:19; Luk 18:20; Rôm 13:9.  
m5:20 Tơlơi Tơbiă 23:1; Mathiơ 19:18; Markôs 10:19; Luk 18:20.  
n5:21 Rôm 7:7; 13:9.  
o5:22 Hêbrơ 12:18, 19.  

 30“Nao laĭ bĕ kơ ƀing gơñu wơ̆t glaĭ pơ sang khăn gơñu pô. 31Samơ̆ ih dŏ pơ anai 
hăng Kâo, tui anŭn Kâo dưi brơi kơ ih abih-bang khul tơlơi pơđar, jing khul tơlơi pơtă 
laih anŭn khul tơlơi juăt. Giŏng anŭn, ih či pơtô gơñu đuaĭ tui khul tơlơi anŭn tơdang 
gơñu hơdip amăng anih-lŏn Kâo či brơi kơ gơñu mă-tŭ.”  

 32Tui anŭn, brơi gih pơñen ngă tui bĕ hơget-tơlơi Yahweh Ơi Adai gih hơmâo pơđar 
laih kơ ƀing gih; anăm wĭr nao gah hơnuă ƀôdah gah ieo mơ̆ng abih tơlơi anŭn ôh. 
33Rơbat hơnơ̆ng bĕ amăng abih sa jơlan Yahweh Ơi Adai gih hơmâo pơđar laih kơ 
ƀing gih, tui anŭn ƀing gih či hơmâo tơlơi mơyŭn-hiam laih anŭn dŏ hăng hơdip sui 
amăng anih-lŏn ƀing gih či mă-tŭ anŭn yơh.  

6  

Khăp Kơ Yahweh Ơi Adai  

 1Môseh pơhiăp dơ̆ng tui anai: Anai yơh jing abih khul tơlơi Yahweh Ơi Adai ta 
hơmâo pơđar laih, jing khul tơlơi pơtă-pơtăn laih anŭn khul tơlơi juăt Ñu kơčrâo brơi 
kơ kâo kiăng pơtô kơ ƀing gih djă-pioh amăng anih-lŏn ƀing gih či găn krong Yurdan 
kiăng kơ mă-tŭ anŭn. 2ing gih laih anŭn ƀing ană-tơčô gih khŏm huĭ-pơpŭ kơ Yahweh 
Ơi Adai ta yơh laih anŭn djă-pioh abih-bang khul tơlơi pơtă laih anŭn khul tơlơi pơđar 
kâo brơi kơ ƀing gih; tui anŭn yơh ƀing gih dưi dŏ hăng hơmâo tơlơi hơdip sui yơh 
amăng anih-lŏn anŭn. 3Hơmư̆ bĕ, Ơ ƀing Israel, khŏm tui-gưt bĕ abih tơlơi anŭn; tui 
anŭn ƀing gih dưi hơmâo tơlơi mơyŭn-hiam laih anŭn ƀing gih či pơlar lu jai amăng 
anih-lŏn hiam laih anŭn kơmơ̆k, jing anih-lŏn hơmâo bă hăng gơnam hiam kar hăng ia-
tơsâo laih anŭn ia-hơni, tui hăng Yahweh Ơi Adai ƀing ơi-adon ta ƀuăn-brơi laih kơ 
ƀing gih.  

 4Hơmư̆ bĕ Ơ ƀing Israel: Yahweh jing Ơi Adai ta, hơjăn Yahweh yơh jing Ơi Adai ta 
sit. 5Khăp bĕ kơ Yahweh ih hăng abih pran-jua ih, hăng abih jua-bơngăt ih laih anŭn 
hăng abih tơlơi kơtang ih.p 6Djă-pioh bĕ khul tơlơi pơđar kâo brơi anai kơ ih hrơi anai 
amăng pran-jua ih. 7Pơrơđah bĕ khul tơlơi pơđar anai ƀơi ană-bă ih. Pơhiăp tơbiă bĕ 
khul tơlơi pơđar anai tơdang ih dŏ amăng sang, tơdang ih rơbat kơtuai jơlan, tơdang ih 
đih-pĭt laih anŭn tơdang ih tơgŭ mơ̆ng pĭt. 8Ăt čih tơbiă bĕ khul tơlơi pơđar anai laih 
anŭn akă bĕ ƀơi dua gah tơngan ih laih anŭn pŏn bĕ gơñu ƀơi athơi ih jing khul gru-
kơnăl. 9Čih tơbiă bĕ khul tơlơi pơđar anai ƀơi khul khô ̱ng bah-amăng sang ih laih anŭn 
ƀơi khul amăng-ja ̱ng plei-pơnăng gih.q  

                                                 
p6:5 Mathiơ 22:37; Markôs 12:30; Luk 10:27.  
q6:6-9 Tơlơi Juăt 11:18-20.  

 10u sui ôh Yahweh Ơi Adai ta ba ƀing gih mŭt amăng anih-lŏn Ñu ƀuăn-brơi laih kơ 
ƀing ơi-adon ta, jing kơ Abraham, Isa ̱k laih anŭn kơ Yakôb. Ñu či brơi kơ ƀing gih sa 
anih-lŏn rơhaih hơmâo lu plei-pla, jing anih ih ƀu gleh kiăng kơ ma ̱n-pơdơ̆ng đĭ ôh.r 
11Ñu či brơi kơ ƀing gih khul sang dŏ bă hăng lu tơlơi hiam ƀu djơ̆ mơ̆ng gơnam ƀing 
gih pơkra ôh, khul ia-dơmŭn gih ƀu gleh kiăng kơ klơi ôh, laih anŭn khul đang boh-
kơƀâo hăng khul kơyâo ôliwơ gih ƀu gleh kiăng kơ pla ôh. Tơdơi kơ anŭn tơdang ƀing 
gih ƀơ̆ng laih anŭn mơak-hrăp, 12răng bĕ, anăm wơ̆r hĭ Yahweh ôh, jing Pô ba laih ƀing 
gih tơbiă mơ̆ng čar Êjip, jing anih-lŏn hlŭn-mơnă anŭn.  

 13Huĭ-pơpŭ bĕ kơnơ̆ng kơ Yahweh Ơi Adai ta đôč, mă-bruă bĕ kơ hơjăn Ñu laih 
anŭn kơnơ̆ng ƀơi anăn Ñu yơh ƀing gih či ƀuăn-rơ̆ng.s 14ing gih anăm đuaĭ tui ƀing 
yang pơkŏn ôh, jing ƀing yang-rơba ̱ng ƀing mơnuih dŏ-hơdip jum-dar ƀing gih, 15yuakơ 
Yahweh Ơi Adai ta, Pô dŏ amăng ƀing gih, jing Ơi Adai thâo ga ̱r laih anŭn tơlơi hil Ñu 
či tơbiă rai pơkơdơ̆ng glaĭ hăng ƀing gih laih anŭn Ñu či pơrai hĭ ƀing gih mơ̆ng rŏng 
lŏn-tơnah anai yơh. 16Anăm lông-lăng Yahweh Ơi Adai ta ôh kar hăng ƀing gih brŏk-
ƀuăh laih ƀơi anih Massah.t 17Khŏm djă-pioh bĕ khul tơlơi pơđar Yahweh, tơlơi phiăn 
laih anŭn khul tơlơi pơtă Ñu hơmâo brơi laih kơ ih. 18Ngă bĕ hơget-tơlơi jing djơ̆ laih 
anŭn hiam ƀơi anăp Yahweh, tui anŭn ih či hơmâo tơlơi mơyŭn-hiam. ing gih dưi 
mŭt mă-tŭ anih-lŏn hiam Yahweh ƀuăn-rơ̆ng laih kiăng brơi kơ ƀing ơi-adon ta, 19laih 
anŭn ƀing gih dưi puh-pơđuaĭ hĭ abih-bang ƀing rŏh-ayăt gih mơ̆ng anăp gih, kar hăng 
Yahweh pơtă laih.  

 20Pơanăp anai, ană-bă gih či tơña, “Yua-hơget Ơi Adai ta hơmâo pơđar laih kơ ƀing 
ta tui-gưt khul tơlơi phiăn, khul tơlơi pơtă laih anŭn khul tơlơi juăt Ñu lĕ?” 21Ruai bĕ 
kơ ñu tui anai, “ing ơi-adon ta jing hlŭn kơ pơtao Pharaoh amăng čar Êjip, samơ̆ 
Yahweh ba ƀing gơ̆ tơbiă mơ̆ng čar Êjip hăng hơpăl-tơngan kơtang Ñu. 22Yahweh ngă 
khul tơlơi mơsêh-mơyang prŏng kri̱p-yi ̱p ƀơi čar Êjip laih anŭn ƀơi pơtao Pharaoh 
wơ̆t-hăng ƀơi khua-moa ñu. 23Samơ̆ Yahweh pơklaih ƀing ơi-adon ta mơ̆ng anih anŭn 
kiăng ba ƀing gơ̆ truh pơ anai hăng mŭt amăng anih-lŏn Ñu ƀuăn-brơi laih kơ ƀing gơ̆. 
24Yahweh pơđar kơ ƀing ta tui-gưt abih-bang khul tơlơi pơtă anai laih anŭn kiăng kơ 
huĭ-pơpŭ kơ Ñu; tui anŭn Ñu či brơi kơ ƀing ta dưi đĭ-kơyar nanao laih anŭn dưi dŏ-
hơdip, kar hăng ră anai yơh. 25Tơdah ƀing ta pơñen tui-gưt abih-bang tơlơi juăt anai 
ƀơi anăp Yahweh Ơi Adai ta, kar hăng Ñu hơmâo pơđar laih kơ ta, tơlơi tui-gưt anŭn 
či jing hĭ tơlơi tơpă-hơnơ̆ng ta yơh.”  
                                                 
r6:10 Tơlơi Čơdơ̆ng-Phŭn 12:7; 26:3; 28:13.  
s6:13 Mathiơ 4:10; Luk 4:8.  
t6:16 Tơlơi Tơbiă 17:1-7; Mathiơ 4:7; Luk 4:12. 

7  

Ơi Adai Ruăh-Mă ing Israel  

(Tơlơi Tơbiă 34:11-16)  
1Môseh pơhiăp dơ̆ng tui anai: Tơdang Yahweh Ơi Adai gih ba ƀing gih mŭt amăng 

anih-lŏn gih jĕ či mŭt kiăng mă-tŭ, Ñu či puh-pơđuaĭ hĭ mơ̆ng anăp gih lu kơnung-
djuai, jing ƀing Hit, ƀing Girgas, ƀing Amôr, ƀing Kanaan, ƀing Periz, ƀing Hiwi laih 
anŭn ƀing Yebus. Abih tơjuh kơnung-djuai anŭn jing prŏng laih anŭn kơtang hloh kơ 
ƀing gih.u 2Tơdang Yahweh Ơi Adai gih hơmâo jao laih gơñu kơ gih laih anŭn gih dưi 
hĭ laih gơñu, giŏng anŭn ƀing gih khŏm pơrai hĭ gơñu abih-bang. Anăm pơjing tơlơi 
pơgop hăng ƀing gơñu ôh, kŏn pơdah tơlơi pap kơ gơñu lơi. 3Anăm pơdŏ rơkơi bơnai 
hăng ƀing gơñu ôh. Anăm brơi ƀing ană đah-kơmơi gih kiăng kơ pơdŏ hăng ƀing ană 
đah-rơkơi gơñu kŏn mă ƀing ană đah-kơmơi gơñu kiăng kơ pơdŏ hăng ƀing ană đah-
rơkơi gih lơi, 4yuakơ ƀing gơñu či pơwir hĭ ƀing hlak-ai gih mơ̆ng tơlơi đuaĭ tui Kâo 
kiăng mă-bruă kơkuh-pơpŭ kơ ƀing yang-rơba ̱ng pơkŏn yơh, tui anŭn tơlơi hil Yahweh 
či tơbiă rai tañ biă-mă kiăng pơrai hĭ gih. 5Anai yơh jing tơlơi ƀing gih či ngă kơ ƀing 
gơñu: Pơglưh hĭ bĕ khul kơnưl ngă yang gơñu, pơrai hĭ bĕ khul tơpơ̆ng boh-pơtâo 
yang gơñu, khăt hĭ bĕ khul tơmĕh kơyâo yang đah-kơmơi H’Asêrah gơñu laih anŭn 
čuh-pơrai hĭ bĕ khul rup-trah gơñu.v 6Ngă tui anŭn yuakơ ƀing gih jing ană-plei rơgoh-
hiam kơ Yahweh Ơi Adai ta. Yahweh Ơi Adai ta hơmâo ruăh laih ih mơ̆ng abih-bang 
djuai mơnuih amăng rŏng lŏn-tơnah kiăng kơ jing ană-plei Ñu, jing dram-gơnam kŏng-
ngăn Ñu.w  

 7Yahweh khăp-mơak kơ ƀing gih laih anŭn ruăh ƀing gih ƀu djơ̆ yuakơ ƀing gih jing 
mơnuih lu hloh kơ ƀing kơnung-djuai pơkŏn ôh. Djơ̆ biă-mă ñu, wơ̆t-tơdah ƀing gih 
jing ƀing ƀiă hloh kơ abih-bang djuai mơnuih, Ñu ăt ruăh-mă ƀing gih mơ̆n. 8Samơ̆ 
anŭn jing yuakơ Yahweh khăp kơ ƀing gih hăng djă-pioh tơlơi ƀuăn-rơ̆ng Ñu ƀuăn laih 
hăng ƀing ơi-adon ta. Tui anŭn, Ñu ba ƀing gih tơbiă hăng hơpăl-tơngan kơtang mơ̆ng 
čar Êjip laih anŭn song-mă ƀing gih mơ̆ng lŏn-čar hlŭn-mơnă, jing mơ̆ng tơlơi dưi 
pơtao Pharaoh ngă pơtao čar Êjip anŭn. 9Yuakơ Ñu pơklaih laih ƀing ta, brơi thâo-krăn 
bĕ kơ hơjăn Yahweh Ơi Adai ta yơh jing Ơi Adai sit. Ñu jing Ơi Adai tŏng-ten; Ñu 
djă-pioh tơlơi pơgop tơlơi khăp Ñu truh kơ sa-rơbâo rơnŭk kơ hlơi pô khăp kơ Ñu laih 

                                                 
u7:1 Bruă-Mơnuă 13:19.  
v7:5 Tơlơi Juăt 12:3.  
w7:6 Tơlơi Tơbiă 19:5; Tơlơi Juăt 4:20; 14:2; 26:18; Titos 2:14; 1 Pêtrôs 2:9.  

anŭn djă-pioh khul tơlơi Ñu pơđar. 10Samơ̆  
ƀing hlơi pô hơngah ƀu tui-gưt Ñu, Ñu či kla glaĭ hăng tơlơi răm-rai yơh ƀơi anăp 

gơñu pô;  
Ñu ƀu akaih ôh kiăng kơ kla glaĭ tơlơi răm anŭn ƀơi ƀing hlơi pô hơngah ƀu 

tui-gưt kơ Ñu.x  
 11Tui anŭn yơh, khŏm răng djă-pioh bĕ abih khul tơlơi pơđar, jing khul tơlơi pơtă 

laih anŭn khul tơlơi juăt kâo brơi kơ ƀing gih hrơi anai.  

Ơi Adai Bơni-Hiam Kơ ing Tui-Gưt Ñu  

(Tơlơi Juăt 28:1-14)  
12Môseh pơhiăp dơ̆ng tui anai: Tơdah ƀing gih pơđi ̱ng tơngia hơmư̆ tui khul tơlơi juăt 

anai laih anŭn pơñen djă-pioh gơñu, tui anŭn Yahweh Ơi Adai ta či djă-pioh tơlơi 
pơgop tơlơi khăp hăng gih, kar hăng Ñu ƀuăn-rơ̆ng laih hăng ƀing ơi-adon ta.y 13Ñu či 
khăp kơ ƀing gih, bơni-hiam kơ ƀing gih laih anŭn pơlar ƀing gih yơh. Ñu či bơni-hiam 
kơ ƀing gih kiăng kơ hơmâo lu ană-bă mơ̆ng kian gih laih anŭn hơmâo lu khul boh-
čroh mơ̆ng lŏn gih kar hăng: pơdai, ia boh-kơƀâo laih anŭn ia-rơmuă ôliwơ. Ñu ăt či 
bơni-hiam kơ ƀing gih kiăng kơ hơmâo lu khul ană mơ̆ng tơpul rơmô gih laih anŭn 
khul ană mơ̆ng tơpul triu bơbe gih amăng anih-lŏn Ñu ƀuăn-brơi laih hăng ƀing ơi-
adon ta kiăng brơi kơ ƀing gih. 14ing gih či hơmâo tơlơi mơyŭn-hiam hloh kơ ƀing 
kơnung-djuai pơkŏn; ƀu hơmâo ôh sa čô amăng ƀing đah-rơkơi ƀôdah đah-kơmơi gih 
jing mơnuih ƀu dưi hơmâo ană-bă, kŏn hơmâo lơi hlô rong gih ƀu dưi hơmâo hlô-ană. 
15Yahweh či wai-lăng gih mơ̆ng rĭm tơlơi khe̱ng. Ñu ƀu či brơi rai ôh ƀơi gih khul 
tơlơi ruă ƀing gih thâo laih amăng čar Êjip, samơ̆ Ñu či brơi rai khul tơlơi ruă anŭn ƀơi 
abih-bang ƀing hlơi pơrơmut kơ ƀing gih. 16ing gih khŏm pơrai hĭ bĕ abih-bang ƀing 
mơnuih Yahweh Ơi Adai ta jao brơi kơ ƀing gih. Anăm pap kơ gơñu ôh laih anŭn 
anăm mă-bruă kơ ƀing yang-rơba ̱ng gơñu ôh, yuakơ anŭn či jing sa boh čơđo̱ng pơrai 
kơ gih yơh.  

 17Năng-ai ƀing gih či pơmĭn amăng pran-jua gih pô tui anai, “ing mơnuih anai jing 
kơtang hloh kơ ta. Hiư̆m ƀing ta dưi puh-pơđuaĭ hĭ ƀing gơñu lĕ?” 18Samơ̆ anăm huĭ kơ 
gơñu ôh; hơdơr rơđah bĕ tơlơi Yahweh Ơi Adai ta ngă laih kơ pơtao Pharaoh laih 
anŭn kơ abih-bang čar Êjip. 19ing gih ƀuh laih hăng khul mơta ih pô khul tơlơi tơnap 
prŏng, khul gru tơlơi mơsêh-mơyang laih anŭn hăng hơpăl tơngan kơtang yơr tơbiă 

                                                 
x7:9, 10 Tơlơi Tơbiă 20:5, 6; 34:6, 7; Tơlơi Yap 14:18; Tơlơi Juăt 5:9, 10.  
y7:12 Tơlơi Juăt 11:13-17.  

anŭn, Yahweh Ơi Adai ta ba laih ƀing ta tơbiă. Yahweh Ơi Adai ta či ngă hrup hăng 
anŭn mơ̆n kơ abih-bang ƀing kơnung-djuai jing ƀing mơnuih gih hlak huĭ ră anai. 
20Hloh kơ anŭn dơ̆ng, Yahweh Ơi Adai ta či mơit rai khul ho̱ng pơ gơñu tơl ƀing dŏ-
so̱t jing ƀing đuaĭ-kơdŏp klaih hĭ mơ̆ng ih hơmâo răm-rai hĭ abih. 21Anăm huĭ-bra ̱l 
yuakơ gơñu ôh, yuakơ Yahweh Ơi Adai ta jing Pô dŏ hrŏm hăng ƀing gih, Ñu yơh jing 
Ơi Adai prŏng laih anŭn Ơi Adai arăng khŏm huĭ-pơpŭ. 22Yahweh Ơi Adai ta či puh-
pơđuaĭ hĭ ƀing kơnung-djuai anŭn mơ̆ng anăp gih ƀiă-ƀăng-ƀiă. ing gih ƀu dưi pơrai 
hĭ abih-bang ƀing gơñu amăng sa wơ̆t ôh, huĭdah khul hlô-mơnơ̆ng glai či pơlar lu jum-
dar ƀing gih. 23Samơ̆ Yahweh Ơi Adai ta či jao hĭ ƀing gơñu kơ ƀing gih, ngă kơ ƀing 
gơñu rŭng-răng prŏng tơl ƀing gơñu răm-rai hĭ yơh. 24Ñu či jao-brơi ƀing pơtao gơñu 
amăng tơngan gih laih anŭn ƀing gih či lŏm hĭ khul anăn gơñu ƀơi rŏng lŏn-tơnah. u 
hơmâo hlơi pô dưi dŏ-dơ̆ng pơblah hăng ƀing gih ôh; ƀing gih či pơrai hĭ gơñu yơh. 
25ing gih či čuh hĭ khul rup ƀing yang-rơba ̱ng gơñu hăng apui. Samơ̆ anăm hưp-kluh 
amrăkz mah gơñu ôh, kŏn mă-tŭ gơnam anŭn kơ gih pô lơi, huĭdah ñu či jing hĭ 
čơđo̱ng pơrai kơ ƀing gih, yuakơ khul rup anŭn jing gơnam hơƀak-draka kơ Yahweh 
Ơi Adai ta yơh. 26Anăm ba mŭt sa gơnam hơƀak-drak anŭn amăng sang gih ôh, huĭdah 
Yahweh či pơrai hĭ ƀing gih hrup hăng Ñu pơrai hĭ laih gơnam anŭn. Pơrơmut hăng 
hơƀak-drak bĕ kơ gơnam anŭn, yuakơ Yahweh pioh hơjăn hĭ laih khul gơnam anŭn kơ 
tơlơi răm-rai.  

8  

Anăm Wơ̆r-Bit Hĭ Yahweh Ôh  

 1Môseh pơhiăp dơ̆ng tui anai: Pơñen djă-pioh bĕ rĭm tơlơi pơđar kâo brơi kơ ƀing 
gih hrơi anai, tui anŭn ƀing gih dưi hơdip laih anŭn pơlar lu; kiăng kơ ƀing gih dưi mŭt 
mă-tŭ anih-lŏn Yahweh ƀuăn-rơ̆ng laih hăng ƀing ơi-adon ta. 2Hơdơr glaĭ bĕ hiư̆m 
Yahweh Ơi Adai ta dui-ba gih amăng abih hơdră-jơlan amăng tơdron-ha̱r anai amăng 
pă̱pluh thŭn, kiăng pơluă-gŭ hĭ ƀing gih laih anŭn lông-lăng ƀing gih kiăng kơ thâo-
krăn hơget-tơlơi amăng pran-jua gih, anŭn jing huĭdah gih djă-pioh mơ̆n thâo khul 
tơlơi pơđar Ñu. 3Ñu kiăng pơluă-gŭ gih yơh, tui anŭn Ñu ngă brơi kơ ƀing gih tơua sui 
ƀiă giŏng anŭn čem rong gih hăng tơpŭng-mana, jing gơnam-ƀơ̆ng ƀing ơi-adon ta ƀu 
thâo ôh hlâo adih. Tơlơi Ñu ngă anŭn kiăng pơtô kơ ƀing gih tui anai, “Mơnuih-
mơnam ƀu djơ̆ kơnơ̆ng hơdip kơnang kơ gơnam-ƀơ̆ng đôč ôh, samơ̆ ñu ăt hơdip hăng 

                                                 
z7:25: Anai ăt jing “prăk” mơ̆n.  
a7:25: Anai ăt jing “hơƀak-jrak” mơ̆n.  

rĭm boh-hiăp tơbiă rai mơ̆ng amăng-bah Yahweh mơ̆n.”b 4Amăng pă̱pluh thŭn anai, 
khul ao gih ƀu phŏ hĭ ôh laih anŭn tơkai gih kŏn pơpô ̱ng lơi. 5Tui anŭn, thâo-hluh bĕ 
amăng pran-jua gih nanao tui anai: Kar hăng ama ƀuăh-pơkra ană đah-rơkơi ñu, tui 
anŭn mơ̆n Yahweh Ơi Adai ta ƀuăh-pơkra ƀing gih.  

 6Hơnŭn yơh djă-pioh bĕ khul tơlơi pơđar Yahweh Ơi Adai ta, anŭn jing rơbat bĕ 
amăng khul jơlan Ñu kiăng laih anŭn huĭ-pơpŭ kơ Ñu. 7Yuakơ Yahweh Ơi Adai ta či 
ba gih mŭt amăng sa anih-lŏn hiam, jing sa anih-lŏn hơmâo khul hơnoh-ia laih anŭn 
dơnao-ia, hăng khul ia-bluh rô nao amăng khul dơnung laih anŭn bŏl-čư̆; 8jing sa anih-
lŏn hơmâo khul pơdai-kơtor, pơdai-kơtur, khul boh-kơƀâo, khul boh hra, khul boh 
pumƀre; jing sa anih-lŏn hơmâo boh ôliwơ laih anŭn ia-hơni; 9jing anih-lŏn hơmâo lu 
gơnam-ƀơ̆ng laih anŭn ƀing gih ƀu kơƀah hơget-get ôh; jing anih hơmâo ƀruih pơsơi 
amăng khul boh-pơtâo laih anŭn ƀing gih dưi klơi ko ̱ng mơ̆ng khul bŏl-čư̆ yơh.  

 10Tơdang ƀing gih hơmâo ƀơ̆ng mơak-hrăp laih, bơni nanao bĕ kơ Yahweh Ơi Adai 
ta yuakơ anih-lŏn hiam anŭn Ñu hơmâo brơi laih kơ gih. 11Răng bĕ, tơdang ƀing gih 
hơmâo abih-bang gơnam anŭn, anăm wơ̆r-bit hĭ Yahweh Ơi Adai ta ôh. Samơ̆ khŏm 
djă-pioh bĕ khul tơlơi pơđar Ñu, khul tơlơi juăt Ñu laih anŭn khul tơlơi pơtă Ñu jing 
khul tơlơi kâo hlak brơi kơ ƀing gih hrơi anai.c 12Kơđai glaĭ, tơdang ƀing gih ƀơ̆ng 
mơak-hrăp, ma ̱n-pơdơ̆ng đĭ khul sang hiam hơdip pơ anŭn, 13laih anŭn tơdang tơpul 
rơmô tơpul triu bơbe gih pơlar lu, amrăk mah gih đĭ tui laih anŭn abih-bang gơnam gih 
hơmâo le̱ng kơ pơlar đĭ, 14giŏng anŭn pran-jua gih či jing hĭ pơgao-ang laih anŭn ƀing 
gih či wơ̆r-bit hĭ Yahweh Ơi Adai gih, jing Pô ba ƀing gih tơbiă laih mơ̆ng čar Êjip, 
jing anih-lŏn ƀing gih jing laih hlŭn-mơnă. 15Ñu dui-ba gih găn anih tơdron-ha ̱r prŏng 
huĭ-hiưt, jing anih hơmâo lu ala-apui laih anŭn aguăt, jing anih thu-krô ƀu hơmâo ia 
mơñum ôh. Anăm wơr ôh Ñu brơi rai ia mơñum kơ ƀing gih mơ̆ng boh-pơtâo khăng, 
16laih anŭn Ñu brơi kơ gih tơpŭng mana kiăng kơ ƀơ̆ng amăng tơdron-ha ̱r, jing gơnam-
ƀơ̆ng ƀing ơi-adon ta ƀu thâo ôh hlâo adih, kiăng pơluă-gŭ hăng lông-lăng gih, tui anŭn 
giŏng kơ Ñu lông-lăng ƀing gih laih, Ñu či bơni-hiam kơ ƀing gih yơh. 17Ñu ngă tơlơi 
anŭn yuakơ huĭdah ƀing gih pơmĭn amăng pran-jua gih pô tui anai, “Tơlơi dưi laih 
anŭn tơlơi kơtang mơ̆ng tơngan ta pô yơh hơmâo pơtơbiă rai mŭk-dram anai kơ ƀing 
ta.” 18Samơ̆ hơdơr nanao bĕ kơ Yahweh Ơi Adai ta, yuakơ Ñu yơh jing Pô brơi kơ gih 
tơlơi dưi kiăng pơtơbiă rai mŭk-dram. Tơdang Ñu ngă tui anŭn, Ñu pơkơjăp tơlơi 
pơgop Ñu kar hăng Ñu hlak pơkơjăp amăng hrơi anai yơh, jing tơlơi Ñu ƀuăn-rơ̆ng 

                                                 
b8:3 Mathiơ 4:4; Luk 4:4.  
c8:11 Hôsea 13:5, 6.  

laih hăng ƀing ơi-adon ta.  
 19Tơdah tơdơi kơ anai ƀing gih ƀôdah ƀing ană-tơčô gih wơ̆r-bit hĭ Yahweh Ơi Adai 

ta laih anŭn đuaĭ-tui ƀing yang-rơba ̱ng pơkŏn hăng bon kơkuh-pơpŭ kơ ƀing yang 
anŭn, kâo ngă gơ̆ng-jơlan pơkơdơ̆ng glaĭ hăng ƀing gih hrơi anai, sit ƀing gih či răm-
rai yơh. 20Hrup hăng ƀing kơnung-djuai Yahweh či pơrai hĭ ƀơi anăp gih, tui anŭn mơ̆n 
ƀing gih či răm-rai hĭ yơh yuakơ ƀu tui-gưt ôh kơ Yahweh Ơi Adai ta.  

9  

Dưi-Hĭ Mơ̆ng Tơlơi Pap-Khăp Yahweh  

 1Môseh pơhiăp dơ̆ng tui anai: Hơmư̆ bĕ Ơ Israel. Ră anai ƀing gih či găn krong 
Yurdan kiăng mŭt nao hăng blah-mă ƀing kơnung-djuai prŏng hloh laih anŭn kơtang 
hloh kơ ƀing gih, wơ̆t-hăng khul plei-pla prŏng rơhaih hơmâo pơnăng plei dơ̆ng đĭ truh 
pơ rơngit-adai. 2ing mơnuih anai jing mơnuih prŏng hăng glông, jing ƀing Anak yơh! 
ing gih thâo gơñu yuakơ hơmư̆ arăng ruai tui anai, “Hlơi dưi tơgŭ-pơkơdơ̆ng glaĭ 
hăng ƀing Anak lĕ?” 3Samơ̆ hrơi anai khŏm thâo sit bĕ, Yahweh Ơi Adai jing Pô găn 
nao hlâo kơ ƀing gih hrup hăng sa jơlah-apui ƀơ̆ng. Ñu yơh či pơrai hĭ ƀing anŭn; Ñu 
yơh či blah-juă ƀing anŭn ƀơi anăp gih tơdang ƀing gih kơsung nao. Laih anŭn ƀing gih 
či puh-pơđuaĭ hĭ gơñu laih anŭn pơrai hĭ gơñu tañ biă-mă yơh, kar hăng Yahweh 
hơmâo ƀuăn laih kơ ƀing gih.  

 4Tơdơi kơ Yahweh Ơi Adai hơmâo puh-pơđuaĭ hĭ laih gơñu tơbiă mơ̆ng anăp gih, 
anăm pơmĭn amăng pran-jua gih tui anai ôh, “Yahweh hơmâo ba rai ta pơ anai kiăng 
mă-tŭ dram-gơnam anih-lŏn anai yuakơ tơlơi tơpă-hơnơ̆ng ta pô.” u djơ̆ ôh, samơ̆ 
anŭn jing yuakơ tơlơi soh-sat ƀing kơnung-djuai anai yơh Yahweh či puh-pơđuaĭ hĭ 
gơñu mơ̆ng anăp gih. 5u djơ̆ yua mơ̆ng tơlơi tơpă-hơnơ̆ng gih kŏn mơ̆ng tơlơi djơ̆-
tơpă gih pô lơi tơl ƀing gih či mŭt nao mă-tŭ mŭk-dram anih-lŏn gơñu anŭn; samơ̆ yua 
mơ̆ng tơlơi sat-ƀai ƀing kơnung-djuai anŭn yơh, Yahweh Ơi Adai ta či puh-pơđuaĭ hĭ 
gơñu mơ̆ng anăp gih, kiăng pơgiŏng hĭ hơget-tơlơi Ñu ƀuăn-brơi laih kơ ƀing ơi-adon 
gih Abraham, Isa ̱k laih anŭn Yakôb. 6Giŏng anŭn, brơi thâo-hluh bĕ, anŭn jing ƀu djơ̆ 
yua mơ̆ng tơlơi tơpă-hơnơ̆ng ih pô ôh tơl Yahweh Ơi Adai ih či brơi kơ ih anih-lŏn 
hiam anai kiăng kơ mă-tŭ, yuakơ ih jing kơnung-djuai khăng akŏ.  

Rup Ană Rơmô Mah  

 7Môseh pơhiăp dơ̆ng tui anai: Hơdơr nanao bĕ tơlơi anai laih anŭn anăm wơ̆r hĭ ôh 
tơlơi ƀing gih čuih kiăng kơ Yahweh Ơi Adai ta hil kơ ƀing gih amăng tơdron-ha ̱r. 
Čơdơ̆ng mơ̆ng hrơi ƀing gih tơbiă mơ̆ng čar Êjip truh kơ ƀing gih rai pơ anih anai, 

ƀing gih juăt tơgŭ-pơkơdơ̆ng glaĭ laih hăng Yahweh. 8ơi anih Hôrêb ƀing gih ngă brơi 
kơ Yahweh hil tui anŭn Ñu hil ƀrŭk-ƀrăk tơl kiăng pơrai hĭ ƀing gih. 9Tơdang anŭn kâo 
đĭ nao laih pơ čư̆ kiăng mă-tŭ khul boh-pơtâo hơnăl, jing boh-pơtâo hơnăl kơ tơlơi 
pơgop Yahweh hơmâo pơkra laih hăng ƀing gih. Kâo dŏ ƀơi čư̆ amăng pă̱pluh hrơi 
pă̱pluh mlam laih anŭn kâo ƀu ƀơ̆ng gơnam-ƀơ̆ng kŏn mơñum ia lơi. 10Giŏng anŭn, 
Yahweh brơi kơ kâo dua pŏk hơnăl boh-pơtâo; ƀơi dua pŏk hơnăl anŭn, Ñu hơmâo čih 
laih hăng čơđe̱ng-tơngan Ñu khul tơlơi pơđar Ñu hơmâo pơhaih laih kơ ƀing ta ƀơi čư̆ 
anŭn mơ̆ng tŏng-krah apui, jing ƀơi hrơi pơjơnum pơƀut anŭn.  

 11ơi hơnăl-tuč kơ pă̱pluh hrơi pă̱pluh mlam anŭn, Yahweh brơi kơ kâo dua pŏk 
hơnăl boh-pơtâo, jing hơnăl boh-pơtâo kơ tơlơi pơgop. 12Giŏng anŭn, Yahweh pơhiăp 
hăng kâo, “Tơgŭ bĕ hăng trŭn mơ̆ng anai mơtam, yuakơ ƀing ană-plei ih hơmâo ba 
tơbiă laih mơ̆ng čar Êjip hơmâo wir đuaĭ hĭ tañ biă-mă mơ̆ng tơlơi Kâo pơđar laih kơ 
gơñu; gơñu hơmâo čruih-pơkra laih sa rup-trah kơ gơñu pô.”  

 13Laih anŭn Yahweh pơhiăp hăng kâo, “Kâo hơmâo ƀuh laih ƀing mơnuih anai, gơñu 
jing ƀing khăng akŏ biă-mă! 14Lui măk-ai kơ Kâo bĕ, tui anŭn Kâo dưi pơrai hĭ gơñu 
laih anŭn lŏm hĭ anăn gơñu ƀơi rŏng lŏn-tơnah anai. Giŏng anŭn, Kâo či pơjing ih pô 
jing ơi-adon kơ sa kơnung-djuai kơtang laih anŭn lu hloh kơ ƀing gơñu anai.”  

 15Tui anŭn, kâo djă dua pŏk hơnăl boh-pơtâo kơ tơlơi pơgop anai ƀơi tơngan kâo 
laih anŭn wơ̆t glaĭ hăng trŭn mơ̆ng čư̆ tơdang ƀơi čư̆ anŭn apui hlak hlia. 16Tơdang kâo 
lăng nao, kâo ƀuh ƀing gih ngă soh pơkơdơ̆ng glaĭ hăng Yahweh Ơi Adai ta; ƀing gih 
hơmâo pơkra kơ gih pô sa rup-trah čruih-tia hrup hăng rup ană rơmô. ing gih hơmâo 
wĭr-đuaĭ hĭ tañ biă-mă mơ̆ng jơlan Yahweh hơmâo pơđar laih kơ ƀing gih. 17Tui anŭn, 
kâo mă dua pŏk hơnăl boh-pơtâo anai hăng glŏm hĭ mơ̆ng tơngan kâo, tui anŭn hơnăl 
anai pơčăh jing hĭ lu črăn ƀơi anăp-mơta gih pô.  

 18Giŏng anŭn, sa wơ̆t dơ̆ng kâo bon kŭp ƀơi anăp Yahweh amăng pă̱pluh hrơi pă̱pluh 
mlam; kâo ƀu ƀơ̆ng ƀañ-tơpŭng kŏn mơñum ia lơi, yuakơ abih-bang tơlơi soh ƀing gih 
hơmâo ngă laih; ƀing gih ngă tơlơi sat-ƀai ƀơi anăp Yahweh tui anŭn kiăng kơ Ñu hil. 
19Kâo huĭ biă-mă yuakơ Yahweh hil-ƀrŭkd kơ ƀing gih; Ñu hil kơ ƀing gih biă-mă tơl 
kiăng pơrai hĭ ƀing gih. Samơ̆ tơdang kâo iâu-laĭ brơi kơ ƀing gih, sa wơ̆t dơ̆ng 
Yahweh hơmư̆ kâo. 20Laih anŭn Yahweh ăt hil biă-mă hăng A̱rôn tơl kiăng pơdjai hĭ 
gơ̆, samơ̆ ƀơi mông anŭn kâo iâu-laĭ brơi kơ A ̱rôn mơ̆n. 21Kâo ăt mă hĭ mơ̆n gơnam 
soh gih, jing rup ană rơmô ƀing gih pơkra laih anŭn čuh pơrai hĭ amăng apui. Giŏng 
anŭn, kâo taih pơčah hăng sŏ̱ pơphač hĭ kar hăng tơpŭng laih anŭn pruai hĭ amăng sa 

hơnoh-ia rô mơ̆ng čư̆.  
 22ing gih ăt čuih kơ Yahweh hil mơ̆n ƀơi anih Taberah, ƀơi anih Massah laih anŭn 
ƀơi anih Khibrôt Hattaawah.  

 23Laih anŭn tơdang Yahweh pơkiaŏ ƀing ta tơbiă mơ̆ng anih Kadês-Barnêa, Ñu laĭ, 
“Đĭ nao bĕ hăng mă-tŭ bĕ anih-lŏn Kâo hơmâo brơi laih kơ ƀing gih.” Samơ̆ ƀing gih 
tơgŭ-pơkơdơ̆ng glaĭ kơ tơlơi Yahweh Ơi Adai ta pơđar. ing gih ƀu đaŏ kơ Ñu kŏn 
tui-gưt Ñu lơi. 24ing gih hơmâo tơgŭ-pơkơdơ̆ng glaĭ laih hăng Yahweh čơdơ̆ng mơ̆ng 
hrơi kâo thâo-krăn ƀing gih.  

 25Tơdang kâo đĭ nao pơ čư̆ blung-hlâo, kâo đih-bon ƀơi anăp Yahweh amăng pă̱pluh 
hrơi pă̱pluh mlam anŭn yuakơ Yahweh hơmâo pơhiăp Ñu kiăng pơrai hĭ ƀing gih yơh. 
26Kâo iâu-laĭ kơ Yahweh tui anai, “Ơ Khua Yang Yahweh hơi, anăm pơrai hĭ ôh ƀing 
ană-plei Ih, jing ƀing kŏng-ngăn Ih pô, jing ƀing Ih hơmâo song-mă laih hăng tơlơi 
mơyang prŏng Ih laih anŭn ba tơbiă laih mơ̆ng čar Êjip hăng hơpăl-tơngan kơtang Ih. 
27Ơ Yahweh hơi, hơdơr bĕ kơ ƀing ding-kơna Ih Abraham, Isa ̱k laih anŭn Yakôb. 
Pơrơgao hĭ bĕ tơlơi khăng akŏ ƀing mơnuih anai, tơlơi sat-ƀai gơñu laih anŭn tơlơi 
soh-sat gơñu. 28Kơđai glaĭ, ƀing Êjip či laĭ tui anai, ‘Yuakơ Yahweh ƀu dưi ba gơñu 
mŭt nao ôh pơ anih-lŏn Ñu hơmâo ƀuăn laih, laih anŭn yuakơ Ñu pơrơmut kơ ƀing gơ̆ 
yơh, tui anŭn Ñu ba gơñu tơbiă mơ̆ng lŏn-čar ta kiăng pơdjai hĭ ƀing gơ̆ amăng tơdron-
ha ̱r.’ 29Samơ̆ Ơ Khua Yang, gơñu jing ƀing ană-plei Ih, jing kơnung-djuai Ih ba tơbiă 
laih hăng tơlơi mơyang prŏng Ih laih anŭn hăng hơpăl-tơngan kơtang Ih.”  

10  

Dua Pŏk Hơnăl Pơtâo Phrâo Hrup Hăng Dua Pŏk Hơnăl Pơtâo Hlâo  

(Tơlơi Tơbiă 34:1-10)  
1ơi mông anŭn Yahweh pơhiăp hăng kâo, “Trah pơkra bĕ dua pŏk hơnăl pơtâo hrup 

hăng dua boh hơnăl hlâo adih laih anŭn đĭ ba rai pơ Kâo ƀơi čư̆ anai. Ăt pơkra bĕ sa 
boh hip hăng kơyâo kiăng pioh hơnăl pơtâo anŭn. 2Kâo či čih ƀơi dua boh hơnăl anai 
hrup hăng khul boh-hiăp Kâo hơmâo čih laih ƀơi khul hơnăl hlâo adih, jing khul hơnăl 
ih taih pơčah laih. Giŏng anŭn, ih pioh bĕ khul hơnăl phrâo anai amăng hip anŭn.”  

 3Tui anŭn, kâo pơkra sa boh hip hăng kơyâo akasi laih anŭn trah tơbiă dua boh hơnăl 
boh-pơtâo hrup hăng dua boh hơnăl hlâo adih, giŏng anŭn kâo đĭ nao pơ čư̆ djă ba dua 
boh hơnăl phrâo anai ƀơi tơngan kâo. 4ơi čư̆ anŭn Yahweh čih ƀơi khul hơnăl anai 
hơget-tơlơi Ñu čih laih hlâo, jing Pluh Mơta Tơlơi Juăt jing tơlơi Ñu hơmâo pơhaih 
laih kơ ƀing ta ƀơi čư̆ anŭn mơ̆ng tŏng-krah apui, ƀơi hrơi pơjơnum pơƀut anŭn. Giŏng 

anŭn, Yahweh brơi dua boh hơnăl anai kơ kâo, 5laih anŭn kâo trŭn mơ̆ng čư̆ hăng pioh 
khul hơnăl anai amăng hip kâo pơkra laih kar hăng Yahweh pơđar laih kơ kâo. Ră anai 
dua boh hơnăl anŭn ăt dŏ amăng hip anŭn mơ̆n.  

Khua Ngă Yang A̱rôn Djai  

 6Môseh pơhiăp dơ̆ng tui anai: ing Israel tơbiă nao mơ̆ng khul ia-dơmŭn ƀing Benê-
Yaakan truh pơ anih Môserah. Pơ anih anŭn yơh A̱rôn djai laih anŭn ƀing Israel dơ̱r hĭ 
ñu; giŏng anŭn ană ñu Eleazar yơh mă-bruă tŏ-tui ñu jing khua ngă yang prŏng hloh.e 
7Mơ̆ng anih Môserah anŭn gơñu tơbiă nao pơ anih Gudgôdah hăng nao truh pơ anih 
Yotbathah, jing anih-lŏn hơmâo khul hơnoh-ia. 8ơi mông anŭn Yahweh ruăh-mă 
kơnung-djuai Lêwi kiăng čơkŭng ba hip tơlơi pơgop Yahweh, kiăng dŏ-dơ̆ng ƀơi anăp 
Yahweh kiăng mă-bruă laih anŭn kiăng pơhaih khul tơlơi bơni-hiam amăng anăn Ñu, 
kar hăng gơñu ăt ngă truh kơ hrơi anai.f 9Anŭn yơh jing kơlih-yua-hơget ƀing Lêwi ƀu 
či hơmâo ôh črăn-pơpha laih anŭn kŏn hơmâo lŏn kŏng-ngăn lơi amăng ƀing ayŏng 
adơi gơñu; Yahweh yơh jing kŏng-ngăn gơñu, kar hăng Yahweh Ơi Adai ih laĭ laih kơ 
gơñu.  

 10Môseh pơhiăp dơ̆ng tui anai: Hrup hăng kâo ruai laih, kâo dŏ ƀơi čư̆ anŭn pă̱pluh 
hrơi pă̱pluh mlam, kar hăng kâo ngă laih hlâo adih. Mông anŭn Yahweh ăt hơmư̆ kâo 
iâu-laĭ tal anai. Tui anŭn, Ñu tŭ-ư ƀu pơrai hĭ ƀing gih ôh. 11Ñu pơhiăp hăng kâo, 
“Tơgŭ bĕ, dui-ba bĕ ƀing mơnuih anai kiăng kơ gơñu dưi mŭt amăng anih-lŏn Kâo 
ƀuăn-brơi laih hăng ƀing ơi-adon gih kiăng brơi kơ ƀing gih.”  

Huĭ-Pơpŭ Kơ Yahweh  

 12Môseh pơhiăp dơ̆ng tui anai: Ră anai, Ơ Israel, tơlơi Yahweh Ơi Adai ta hơduah-
kiăng mơ̆ng ƀing gih jing kiăng kơ: Huĭ-pơpŭ kơ Yahweh Ơi Adai ta yơh, rơbat amăng 
abih-bang jơlan Ñu, khăp kơ Ñu, mă-bruă kơ Yahweh Ơi Adai ta hăng abih pran-jua 
laih anŭn hăng abih bơngăt-jua gih, 13laih anŭn djă-pioh khul tơlơi Yahweh pơđar hăng 
khul tơlơi Ñu pơtă, jing khul tơlơi kâo hlak brơi kơ ƀing gih hrơi anai. Tui anŭn, Ñu 
dưi brơi tơlơi mơyŭn-hiam kơ ƀing gih yơh.  

 14Wơ̆t-tơdah adai laih anŭn khul tal adai glông hloh ăt lŏm kơ Yahweh Ơi Adai ta, 
wơ̆t-hăng lŏn-tơnah laih anŭn abih-bang amăng anŭn mơ̆n, 15samơ̆ Yahweh pioh tơlơi 
Ñu khăp ƀơi hơjăn ƀing ơi-adon ta đôč laih anŭn ruăh-mă ƀing ta, jing ƀing kơnung-
djuai ƀing gơ̆ yơh, gah ngŏ kơ abih-bang kơnung-djuai mơnuih kar hăng hơmâo laih 

hrơi anai. 16Tui anŭn yơh, jao-brơi bĕ pran-jua gih kơ Ơi Adai,g anăm ngă khăng akŏ 
dơ̆ng tah.  

 17Yuakơ Yahweh Ơi Adai gih jing Ơi Adai prŏng hloh kơ abih-bang ƀing yang-
rơba ̱ng laih anŭn Khua Yang dưi kơtang hloh kơ abih ƀing khua; Ñu jing Ơi Adai 
prŏng kơtang laih anŭn năng kơ arăng pơpŭ-pơyom, jing Pô ƀu phat-kơđi be̱r-glông ôh 
laih anŭn kŏn mă-tŭ gơnam plŏm-ƀlŏr lơi.h 18Ñu pơgang brơi kơ pô tơhrit ama laih 
anŭn pô đah-kơmơi-kơmai; laih anŭn khăp kơ pô tuai amăng ƀing gih hăng pha-brơi gơ̆ 
gơnam-ƀơ̆ng laih anŭn sum-ao. 19Tui anŭn, ƀing gih ăt khŏm ƀlơ̆ng brơi kơ ƀing hlơi 
jing ƀing tuai amăng ƀing gih, yuakơ ƀing gih jing laih ƀing tuai amăng čar Êjip. 20Huĭ-
pơpŭ bĕ kơnơ̆ng kơ Yahweh Ơi Adai ta laih anŭn kơkuh-pơpŭ bĕ kơ Ñu. Dŏ jĕ Ñu bĕ 
laih anŭn kơnơ̆ng ƀơi anăn Ñu đôč yơh ƀing gih či ƀuăn-rơ̆ng. 21Ñu yơh ƀing gih khŏm 
bơni-hơơč; Ñu yơh jing Ơi Adai ta laih anŭn ƀing gih ƀuh laih hăng mơta gih pô khul 
bruă prŏng yom-pơphan Ñu ngă laih kơ ƀing gih. 22Tơdang ƀing ơi-adon ta trŭn nao pơ 
čar Êjip abih-bang jing kơnơ̆ng tơjuhpluh čô đôč, samơ̆ ră anai Yahweh Ơi Adai ta 
hơmâo brơi laih kơ ƀing ta lar lu kar hăng khul pơtŭ amăng adai.i  

11  

Khăp Laih Anŭn Tui-Gưt Kơ Yahweh  

 1Môseh pơhiăp dơ̆ng tui anai: Khăp bĕ kơ Yahweh Ơi Adai ih laih anŭn djă-pioh bĕ 
khul tơlơi Ñu hơduah-kiăng, khul tơlơi phiăn Ñu, khul tơlơi juăt Ñu laih anŭn khul 
tơlơi pơđar Ñu nanao. 2Hrơi anai pơmĭn bĕ kơ hơget-tơlơi Yahweh Ơi Adai ta hơmâo 
pơtô laih kơ ƀing gih. u djơ̆ ƀing ană-bă gih ôh, samơ̆ gih pô yơh jing ƀing mưn-tŭ 
khul tơlơi Ñu ngă kiăng kơ pơtô kơ ƀing gih tui anai: Tơlơi prŏng-prin Ñu, tơngan dưi 
kơtang Ñu laih anŭn hơpăl-tơngan yơ̱r tơbiă Ñu. 3ing gih ƀuh khul tơlơi mơsêh-
mơyang Ñu ngă laih hăng khul tơlơi kli ̱n Ñu brơi rai laih amăng čar Êjip, kơ pơtao 
Pharaoh laih anŭn kơ abih lŏn-čar ñu.j 4ing gih ƀuh laih Ñu pơrai hĭ ƀing ling-tơhan 
Êjip, khul aseh hăng khul rơdêh-aseh gơñu, Ñu go ̱m hĭ ƀing tơhan anŭn hăng ia Rơsĭ 
Mriah tơdang gơñu kiaŏ tui gih. Anŭn yơh jing tơlơi răm-rai Yahweh ba rai laih ƀơi 
gơñu hlŏng-lar.k 5u djơ̆ ƀing ană-bă gih ôh jing ƀing ƀuh tơlơi Ñu ngă brơi laih kơ 
ƀing gih amăng tơdron-ha ̱r tơl ƀing gih rai truh pơ anih anai, 6laih anŭn tơlơi Ñu ngă 

kơ Dathan laih anŭn Abiram, jing ƀing ană đah-rơkơi Eliab, ƀing djuai Reuben, tơdang 
abih-bang ƀing Israel ƀuh lŏn-tơnah ha ̱ amăng-bah lŭn-ƀơ̆ng hĭ gơñu wơ̆t-hăng ƀing 
sang-anŏ gơñu, khul sang khăn gơñu hrŏm-hăng rĭm hlô-mơnơ̆ng gơñu mơ̆n.l 7Tui 
anŭn, ƀu djơ̆ ƀing ană-bă gih ôh ƀuh, samơ̆ mơta gih pô yơh ƀuh laih abih-bang khul 
tơlơi prŏng anŭn Yahweh hơmâo ngă laih.  

 8Hơnŭn yơh, djă-pioh bĕ abih-bang khul tơlơi pơđar kâo brơi kơ ƀing gih hrơi anai, 
tui anŭn ƀing gih dưi hơmâo tơlơi kơtang kiăng mŭt mă-tŭ hĭ anih-lŏn jing anih ƀing 
gih jĕ či găn krong Yurdan kiăng kơ mă-tŭ anŭn, 9laih anŭn ƀing gih ăt dưi dŏ hăng 
hơdip sui amăng anih-lŏn Yahweh ƀuăn-brơi laih kơ ƀing ơi-adon gih kiăng brơi kơ 
gơñu laih anŭn kơ ƀing kơnung-djuai gơñu. Anih-lŏn anŭn hiam laih anŭn kơmơ̆k 
hơmâo bă hăng gơnam hiam kar hăng ia-tơsâo laih anŭn ia-hơni. 10Anih-lŏn ƀing gih či 
mŭt mă-tŭ anai ƀu hrup hăng anih-lŏn čar Êjip ôh, jing anih ƀing gih hơmâo tơbiă rai 
laih mơ̆ng anŭn. ing gih tơjŭ-pla pơjĕh gih laih anŭn rơbat nao pruih ia amăng đang-
hơma kar hăng gih pruih kơ đang añăm-tăm. 11Samơ̆ anih-lŏn ƀing gih či găn nao mă-tŭ 
anai jing anih-lŏn bă hăng khul čư̆-čan laih anŭn khul dơnung hơmâo ia-hơjan mơ̆ng 
adai. 12Anai yơh jing anih-lŏn Yahweh Ơi Adai ih ƀlơ̆ng-brơi; mơta Yahweh lăng nao 
ƀơi anih anŭn nanao rĭm thŭn čơdơ̆ng mơ̆ng akŏ thŭn truh kơ abih thŭn.  

 13Tui anŭn, ƀing gih khŏm tŏng-ten tui-gưt khul tơlơi pơđar kâo brơi kơ ƀing gih 
hrơi anai: Khăp kơ Yahweh Ơi Adai gih laih anŭn mă-bruă kơ Ñu hăng abih pran-jua, 
abih bơngăt-jua gih.m 14Tơdah ƀing gih ngă tui anŭn, giŏng anŭn Yahweh či brơi rai ia-
hơjan ƀơi anih-lŏn gih djơ̆ bơyan ñu, abih-dua ia-hơjan amăng bơyan hlĭm laih anŭn 
bơyan bơnga, tui anŭn gih dưi pơƀut glaĭ pơdai, hơmâo ia boh-kơƀâo laih anŭn ia-
rơmuă ôliwơ gih yơh. 15Kâo či pha-brơi rơ̆k amăng đang-hơma kơ tơpul rơmô gih 
ƀơ̆ng laih anŭn ƀing gih či ƀơ̆ng trơi huă hrăp yơh.  

 16Răng bĕ, anăm brơi tơlơi kluh-amoaih gih pơsur ƀing gih wir đuaĭ ataih hĭ mơ̆ng 
Ơi Adai laih anŭn bon kơkuh-pơpŭ ƀơi anăp ƀing yang-rơba ̱ng pơkŏn. 17Giŏng anŭn, 
tơlơi hil Yahweh či tơbiă rai pơkơdơ̆ng glaĭ hăng ƀing gih yơh; tui anŭn Ñu či krư̆ hĭ 
khul adai ƀu či brơi rai ia-hơjan ƀơi lŏn-tơnah kiăng kơ pơtơbiă rai boh-čroh dơ̆ng tah; 
giŏng anŭn ƀing gih či răm-rai tañ yơh mơ̆ng anih-lŏn hiam Yahweh či brơi kơ ƀing 
gih anŭn. 18Djă-pioh bĕ khul boh-hiăp kâo anai amăng pran-jua, bơngăt-jua gih; akă bĕ 
gơñu kar hăng khul gru-kơnăl ƀơi tơngan gih laih anŭn pŏn bĕ gơñu ƀơi athơi ƀing 
gih.n 19Pơtô bĕ khul boh-hiăp anai kơ ƀing ană-bă gih. Pơhiăp tơbiă bĕ khul boh-hiăp 
                                                 
l11:6 Tơlơi Yap 16:31, 32.  
m11:13 Tơlơi-Bruă Lêwi 26:3-5; Tơlơi Juăt 7:12-16; 28:1-14.  
n11:18 Tơlơi Juăt 6:6-9.  

anai tơdang ƀing gih dŏ-be̱r amăng sang gih ƀôdah tơdang rơbat kơtuai jơlan laih anŭn 
tơdang ƀing gih đih-pĭt ƀôdah tơdang tơgŭ mơ̆ng pĭt. 20Ăt čih tơbiă bĕ gơñu ƀơi khul 
khô ̱ng bah-amăng sang ih laih anŭn ƀơi khul amăng-ja ̱ng plei-pơnăng gih. 21Tơdah ƀing 
gih ngă abih tơlơi anai nanao, tui anŭn khul hrơi gih laih anŭn khul hrơi ƀing ană-bă 
gih dưi dŏ hăng hơdip sui amăng anih-lŏn Yahweh ƀuăn-brơi laih kơ ƀing ơi-adon ta či 
jing lu biă-mă; khul hrơi dŏ-hơdip anŭn či lu kar hăng khul hrơi khul adai gah ngŏ kơ 
lŏn-tơnah yơh.  

 22Răk-pioh pơñen bĕ abih-bang khul tơlơi pơđar kâo brơi kơ ƀing gih anai kiăng kơ 
đuaĭ-tui anai: Khăp bĕ kơ Yahweh Ơi Adai gih, rơbat bĕ amăng abih-bang khul jơlan 
Ñu laih anŭn dŏ jĕ Ñu bĕ. 23Tui anŭn, Yahweh či puh-pơđuaĭ hĭ abih-bang kơnung-djuai 
anai mơ̆ng anăp gih laih anŭn ƀing gih či blah-mă dưi-hĭ kơ lu kơnung-djuai prŏng 
kơtang hloh kơ ƀing gih yơh. 24ơi rĭm anih pă ƀing gih yak truh, anih anŭn či jing 
anih gih yơh: Guai gih či čơdơ̆ng mơ̆ng tơdron-ha ̱r gah thu̱ng truh pơ khul čư̆ Lebanôn 
gah dư̱r, laih anŭn mơ̆ng krong Huphrat gah ngŏ̱ truh pơ Rơsĭ Prŏng gah yŭ̱. 25u 
hơmâo hlơi pô ôh dưi dŏ-dơ̆ng pơkơdơ̆ng glaĭ hăng ƀing gih, yuakơ Yahweh Ơi Adai 
ta yơh, kar hăng tơlơi Ñu ƀuăn laih, či ngă kơ abih kơnung-djuai anŭn huĭ-bra ̱l laih 
anŭn tơlơi huĭ-hiưt kơ ƀing gih ƀơi abih-bang lŏn-čar pơpă anih ƀing gih nao.o  

 26Anai-nê, hrơi anai kâo hlak brơi kơ ƀing gih ruăh-mă tơlơi bơni-hiam ƀôdah tơlơi 
hơtŏm-păh. 27ing gih či hơmâo tơlơi bơni-hiam yơh tơdah ƀing gih tui-gưt khul tơlơi 
Yahweh Ơi Adai ta pơđar, jing tơlơi kâo hlak brơi kơ ƀing gih hrơi anai; 28samơ̆ ƀing 
gih či hơmâo tơlơi hơtŏm-păh yơh tơdah ƀing gih ƀu tui-gưt ôh khul tơlơi Yahweh Ơi 
Adai ta pơđar laih anŭn wir đuaĭ ataih hĭ mơ̆ng jơlan kâo pơđar kơ ƀing gih hrơi anai, 
kiăng kơ đuaĭ-tui ƀing yang-rơba ̱ng pơkŏn, jing ƀing yang ƀing gih ƀu thâo-krăn ôh. 
29Tơdang Yahweh Ơi Adai ta hơmâo ba ƀing gih mŭt amăng anih-lŏn gih či nao mă-tŭ 
anai, ƀing gih či pơhaih khul tơlơi bơni-hiam mơ̆ng čư̆ Gerizim laih anŭn khul tơlơi 
hơtŏm-păh mơ̆ng čư̆ Êbal.p 30Kar hăng abih-bang mơnuih thâo laih, dua boh čư̆ anai dŏ 
gah adih kơ krong Yurdan, jing jĕ jơlan nao pơ akiăng gah yŭ̱, jĕ khul kơyâo rơgoh-
hiam Môreh, jing amăng guai ƀing Kanaan hlak hơdip amăng tring Arabah jum-dar anih 
Gilgal. 31ing gih jĕ či găn nao krong Yurdan yơh kiăng mŭt mă-tŭ anih-lŏn Yahweh 
Ơi Adai ta či brơi kơ ƀing gih. Tơdang ƀing gih hơmâo mă laih anih-lŏn laih anŭn dŏ-
hơdip amăng anŭn, 32khŏm pơñen tui-gưt bĕ abih-bang khul tơlơi pơtă laih anŭn khul 
tơlơi juăt kâo hlak brơi kơ ƀing gih hrơi anai.  

                                                 
o11:24 Yakơ 1:3-5.  
p11:29 Tơlơi Juăt 27:11-14; Yakơ 8:33-35.  

12  

Kơnơ̆ng Sa Anih Kơkuh-Pơpŭ  
1Môseh pơhiăp dơ̆ng tui anai: Anai yơh jing khul tơlơi phiăn laih anŭn tơlơi juăt ƀing 

gih khŏm pơñen đuaĭ-tui amăng anih-lŏn Yahweh Ơi Adai ƀing ơi-adon ta hơmâo brơi 
laih kơ gih kiăng kơ mă-tŭ tơdang ƀing gih hơdip amăng anih-lŏn anŭn nanao. 2Pơrai hĭ 
bĕ abih-bang anih ƀing kơnung-djuai amăng anih-lŏn anŭn, jing ƀing kơkuh-pơpŭ kơ 
ƀing yang-rơba ̱ng gơñu, jing khul anih ƀơi čư̆ glông, ƀơi bŏl-čư̆ laih anŭn ƀơi rĭm gah 
yŭ kơyâo prŏng. 3Pơglưh trŭn hĭ bĕ khul kơnưl ngă yang gơñu, pơrai hĭ bĕ khul tơpơ̆ng 
boh-pơtâo yang gơñu laih anŭn čuh hĭ bĕ khul tơmĕh kơyâo yang đah-kơmơi H’Asêrah 
gơñu; khăt-pơrai hĭ bĕ khul rup-trah gơñu laih anŭn sut hĭ bĕ khul anăn ƀing yang gơñu 
mơ̆ng khul anih anŭn.q  

 4ing gih anăm kơkuh-pơpŭ kơ Yahweh Ơi Adai ta tui hăng hơdră-jơlan kơkuh kơ 
yang-rơba ̱ng gơñu ôh. 5Samơ̆ ƀing gih khŏm nao kơkuh-pơpŭ kơ Yahweh Ơi Adai ta 
pơ anih Ñu či ruăh-mă mơ̆ng tŏng-krah abih-bang kơnung-djuai gih yơh kiăng kơ pioh 
anăn Ñu. Pơ anih anŭn yơh Ñu či dŏ laih anŭn pơ anih anŭn yơh ƀing gih khŏm nao; 
6ba nao bĕ khul gơnam-pơyơr čuh gih wơ̆t-hăng khul gơnam ngă yang gih pơ anŭn, 
khul gơnam sa-črăn amăng-pluh wơ̆t-hăng khul gơnam brơi-pơyơr gih, khul gơnam gih 
ƀuăn-brơi laih wơ̆t-hăng khul gơnam-pơyơr rơngai mơ̆n laih anŭn khul ană blung-hlâo 
mơ̆ng tơpul rơmô wơ̆t-hăng mơ̆ng tơpul triu bơbe gih. 7Pơ anih anŭn yơh, jing ƀơi 
anăp Yahweh Ơi Adai ta anŭn, jing Pô bơni-hiam laih kơ ƀing gih; ƀing gih hăng sang-
anŏ gih či ƀơ̆ng kiăng kơ hơ̆k-mơak yuakơ rĭm tơlơi ƀing gih hơmâo mă-bruă laih.  

 8ơi mông anŭn, ƀing gih anăm ngă tui amăng hơdră-jơlan ƀing ta ngă pơ anai hrơi 
anai ôh, jing tơlơi rĭm čô ƀuh laih anŭn ngă tui hăng hơdră-jơlan ñu pô kiăng, 9yuakơ 
ƀing gih aka ƀu truh pơ anih pơdơi jing anih Yahweh Ơi Adai gih či brơi kơ ƀing gih 
ôh. 10Samơ̆ tơdang ƀing gih găn krong Yurdan laih anŭn dŏ amăng anih Yahweh Ơi 
Adai ta či brơi kơ gih jing kŏng-ngăn gih, laih anŭn tơdang Ñu brơi kơ ƀing gih pơdơi 
rơngai mơ̆ng abih-bang ƀing rŏh-ayăt jum-dar gih; giŏng anŭn ƀing gih či dŏ-hơdip 
rơnŭk-rơnua yơh. 11Bơ kơ anih Yahweh Ơi Adai gih či ruăh-mă jing sa anih Ñu či pioh 
anăn Ñu pô, pơ anŭn yơh ƀing gih khŏm ba rai rĭm gơnam kâo pơđar kơ ƀing gih jing: 
khul gơnam-pơyơr čuh wơ̆t-hăng khul gơnam ngă yang, khul gơnam sa-črăn amăng-
pluh wơ̆t-hăng khul gơnam brơi-pơyơr gih, laih anŭn abih-bang gơnam ƀing gih hơmâo 
ƀuăn-brơi laih kiăng kơ pơyơr kơ Yahweh. 12Laih anŭn pơ anih anŭn, abih-bang ƀing 

                                                 
q12:3 Tơlơi Juăt 7:5.  

gih hơ̆k-mơak bĕ ƀơi anăp Yahweh Ơi Adai ta, anŭn jing ƀing gih, ƀing ană đah-rơkơi 
đah-kơmơi gih, ƀing ding-kơna đah-rơkơi đah-kơmơi gih, laih anŭn ƀing kơnung-djuai 
Lêwi dŏ amăng khul plei-pla gih, yuakơ ƀing gơñu ƀu či hơmâo črăn pơpha ôh laih 
anŭn kŏn či hơmâo kŏng-ngăn kơ gơñu pô lơi. 13Răng bĕ anăm pơyơr khul gơnam-
pơyơr čuh gih ƀơi anih pă gih ruăh-mă ôh. 14Samơ̆ pơyơr bĕ khul gơnam anŭn kơnơ̆ng 
ƀơi anih Yahweh či ruăh-mă jing sa anih amăng ƀing kơnung-djuai gih, laih anŭn pơ 
anŭn ngă tui bĕ abih-bang tơlơi pơkŏn kâo pơtă kơ gih.  

 15Wơ̆t-tơdah tui anŭn, ƀing gih dưi pơdjai hĭ khul hlô-mơnơ̆ng gih ƀơi sa anih pă tŭ 
mơ̆n amăng khul plei-pla gih laih anŭn ƀơ̆ng añăm dơ̆ pă gih kiăng, tui-hăng tơlơi 
bơni-hiam Yahweh Ơi Adai ta brơi kơ gih yơh. Abih-bang pô rơgoh ƀôdah pô ƀu 
rơgoh dưi ƀơ̆ng añăm anai soh-sel hrup hăng gơñu dưi ƀơ̆ng añăm anŭn jing añăm 
kơtŏng ƀôdah añăm rơsa. 16Samơ̆ ƀing gih anăm ƀơ̆ng drah hlô-mơnơ̆ng anŭn ôh; tuh 
tơbiă bĕ drah anŭn ƀơi lŏn hrup hăng tuh ia.r  

 17Amăng khul plei-pla gih pô, gih anăm ƀơ̆ng ôh gơnam-pơyơr anai: Khul sa-črăn 
amăng-pluh pơdai gih, ia boh-kơƀâo gih laih anŭn ia-rơmuă gih, ƀôdah khul ană blung-
hlâo mơ̆ng tơpul rơmô laih anŭn tơpul triu bơbe gih, ƀôdah hơget-gơnam ih hơmâo 
ƀuăn-brơi laih kiăng kơ pơyơr, khul gơnam-pơyơr rơngai ƀôdah khul gơnam brơi-
pơyơr pơkŏn. 18Samơ̆ gih khŏm ƀơ̆ng abih khul gơnam anŭn ƀơi anăp Yahweh Ơi Adai 
ta ƀơi anih Yahweh Ơi Adai ta či ruăh; gih, ƀing ană đah-rơkơi đah-kơmơi gih, ƀing 
ding-kơna đah-rơkơi đah-kơmơi gih laih anŭn ƀing kơnung-djuai Lêwi dŏ amăng khul 
plei-pla gih yơh. Laih anŭn hơ̆k-mơak bĕ ƀơi anăp Yahweh ta yuakơ rĭm tơlơi gih mă-
bruă. 19Răng bĕ, anăm ngă amơ̱ng kơ ƀing Lêwi ôh tơdang gih ăt dŏ-hơdip amăng anih-
lŏn anŭn nanao.  

 20Tơdang Yahweh Ơi Adai hơmâo pơlar prŏng laih guai-čar gih kar hăng Ñu ƀuăn 
laih hăng ta, laih anŭn ƀing gih mơhao kơ añăm hăng laĭ, “ing gơmơi kiăng ƀơ̆ng 
añăm,” giŏng anŭn ih dưi ƀơ̆ng añăm dơ̆ ih kiăng yơh. 21Tơdah anih Yahweh Ơi Adai 
ta ruăh kiăng kơ pioh anăn Ñu jing ataih biă-mă mơ̆ng gih, tui anŭn gih dưi pơdjai khul 
hlô-mơnơ̆ng mơ̆ng tơpul rơmô laih anŭn mơ̆ng tơpul triu bơbe Yahweh hơmâo brơi 
laih kơ ih anŭn, tui hăng kâo hơmâo pơđar laih kơ ƀing gih; laih anŭn amăng khul plei-
pla gih pô, ƀing gih dưi ƀơ̆ng añăm anŭn dơ̆ pă gih kiăng yơh. 22ơ̆ng bĕ khul añăm 
djruăh ƀôdah añăm rơsa anŭn dơ̆ ih kiăng ƀơ̆ng. Abih-bang pô rơgoh ƀôdah pô ƀu 
rơgoh ăt dưi ƀơ̆ng añăm anŭn soh-sel. 23Samơ̆ khŏm thâo sit gih anăm ƀơ̆ng drah ôh, 

yuakơ drah jing tơlơi hơdip laih anŭn gih anăm ƀơ̆ng tơlơi hơdip hrŏm hăng añăm ôh.s 
24ing gih anăm ƀơ̆ng drah ôh; tuh tơbiă bĕ drah anŭn ƀơi lŏn hrup hăng tuh ia.t 
25Anăm ƀơ̆ng drah ôh, tui anŭn gih laih anŭn ƀing ană-tơčô tơdơi kơ gih či hơmâo 
tơlơi mơyŭn-hiam, yuakơ ƀing gih či ngă hơget-tơlơi jing djơ̆ ƀơi anăp-mơta Yahweh.  

 26Samơ̆ mă bĕ khul gơnam ƀing gih pơrơgoh laih hăng hơget-gơnam ih hơmâo ƀuăn 
kiăng brơi laih kiăng pơyơr, laih anŭn nao bĕ pơ anih Yahweh či ruăh anŭn. 27Pơyơr bĕ 
khul gơnam-pơyơr čuh ƀơi kơnưl Yahweh Ơi Adai ta, jing khul añăm hăng drah. Bơ 
kơ drah mơ̆ng khul gơnam gih ngă yang pơkŏn, ƀing gih khŏm tuh ƀơi kơnưl Yahweh 
Ơi Adai ta anŭn, samơ̆ ƀing gih dưi ƀơ̆ng añăm anŭn. 28Pơñen hăng ngă tui bĕ abih-
bang tơlơi kâo pơtă kơ ƀing gih, tui anŭn gih laih anŭn ƀing ană-tơčô tơdơi kơ gih či 
hơmâo tơlơi mơyŭn-hiam nanao yơh, yuakơ gih či ngă hơget-tơlơi jing djơ̆ hiam ƀơi 
anăp-mơta Yahweh Ơi Adai ta.  

Tơlơi Kơkuh-Pơpŭ Kơ ing Yang-Rơba̱ng  

 29Yahweh Ơi Adai ta či pơrai hĭ ƀơi anăp ih ƀing kơnung-djuai amăng anih-lŏn gih či 
mŭt blah hăng mă-tŭ anai. ing gih či pơpuh tơbiă hĭ gơñu laih anŭn dŏ-hơdip amăng 
anih-lŏn gơñu. 30Tơdơi kơ Yahweh pơrai hĭ laih gơñu ƀơi anăp gih, răng bĕ, anăm lê ̆ 
ôh amăng čơđo̱ng tơña-hơduah kơ ƀing yang gơñu tui anai, “Hiư̆m-pă ƀing kơnung-
djuai anai mă-bruă kơ ƀing yang-rơba ̱ng gơñu? ing ta ăt kiăng ngă hrup hăng anŭn 
mơ̆n.” 31ing gih anăm kơkuh-pơpŭ kơ Yahweh Ơi Adai ta tui-hăng hơdră gơñu ôh, 
yuakơ amăng tơlơi kơkuh-pơpŭ kơ ƀing yang-rơba ̱ng gơñu, gơñu ngă djŏp-mơta tơlơi 
hơƀak-drak jing tơlơi Yahweh pơrơmut biă-mă, tơl gơñu ăt čuh ƀing ană đah-rơkơi 
đah-kơmơi gơñu pô amăng apui mơ̆n jing khul gơnam ngă yang kơ ƀing yang gơñu.  

 32Anai-nê, ƀing gih ngă bĕ abih-bang tơlơi kâo pơtă kơ gih; anăm thim mŭt amăng 
tơlơi pơtă anŭn kŏn mă-pơđuaĭ hĭ lơi mơ̆ng tơlơi pơtă anŭn.u  

13  

 1Năng-ai pơanăp anai či hơmâo sa čô pô-pơala, ƀôdah sa čô pô laĭ-lui-hlâo hăng khul 
tơlơi rơpơi, rai amăng ƀing gih laih anŭn pơrơđah tơlơi mơsêh-mơyang kơ gih, 2kiăng 
kơ dui ba ƀing gih đuaĭ-tui ƀing yang-rơba ̱ng, jing ƀing yang gih ƀu thâo ôh, laih anŭn 
kơkuh-pơpŭ kơ gơñu. Wơ̆t-tơdah tơlơi mơsêh-mơyang jing tơlơi ñu pơhaih anŭn krep-
truh, 3ƀing gih anăm hơmư̆ tui khul boh-hiăp pô-pơala ƀôdah pô laĭ-lui-hlâo anŭn ôh. 

                                                 
s12:23 Tơlơi-Bruă Lêwi 17:10-14.  

Yahweh Ơi Adai ta či lông-lăng gih kiăng kơ thâo-krăn ƀing gih khăp kơ Ñu hăng abih 
pran-jua abih bơngăt-jua gih mơ̆n thâo. 4ing gih khŏm đuaĭ-tui bĕ Yahweh Ơi Adai 
gih laih anŭn khŏm huĭ-pơpŭ kơnơ̆ng kơ Ñu đôč. Djă-pioh bĕ khul tơlơi Ñu pơtă laih 
anŭn tui-gưt bĕ kơ Ñu. Mă-bruă bĕ kơ Ñu laih anŭn dŏ jĕ Ñu bĕ. 5ing gih khŏm 
pơdjai hĭ pô-pơala ƀôdah pô laĭ-lui-hlâo anŭn yơh, yuakơ gơñu pơtô-pơblang laih tơlơi 
tơgŭ-pơkơdơ̆ng glaĭ hăng Yahweh Ơi Adai ta, jing pơkơdơ̆ng glaĭ hăng Pô ba laih ƀing 
gih tơbiă mơ̆ng čar Êjip laih anŭn song-mă ƀing gih laih mơ̆ng lŏn-čar hlŭn-mơnă anŭn. 
ing gơñu hơmâo pơwir hĭ laih ƀing gih mơ̆ng jơlan Yahweh Ơi Adai ta pơđar laih kơ 
gih kiăng đuaĭ-tui. Tui anŭn, gih či pơrai hĭ bĕ ƀing gơñu kiăng kơ mă-pơđuaĭ hĭ tơlơi 
sat-ƀai mơ̆ng tŏng-krah gih.  

 6Năng-ai ayŏng adơi ih pô sa amĭ, ƀôdah ană đah-rơkơi đah-kơmơi ih, bơnai ih khăp 
ƀôdah gơyut-gơyâo jĕ-jiăm ih pơtrŭt ih hăng tơlơi hơgŏm kiăng kơ ih nao kơkuh-pơpŭ 
kơ ƀing yang-rơba ̱ng, jing ƀing yang ih laih anŭn ƀing ơi-adon ih kŏn thâo lơi, 7jing 
yang ƀing kơnung-djuai dŏ jum-dar ƀing gih, jĕ ƀôdah ataih, mơ̆ng djŏp-djang lŏn-čar 
amăng lŏn-tơnah. 8Anăm jao ih pô kơ gơñu ƀôdah hơmư̆ tui gơñu ôh. Anăm pơrơđah 
tơlơi pap kơ ñu ôh. Anăm brơi gơñu dŏ-hơdip laih anŭn kŏn pơgang brơi kơ gơñu lơi. 
9Samơ̆ ih khŏm pơdjai hĭ gơñu. Tơngan ih pô yơh jing tơngan blung-hlâo pơdjai hĭ 
gơñu, giŏng anŭn khul tơngan abih-bang ană-plei. 10Glŏm pơdjai hĭ bĕ gơñu hăng boh-
pơtâo, yuakơ ñu pơwir hĭ ih mơ̆ng Yahweh Ơi Adai ta, jing Pô ba ih tơbiă laih mơ̆ng 
čar Êjip, jing tơbiă mơ̆ng anih-lŏn hlŭn-mơnă anŭn. 11Tơdah ih ngă tui anŭn, sit abih-
bang ƀing Israel či hơmư̆ laih anŭn huĭ-hiưt yơh laih anŭn ƀu hơmâo hlơi pô ôh amăng 
ih či ngă tơlơi sat-ƀai kar hăng anŭn dơ̆ng.  

 12ing gih hơmư̆ arăng ră ruai kơ sa boh plei tơdang ƀing gih hlak hơdip amăng khul 
plei-pla Yahweh Ơi Adai ta či brơi kơ ƀing gih kiăng kơ dŏ-hơdip, năng-ai ƀing gih či 
hơmư̆ hing tui anai: 13ƀing mơnuih sat-ƀai hơmâo tơbiă rai mơ̆ng ƀing gih laih anŭn 
dui-ba ƀing ană-plei gơñu jrôk-jơlan. ing sat-ƀai anŭn pơwir hĭ ƀing gơ̆ nao kơkuh-
pơpŭ kơ ƀing yang-rơba ̱ng gơñu, jing yang ƀing ta ƀu thâo-krăn ôh. 14Tơdah ƀing gih 
hơmư̆ arăng ră ruai tui anŭn, gih khŏm hơduah-kơsem djŏp-djang laih anŭn hơduah-
ƀuh bĕ. Tơdah tơlơi anŭn jing djơ̆ laih anŭn ƀing arăng ngă gơ̆ng-jơlan laih anŭn 
pơrơđah ƀing ană-plei anŭn hơmâo ngă laih tơlơi hơƀak-drak anai amăng ƀing gih, 15sit 
ƀing gih khŏm pơdjai hĭ abih-bang ƀing ană-plei anŭn hăng đao-gưm. Pơrai hĭ bĕ abih-
bang, ƀing mơnuih laih anŭn khul hlô-mơnơ̆ng gơñu. 16Pơƀut glaĭ bĕ abih-bang gơnam 
hơmâo mă mơ̆ng plei anŭn ƀơi tŏng-krah anih plei anŭn, laih anŭn čuh pơrai hĭ plei 
anŭn wơ̆t-hăng abih-bang dram-gơnam anŭn jing sa gơnam-pơyơr čuh hlo ̱m kơ 
Yahweh Ơi Adai ta yơh. Anih anŭn ăt či dŏ răm-rai nanao; anăm ma ̱n-pơdơ̆ng đĭ ôh. 

17Anăm mă ôh dram-gơnam phak-pơrai kâo hơmâo pơđar laih kiăng kơ pơrai anŭn, tui 
anŭn Yahweh či wir đuaĭ hĭ yơh mơ̆ng tơlơi Ñu hil laih anŭn Ñu či pơdah tơlơi pap, 
tơlơi glưh pran-jua ƀơi ƀing gih, laih anŭn pơlar ƀing gih lu jai kar hăng Ñu ƀuăn-rơ̆ng 
laih hăng ƀing ơi-adon ta, 18tơdah ƀing gih tui-gưt kơ Yahweh Ơi Adai ta, djă-pioh 
abih-bang khul tơlơi Ñu pơđar kâo brơi kơ ƀing gih hrơi anai laih anŭn ngă tơlơi djơ̆ 
ƀơi anăp Ñu.  

14  

Gơnam-ơ̆ng Rơgoh Laih Anŭn u Rơgoh  

 1ing ta jing ƀing ană-bă Yahweh Ơi Adai ta. Hơnŭn yơh, tơdang ƀing gih čŏk-hia 
kơ pô djai, ƀing gih anăm khăt hĭ ôh drơi-jan gih pô ƀôdah yuă hĭ ƀŭk gah anăp akŏ 
gih,v 2yuakơ ƀing gih jing ană-plei rơgoh-hiam kơ Yahweh Ơi Adai ta. Yahweh hơmâo 
ruăh-mă laih ƀing gih jing gơnam kŏng-ngăn yom Ñu mơ̆ng abih-bang djuai mơnuih 
ƀơi rŏng lŏn-tơnah anai.w  

Hơdôm Hlô-Mơnơ̆ng Rơgoh Laih Anŭn u Rơgoh  

(Tơlơi-Bruă Lêwi 11:1-47)  
3Anăm ƀơ̆ng hơget-gơnam hơƀak-drak ôh. 4Anai yơh jing khul hlô-mơnơ̆ng gih dưi 
ƀơ̆ng: rơmô, triu, bơbe, 5djruăh, kơtŏng, rơsa brung-ƀlak, bơbe-glai, bơbe-čư̆ (kơtŏng), 
rơsa-čư̆ laih anŭn triu-čư̆. 6ing gih dưi ƀơ̆ng djŏp-mơta hlô-mơnơ̆ng hơmâo čôp-čơlak 
dua laih anŭn mơmăh-glaĭ gơnam-ƀơ̆ng. 7Samơ̆, amăng abih-bang khul hlô-mơnơ̆ng 
mơmăh-glaĭ gơnam-ƀơ̆ng ƀôdah hơmâo čôp-čơlak, ƀing gih anăm ƀơ̆ng ôh khul hlô-
mơnơ̆ng anai: aseh-samô, kơpai ƀôdah kơpai-pơtâo. Wơ̆t-tơdah gơñu mơmăh-glaĭ 
gơnam-ƀơ̆ng, samơ̆ gơñu ƀu hơmâo čôp-čơlak ôh; gơñu jing khul hlô-mơnơ̆ng ƀu 
rơgoh kơ ƀing gih ôh. 8Bơbui ăt jing hlô ƀu rơgoh kơ ƀing gih mơ̆n; wơ̆t-tơdah ñu 
hơmâo čôp-čơlak, samơ̆ ñu ƀu djơ̆ hlô mơmăh-glaĭ gơ̆nam-ƀơ̆ng ôh. ing gih anăm 
ƀơ̆ng añăm khul hlô anai ôh kŏn dưi bơ̆t-djơ̆ drơi-djai gơñu lơi.  

 9Amăng abih-bang khul mơnơ̆ng-mơnuă hơdip amăng ia, ƀing gih dưi ƀơ̆ng djuai 
hơmâo čăng-kwơix laih anŭn hơmâo akăh.y 10Samơ̆ mơnơ̆ng-mơnuă pă ƀu hơmâo 
čăng-kwơi ƀôdah akăh, ƀing gih anăm ƀơ̆ng ôh, yuakơ gơnam anŭn jing ƀu rơgoh kơ 
ƀing gih ôh.  
                                                 
v14:1 Tơlơi-Bruă Lêwi 19:28; 21:5.  
w14:2 Tơlơi Tơbiă 19:5, 6; Tơlơi Juăt 4:20; 7:6; 26:18; Titos 2:14; 1 Pêtrôs 2:9.  
x14:9: Anai ăt jing “čăng-kwaih” mơ̆n.  
y14:9: Anai ăt jing “kăl-kăh ƀôdah kơmŏh (akan)” mơ̆n.  

 11ing gih dưi ƀơ̆ng abih-bang khul čim rơgoh. 12Samơ̆ khul čim anai ƀing gih anăm 
ƀơ̆ng ôh: čim si ̱ng, čim grư̆, čim grư̆-jŭ̱, 13čim kla ̱ng-mriah, čim kla ̱ng-jŭ̱, djuai čim 
kla ̱ng pơkŏn, 14djuai čim ak, 15čim tŏ-tơki, čim et,z djuai čim kla ̱ng păh-pôm, 16čim tŏ-
anet, čim tŏ-prŏng, čim tŏ-kô ̱̆, 17čim tŏ-tơdron-ha ̱r, grư̆-rơsĭ, čim trah-akan, 18čim sưng, 
djuai čim ra-ia, čim kren laih anŭn čim dŭng.  

 19Abih-bang djuai arơ̆ng-aruăč thâo pŏr jing khul mơnơ̆ng ƀu rơgoh kơ ƀing gih, 
anăm ƀơ̆ng gơñu ôh. 20Samơ̆ đơđa djuai-mơnơ̆ng hơmâo čăng hăng rơgoh, khul anŭn 
ƀing gih dưi ƀơ̆ng yơh.  

 21Anăm ƀơ̆ng ôh hlô-mơnơ̆ng ƀing gih ƀuh djai hĭ mă pô ñu. ing gih dưi brơi hlô 
djai anai kơ mơnuih tuai hơdip amăng plei-pla gih kiăng kơ ƀơ̆ng hlô anŭn, ƀôdah ƀing 
gih dưi sĭ hĭ hlô djai anŭn kơ mơnuih tuai pơkŏn. ing gih pô ƀu dưi ƀơ̆ng ôh yuakơ 
ƀing gih jing ană-plei rơgoh-hiam kơ Yahweh Ơi Adai ta.  
Ăt anăm hơtŭk ôh sa drơi ană bơbe hrŏm hăng ia-tơsâo amĭ ñu.a  

Khul Črăn Pơyơr Sa-Črăn Amăng-Pluh Rĭm Thŭn  

 22Hơdơr mă pioh bĕ sa-črăn amăng-pluh mơ̆ng abih-bang đang-hơma gih hơmâo 
hơpuă-pĕ rai rĭm thŭn.b 23ơ̆ng bĕ gơnam sa-črăn amăng-pluh mơ̆ng pơdai, ia boh-
kơƀâo laih anŭn mơ̆ng ia-rơmuă ƀing gih, wơ̆t-hăng khul ană blung-hlâo mơ̆ng tơpul 
rơmô hăng tơpul triu bơbe gih ƀơi anăp Yahweh Ơi Adai kơnơ̆ng ƀơi anih Ñu či ruăh, 
jing anih pioh kơ Anăn Ñu dŏ. Tui anŭn, gih dưi hrăm huĭ-pơpŭ kơ Yahweh Ơi Adai ta 
nanao yơh. 24Samơ̆ tơ ƀing gih hơmâo mă-tŭ laih lu gơnam yuakơ Yahweh Ơi Adai ta 
hơmâo bơni-hiam kơ ƀing gih, laih anŭn tơdah ƀing gih ƀu dưi djă ba ôh gơnam gih 
pơyơr anŭn yuakơ anih Yahweh či ruăh kiăng pioh anăn Ñu amăng anŭn jing ataih đơi 
mơ̆ng anih gih dŏ, ngă bĕ tui anai: 25Pơblih hĭ bĕ gơnam gih či pơyơr anŭn kơ prăk-
amrăk hăng djă ba prăk anŭn nao bĕ pơ anih Yahweh Ơi Adai gih či ruăh. 26Yua bĕ 
khul prăk anŭn kiăng blơi hơget-gơnam gih kiăng kar hăng: rơmô, triu, ia boh-kơƀâo, 
tơpai boh-kơƀâo ƀôdah hơget-gơnam pơkŏn gih mơhao. Giŏng anŭn, gih hăng sang-
anŏ gih či ƀơ̆ng pơ anŭn ƀơi anăp Yahweh Ơi Adai ta hơ̆k-mơak yơh. 27Laih anŭn 
anăm ngă amơ̱ng kơ ƀing Lêwi hơdip amăng plei-pla ih ôh, yuakơ ƀing gơ̆ ƀu hơmâo 
črăn pơpha laih anŭn kŏn či hơmâo lŏn kŏng-ngăn kơ ƀing gơ̆ pô lơi.  

 28ơi hơnăl-tuč amăng rĭm klâo thŭn, ba rai bĕ abih-bang khul črăn pơyơr sa-črăn 
amăng-pluh mơ̆ng khul thŭn anŭn laih anŭn pioh hĭ amăng plei-pla ih. 29Tui anŭn, ƀing 

                                                 
z14:15: Anai ăt jing “čim čăng črah” mơ̆n.  
a14:21 Tơlơi Tơbiă 23:19; 34:26.  
b14:22 Tơlơi-Bruă Lêwi 27:30-33; Tơlơi Yap 18:21.  

Lêwi jing ƀing ƀu hơmâo črăn pơpha laih anŭn kŏn či hơmâo lŏn kŏng-ngăn hơget lơi 
kơ ƀing gơ̆ pô, ƀing tuai, ƀing ƀu hơmâo ama laih anŭn ƀing đah-kơmơi-kơmai jing 
ƀing dŏ-hơdip amăng khul plei-pla gih dưi rai ƀơ̆ng tơl trơi-hrăp. Tơdah ƀing gih ngă 
tui anŭn, Yahweh Ơi Adai ta dưi bơni-hiam kơ gih amăng abih-bang bruă gih mă yơh.  

15  

Thŭn Kơ Tơlơi Pơklŏh Hĭ Khul Nư  

(Tơlơi-Bruă Lêwi 25:1-7)  
1Môseh pơhiăp dơ̆ng tui anai: ơi hơnăl-tuč amăng rĭm tơjuh thŭn ƀing gih khŏm 

phư-rơngai hĭ khul nư. 2Anai yơh jing tơlơi kiăng kơ pơgiŏng hĭ: Rĭm ƀing khua-nư či 
phư-rơngai hĭ nư ñu brơi kơ kơnung-djuai Israel jing ayŏng adơi ñu čan. Ñu khŏm ƀu 
brơi kơ ƀing amăng kơnung-djuai Israel ñu ƀôdah ayŏng adơi ñu kla glaĭ ôh, yuakơ 
Yahweh pơhaih laih thŭn anai kiăng kơ phư-rơngai hĭ khul nư. 3ing gih dưi brơi 
mơnuih tuai kla glaĭ kơ ƀing gih, samơ̆ ƀing gih khŏm phư-rơngai hĭ djŏp nư ayŏng 
adơi gih đo̱m kơ gih. 4Samơ̆ amăng anih-lŏn Yahweh Ơi Adai ta či brơi kơ ƀing gih 
mă-tŭ jing kŏng-ngăn gih yơh, Ñu či bơni-hiam kơ ƀing gih bă-blai, laih anŭn ƀu či 
hơmâo mơnuih rin ôh amăng ƀing gih, 5tơdah ƀing gih kơnơ̆ng tui-gưt Yahweh Ơi 
Adai ta klă-tu ̱m laih anŭn pơñen ngă tui abih-bang tơlơi kâo pơđar kơ ƀing gih hrơi 
anai. 6Yahweh Ơi Adai ta yơh či bơni-hiam kơ ƀing gih kar hăng tơlơi Ñu hơmâo ƀuăn 
laih, laih anŭn ƀing gih či brơi lu kơnung-djuai čan-mă samơ̆ ƀing gih ƀu čan-mă mơ̆ng 
kơnung-djuai hlơi pô ôh. ing gih či git-gai lu kơnung-djuai samơ̆ ƀu hơmâo kơnung-
djuai hlơi pô git-gai ƀing gih ôh.  

 7Tơdah hơmâo pô rin amăng ƀing ayŏng adơi gih jing pô dŏ-hơdip amăng plei-pla 
amăng anih-lŏn Yahweh Ơi Adai ta či brơi kơ ƀing gih, anăm pơkhăng hĭ pran-jua 
ƀôdah ƀu čơmah pha-brơi ôh kơ ayŏng adơi ƀun-rin ƀing gih anŭn. 8Samơ̆ pŏk bĕ pran-
jua laih anŭn brơi gơ̆ čan-mă hơget-tơlơi gơ̆ kơƀah-kiăng.c 9Răng bĕ, anăm ƀing gih 
pơkŏm-pioh ôh tơlơi pơmĭn sat-ƀai tui anai, “Thŭn tal tơjuh, jing thŭn kiăng kơ phư-
rơngai hĭ khul nư jĕ truh laih,” tơdah ƀing gih ngă tui anŭn, ƀing gih ƀu či glưh pran-
jua kơ ayŏng adơi gih anŭn tơdang dŏ amăng tơlơi kơƀah-kơƀap laih anŭn ƀu brơi kơ 
ƀing gơ̆ hơget-get ôh. ing gơ̆ či iâu-kwưh Yahweh pơkơdơ̆ng glaĭ hăng ƀing gih laih 
anŭn Yahweh či yap ƀing gih soh yơh. 10Čơmah pha-brơi bĕ kơ ƀing gơ̆ laih anŭn ngă 
bĕ hăng pran-jua ƀu klih ôh; giŏng anŭn yuakơ tơlơi anai yơh Yahweh Ơi Adai ta či 
bơni-hiam kơ ƀing gih amăng abih-bang tơlơi-bruă ƀing gih mă yơh. 11Či hơmâo nanao 
                                                 
c15:7, 8 Tơlơi-Bruă Lêwi 25:35.  

ƀing mơnuih rin yơh amăng anih-lŏn. Hơnŭn yơh kâo pơđar kơ ƀing gih pŏk bĕ pran-
jua kơ ƀing ayŏng adơi gih, jing mơnuih rin ƀôdah mơnuih kơƀah-kiăng amăng anih-
lŏn gih.d  

Tơlơi Pơrơngai ing Ding-Kơna  

(Tơlơi Tơbiă 21:1-11)  

 12Môseh pơhiăp dơ̆ng tui anai: Tơdah sa čô Hêbrơ,e wơ̆t-tơdah đah-rơkơi ƀôdah đah-
kơmơi, sĭ hĭ ñu pô kơ ƀing gih laih anŭn mă-bruă kơ ƀing gih amăng năm thŭn, amăng 
thŭn tal tơjuh ƀing gih khŏm brơi gơ̆ rơngai yơh. 13Laih anŭn tơdang ƀing gih pơrơngai 
hĭ gơ̆, anăm brơi gơ̆ tơbiă hăng tơngan đôč-đač ôh. 14Čơmah djru bĕ kơ gơ̆ mơ̆ng tơpul 
triu bơbe gih, pơdai gih laih anŭn mơ̆ng ia boh-kơƀâo gih. Pha-brơi bĕ kơ gơ̆ tui-hăng 
Yahweh Ơi Adai ta hơmâo bơni-hiam laih kơ ƀing gih. 15Hơdơr nanao bĕ, ƀing gih jing 
laih hlŭn amăng čar Êjip laih anŭn Yahweh Ơi Adai ta song-mă gih laih. Anŭn yơh jing 
tơhnăl-tơlơi yua-hơget kâo pơđar kơ ƀing gih ngă tui anai hrơi anai.  

 16Samơ̆ tơdah ding-kơna đah-rơkơi gih khăp kơ ƀing gih, kơ sang-anŏ gih laih anŭn 
ñu ăt dŏ jơna ̱p-mơak hăng ƀing gih mơ̆n, tui anŭn ñu laĭ, “Kâo ƀu kiăng đuaĭ mơ̆ng ih 
ôh;” 17tui anŭn mă bĕ sa ƀĕ hơjơi laih anŭn klâŏ hluh hĭ bĕ čơmang-tơngia gơ̆ ƀơi bah-
amăng sang gih, laih anŭn ñu či jing hĭ ding-kơna kơ gih amăng abih tơlơi hơdip gơ̆ 
yơh. Ngă hrup hăng anŭn mơ̆n kơ ding-kơna đah-kơmơi gih tơdah gơ̆ kiăng.  

 18Samơ̆ ƀing gih anăm pơmĭn tơnap ôh kơ tơlơi pơrơngai hĭ ding-kơna gih amăng 
thŭn tal tơjuh, yuakơ bruă gơ̆ mă kơ ƀing gih amăng năm thŭn anai hơmâo nua yom 
hrup hăng dua wơ̆t lu hloh mơ̆ng pô ih blơi-apăh yơh. Laih anŭn Yahweh Ơi Adai ta či 
bơni-hiam kơ ƀing gih amăng rĭm tơlơi gih ngă yơh.  

Khul Ană Hlô-Mơnơ̆ng Rong Blung-Hlâo  

 19Môseh pơhiăp dơ̆ng tui anai: Ruăh pioh hơjăn bĕ kơ Yahweh Ơi Adai ta rĭm ană 
tơno blung-hlâo mơ̆ng tơpul rơmô laih anŭn mơ̆ng tơpul triu bơbe gih. Anăm pioh ôh 
rơmô-tơno blung-hlâo gih kiăng kơ mă-bruă kŏn yuă blâo hơget lơi ƀơi khul ană triu-
tơno ană blung-hlâo anŭn.f 20Rĭm thŭn gih hăng sang-anŏ gih khŏm ƀơ̆ng hlô-mơnơ̆ng 
anŭn ƀơi anăp Yahweh Ơi Adai ta kơnơ̆ng ƀơi anih Ñu či ruăh brơi. 21Tơdah hlô-
mơnơ̆ng anŭn hơmâo nam-rơka rơwen, bu ̱m mơta ƀôdah hơmâo tơlơi ƀu hiam kơtang 
pơkŏn, ƀing gih anăm pơyơr ngă yang ôh hlô-mơnơ̆ng anŭn kơ Yahweh Ơi Adai ta. 

                                                 
d15:11 Mathiơ 26:11; Markôs 14:7; Yôhan 12:8.  
e15:12 Hêbrơ ăt jing “Israel” mơ̆n (T. B. Lêwi 25:39).  
f15:19 Tơlơi Tơbiă 13:12.  

22ing gih dưi ƀơ̆ng hlô-mơnơ̆ng ƀu hiam anai amăng plei-pla gih pô. Abih-dua ƀing 
rơgoh laih anŭn ƀing ƀu rơgoh dưi ƀơ̆ng yơh hlô-mơnơ̆ng anai, hrup hăng kơtŏng 
ƀôdah rơsa. 23Samơ̆ gih anăm ƀơ̆ng drah hlô-mơnơ̆ng anŭn ôh; tuh tơbiă hĭ bĕ drah 
anŭn ƀơi lŏn kar hăng tuh ia.g  

16  

Hrơi Phet Tơlơi Găn  

(Tơlơi Tơbiă 12:1-20)  
1Môseh pơhiăp dơ̆ng tui anai: Djă-pioh bĕ blan Abibh laih anŭn djă-hơdơr bĕ Tơlơi 

Găn Yahweh Ơi Adai ta, yuakơ amăng blan Abib anai yơh Ñu ba tơbiă laih ƀing ta 
mơ̆ng čar Êjip tơdang mlam.i 2Nao bĕ pơ anih Yahweh Ơi Adai či ruăh brơi, jing anih 
pơpŭ kơ Anăn Ñu, laih anŭn ngă yang kơ Tơlơi Găn hăng sa drơi hlô-mơnơ̆ng mơ̆ng 
tơpul triu bơbe ƀôdah tơpul rơmô gih kiăng kơ pơpŭ kơ Yahweh Ơi Adai ta. 3Anăm 
ƀơ̆ng añăm anŭn hăng ƀañ-tơpŭng hơmâo tơpơi ôh, samơ̆ amăng tơjuh hrơi kơnơ̆ng 
ƀơ̆ng bĕ ƀañ-tơpŭng ƀu hơmâo tơpơi, jing ƀañ-tơpŭng ruă-nuă, kar hăng ƀing ta ngă 
laih tơdang ƀing ta tơbiă jač-amač mơ̆ng čar Êjip. Tui anŭn, abih-bang khul hrơi amăng 
tơlơi hơdip ƀing gih či hơdơr kơ mông gih tơbiă mơ̆ng čar Êjip anŭn yơh. 4Anăm 
hơmâo tơpơi amăng dram-gơnam gih amăng abih-bang anih-lŏn gih amăng tơjuh hrơi 
anŭn ôh. Añăm ƀing gih ngă yang ƀơi hrơi klăm tal sa anŭn anăm lui brơi dŏ truh kơ 
mơguah ôh.  

 5ing gih anăm ngă yang kơ Tơlơi Găn amăng anih pơkŏn ôh jing amăng khul plei-
pla Yahweh Ơi Adai ta brơi kơ ƀing gih, 6rơngiao kơ anih Ñu či ruăh brơi jing anih 
pơpŭ kơ Anăn Ñu. Pơ anih Ñu ruăh anŭn yơh ƀing gih khŏm ngă yang kơ Tơlơi Găn 
amăng hrơi klăm, tơdang yang-hrơi lê ̆. Tơlơi ngă anai jing pơhơdơr glaĭ kơ mông ƀing 
ta tơbiă đuaĭ mơ̆ng čar Êjip yơh. 7Ŏm bĕ añăm anŭn hăng ƀơ̆ng bĕ ƀơi anih Yahweh Ơi 
Adai ta či ruăh mă. Giŏng anŭn, amăng hrơi mơguah wơ̆t glaĭ bĕ pơ sang-khăn gih. 
8Amăng năm hrơi, ƀơ̆ng bĕ ƀañ-tơpŭng ƀu hơmâo tơpơi; ƀơi hrơi tal tơjuh, hơmâo bĕ 
tơlơi pơjơnum kơ Yahweh Ơi Adai ta laih anŭn anăm mă-bruă hơget-get ôh.  

Hrơi Phet Bơyan-Hơpuă  

(Tơlơi Tơbiă 34:22; Tơlơi-Bruă Lêwi 23:15-21)  

                                                 
g15:23 Tơlơi Čơdơ̆ng-Phŭn 9:4; Tơlơi-Bruă Lêwi 7:26, 27; 17:10-14; 19:26; Tơlơi Juăt 12:16, 23.  
h16:1 Abib jing blan tal sa Hêbrơ, jing blan 3 ƀôdah 4 ta yơh. 
i16:1 Tơlơi Tơbiă 12:1-20; Tơlơi-Bruă Lêwi 23:5-8; Tơlơi Yap 28:16-25.  

9Môseh pơhiăp dơ̆ng tui anai: Yap bĕ tơjuh hrơi kŏm čơdơ̆ng mơ̆ng hrơi ƀing gih mă 
mơnêk yuă pơdai amăng hơma. 10Giŏng anŭn, djă-hơdơr bĕ Hrơi Phet Bơyan-Hơpuă 
kiăng pơpŭ kơ Yahweh Ơi Adai ta hăng tơlơi pha-brơi sa gơnam-pơyơr rơngai tui 
hăng črăn pha-brơi Yahweh Ơi Adai ta hơmâo bơni-hiam laih kơ ƀing gih. 11Laih anŭn 
ƀing gih hơ̆k-mơak bĕ ƀơi anăp Yahweh Ơi Adai ta ƀơi anih Ñu či ruăh brơi, jing anih 
pơpŭ kơ Anăn Ñu; anŭn jing ƀing gih, ƀing ană đah-rơkơi đah-kơmơi gih, ƀing ding-
kơna đah-rơkơi đah-kơmơi gih, ƀing Lêwi amăng plei-pla gih, ƀing tuai, ƀing ƀu 
hơmâo ama laih anŭn ƀing djai-rơkơi amăng gih yơh. 12Anăm wơr ôh ƀing gih jing laih 
ƀing hlŭn amăng čar Êjip, tui anŭn đuaĭ-tui pơñen bĕ kơ khul tơlơi pơtă-pơtăn anai.j  

Hrơi Phet Khul Sang Than Jăng-Jai  

(Tơlơi-Bruă Lêwi 23:33-43)  
13Môseh pơhiăp dơ̆ng tui anai: Djă-hơdơr bĕ Hrơi Phet Khul Sang Than Jăng-Jai 

amăng tơjuh hrơi tơdơi kơ ƀing gih hơmâo prăh laih pơdai laih anŭn djet laih ia boh-
kơƀâo gih.k 14ing gih hơ̆k-mơak bĕ amăng tơlơi phet gih; anŭn jing gih, ƀing ană đah-
rơkơi đah-kơmơi gih, ƀing ding-kơna đah-rơkơi đah-kơmơi gih, ƀing Lêwi, ƀing tuai, 
ƀing ƀu hơmâo ama laih anŭn ƀing đah-kơmơi-kơmai jing abih-bang mơnuih dŏ-hơdip 
amăng khul plei-pla gih yơh. 15Djă-hơdơr bĕ hrơi phet kơ Yahweh Ơi Adai ta amăng 
tơjuh hrơi ƀơi anih Ñu či ruăh brơi. Ngă tui anŭn yuakơ Yahweh Ơi Adai ta či bơni-
hiam kơ ƀing gih amăng abih-bang bơyan-hơpuă gih laih anŭn amăng abih bruă gih mă, 
laih anŭn tơlơi mơak gih či jing hĭ tu̱m-nu ̱m yơh.  

 16Klâo wơ̆t amăng sa thŭn abih-bang ƀing đah-rơkơi amăng ƀing gih khŏm nao pơ 
anăp Yahweh Ơi Adai ta ƀơi anih Ñu či ruăh: anŭn jing ƀơi Hrơi Phet añ-Tơpŭng u 
Hơmâo Tơpơi, Hrơi Phet Bơyan-Hơpuă laih anŭn Hrơi Phet Sang Than Jăng-Jai. u 
hơmâo hlơi pô ôh dưi rai ƀơi anăp Yahweh hăng tơngan đôč-đač: 17Rĭm čô amăng ƀing 
gih khŏm ba rai sa črăn pơyơr tui-hăng tơlơi Yahweh Ơi Adai ta hơmâo bơni-hiam laih 
kơ ñu.  

ing Khua Phat-Kơđi  

 18Môseh pơhiăp dơ̆ng tui anai: Ruăh bĕ ƀing khua phat-kơđi laih anŭn ƀing khua-moa 
kơ rĭm kơnung-djuai gih amăng rĭm plei Yahweh Ơi Adai ta či brơi kơ ƀing gih, laih 
anŭn gơñu yơh khŏm phat-kơđi ană-plei hăng tơlơi djơ̆. 19Kơ ƀing khua phat-kơđi 
anŭn, anăm pơwĕ hĭ tơlơi tơpă ƀôdah phat-kơđi be̱r-glông ôh. Anăm tŭ-mă gơnam 

                                                 
j16:9-12 Tơlơi-Bruă Lêwi 23:15-21; Tơlơi Yap 28:26-31.  
k16:13: Tơlơi-Bruă Lêwi 23:33-36; 39-43; Tơlơi Yap 29:12-38.  

plŏm-ƀlŏr ôh, yuakơ gơnam plŏm-ƀlŏr či go ̱m hĭ mơta mơnuih rơgơi laih anŭn pơjrôk 
hĭ khul boh-hiăp mơnuih tơpă-hơnơ̆ng.l 20Gơñu khŏm đuaĭ-tui tơlơi ngă tơpă laih anŭn 
kơnơ̆ng tơlơi ngă tơpă đôč, tui anŭn gih dưi hơdip nanao laih anŭn mă-tŭ anih-lŏn 
Yahweh Ơi Adai ta či brơi kơ gih yơh.  

Anăm Kơkuh-Pơpŭ Kơ ing Yang-Rơba̱ng  

 21Môseh pơhiăp dơ̆ng tui anai: Anăm pơdơ̆ng đĭ tơmĕh kơyâo yang đah-kơmơi 
H’Asêrah jĕ ƀơi kơnưl gih pơdơ̆ng đĭ kơ Yahweh Ơi Adai ta ôh,m 22laih anŭn anăm 
pơdơ̆ng đĭ tơpơ̆ng boh-pơtâo yang-rơba ̱ng kiăng kơ kơkuh-pơpŭ ôh, yuakơ Yahweh Ơi 
Adai ta pơrơmut biă-mă kơ tơlơi pơdơ̆ng đĭ anŭn.n  

17  

 1Anăm ngă yang ôh kơ Yahweh Ơi Adai ta hăng sa drơi rơmô ƀôdah sa drơi triu 
hơmâo nam-rơka ƀôdah hơmâo tơlơi ƀu hiam hơget dơ̆ng pơkŏn, yuakơ gơnam anŭn 
jing gơnam hơƀak-drak kơ Ñu yơh.  

 2Năng-ai ƀing gih hơmư̆ sa čô đah-rơkơi ƀôdah sa čô đah-kơmơi jing pô hơdip 
amăng plei Yahweh Ơi Adai ta brơi kơ ƀing gih, ngă soh ƀơi anăp Yahweh Ơi Adai ta 
hăng soh hĭ hăng tơlơi pơgop Yahweh, 3yuakơ ñu ăt pơkơdơ̆ng glaĭ hăng tơlơi kâo 
pơđar laih anŭn kơkuh-pơpŭ kơ ƀing yang-rơba ̱ng, anŭn jing bon-kơkuh kơ ƀing yang 
anŭn ƀôdah kơ yang-hrơi, yang-blan ƀôdah kơ khul pơtŭ amăng adai.o 4Tơdah arăng 
ruai tơlơi anai kơ ƀing gih, ƀing gih khŏm kơsem-lăng djŏp-mơta yơh. Tơdah tơlơi 
anai jing tơlơi hơmâo biă-mă laih anŭn ƀing arăng ngă gơ̆ng-jơlan kơ pô anŭn hơmâo 
ngă laih tơlơi hơƀak-drak anai amăng tŏng-krah Israel, 5mă bĕ pô anŭn jing pô ngă 
tơlơi soh-sat anai hăng ba nao pơ gah rơngiao kơ amăng-ja̱ng plei laih anŭn glŏm 
pơdjai hĭ ñu hăng boh-pơtâo. 6Hăng tơlơi ngă gơ̆ng-jơlan mơ̆ng dua ƀôdah klâo čô ngă 
gơ̆ng-jơlan anŭn kăh ƀing gih dưi pơdjai hĭ gơ̆, samơ̆ ƀing gih ƀu dưi pơdjai hĭ pô anŭn 
ôh tơdah pô ngă gơ̆ng-jơlan kơnơ̆ng sa čô đôč.p 7Tơngan ƀing ngă gơ̆ng-jơlan yơh 
khŏm jing ƀing glŏm pơdjai hĭ gơ̆ hlâo, giŏng anŭn abih-bang khul tơngan ƀing ană-
plei. Tui anŭn, ƀing gih či pơrai hĭ pô sat-ƀai amăng ƀing gih yơh.q  

                                                 
l16:19 Tơlơi Tơbiă 23:6-8; Tơlơi-Bruă Lêwi 19:15.  
m16:21 Tơlơi Tơbiă 34:13.  
n16:22 Tơlơi-Bruă Lêwi 26:1.  
o17:3 Tơlơi Tơbiă 22:20.  
p17:6 Tơlơi Yap 35:30; Tơlơi Juăt 19:15; Mathiơ 18:16; 2 Korinthos 13:1; 1 Timothe 5:19; Hêbrơ 10:28.  
q17:7 1 Korinthos 5:13.  

Tơlơi Phat-Kơđi Tơnap  

 8Môseh pơhiăp dơ̆ng tui anai: Tơdah khul kơđi truh pơanăp ƀing khua phat-kơđi 
amăng plei-pla gih jing tơnap kơ gơñu phat-kơđi, anŭn jing tơlơi tuh-drah, tơlơi ngă 
ƀai ƀôdah tơlơi kơđi pơkŏn; nao tơña bĕ khul tơlơi anai pơ kơnơ̆ng ƀơi anih Yahweh 
Ơi Adai ih či ruăh brơi. 9Nao bĕ pơ ƀing khua ngă yang jing ƀing Lêwi pơ anŭn, laih 
anŭn nao pơ pô khua phat-kơđi jing pô hlak dŏ mă bruă ƀơi mông anŭn. Tơña bĕ gơñu 
laih anŭn gơñu či kơčrâo brơi kơ ƀing gih tơlơi khŏm ngă yơh. 10Giŏng anŭn, ƀing gih 
khŏm ngă tui-hăng khul tơlơi kiăng-ngă gơñu pơrơđah brơi kơ gih pơ kơnơ̆ng ƀơi anih 
Yahweh či ruăh brơi anŭn. Pơñen ngă tui bĕ rĭm tơlơi gơñu kơčrâo brơi kơ ih ngă. 
11Ngă bĕ krep-djơ̆ tui-hăng tơlơi pơtă gơñu brơi laih anŭn tơlơi khưp-ngă gơñu 
pơrơđah brơi kơ gih. Anăm čơlah đuaĭ ôh mơ̆ng tơlơi gơñu brơi laih kơ gih, anăm wĭr 
nao gah hơnuă ƀôdah gah ieo ôh. 12Hlơi pô ƀrưh-mơhiăh kơ khua phat-kơđi ƀôdah kơ 
khua ngă yang jing pô mă-bruă pơ anŭn kơ Yahweh Ơi Adai ta, ƀing gih khŏm pơdjai 
hĭ pô ƀrưh-mơhiăh anŭn yơh. Tui anŭn, ƀing gih či pơrai hĭ pô sat-ƀai mơ̆ng ƀing 
Israel. 13Giŏng anŭn, abih-bang ană-plei či hơmư̆ hăng huĭ-hiưt laih anŭn ƀu či ƀrưh-
mơhiăh dơ̆ng tah.  

Tơlơi Ruăh Pơtao  

 14Môseh pơhiăp dơ̆ng tui anai: Tơdơi kơ ƀing gih mŭt laih amăng anih-lŏn Yahweh 
Ơi Adai ta či brơi kơ ƀing gih laih anŭn hơmâo mă-tŭ hăng dŏ-hơdip amăng anih anŭn, 
laih anŭn ƀing gih či laĭ, “Gah kơ ƀing ta, ƀing ta ruăh-mă bĕ sa čô pơtao wai-lăng kơ 
ta hrup hăng abih-bang kơnung-djuai jum-dar ta.”r 15ing gih khŏm răng hăng ruăh-mă 
bĕ pơtao kơ ƀing gih jing pô Yahweh Ơi Adai ta ruăh laih. Ñu khŏm tơbiă rai mơ̆ng 
ƀing ayŏng adơi gih pô yơh; anăm brơi mơnuih tuai ngă pơtao kơ ƀing gih ôh, yuakơ 
pô anŭn ƀu djơ̆ jing ayŏng adơi Israel gih ôh. 16Hloh kơ anŭn, pơtao anăm mă-pioh kơ 
ñu pô lu aseh ƀôdah brơi ană-plei wơ̆t glaĭ pơ čar Êjip kiăng mă thim lu hloh dơ̆ng ôh, 
yuakơ Yahweh hơmâo ƀuăn laih kơ ƀing ta tui anai, “ing gih ƀu či wơ̆t glaĭ pơ lŏn-
čar anŭn dơ̆ng tah.”s 17Pơtao kŏn dưi dŏ lu bơnai lơi, huĭdah ƀing bơnai ñu či ngă kơ 
pran-jua ñu nao hĭ jrôk-jơlan. Ñu kŏn anăm răk-pioh lu amrăk mah lơi.t  

 18Tơdang ñu dŏ ƀơi grê-pơtao čar-pơtao ñu, ñu či čih kơ ñu pô ƀơi sa tơkŭl hră klĭ 
khul tơlơi phiăn Yahweh anai, jing tơlơi phiăn mă mơ̆ng tơkŭl hră klĭ ƀing khua ngă 
yang, jing ƀing Lêwi djă-pioh yơh. 19Ñu či djă hră tơlơi phiăn anai laih anŭn đŏk nanao 
                                                 
r17:14 2 Samuêl 8:5.  
s17:16 1 ing Pơtao 10:28; 2 Hră-Ruai 1:16; 9:28.  
t17:17 1 ing Pơtao 10:14-22, 27; 11:1-8; 2 Hră-Ruai 1:15; 9:27.  

amăng abih tơlơi hơdip ñu, tui anŭn ñu či hrăm huĭ-pơpŭ kơ Yahweh Ơi Adai ñu laih 
anŭn pơñen đuaĭ-tui abih-bang boh-hiăp amăng khul tơlơi juăt tơlơi pơtă anai yơh. 
20Tơdah ñu ngă tui anŭn, ñu ƀu či pơmĭn ôh ñu pô jing hiam hloh kơ ƀing ayŏng adơi 
ñu laih anŭn kŏn wir nao hĭ lơi gah ieo ƀôdah gah hơnuă mơ̆ng tơlơi phiăn anai. Tui 
anŭn, ñu hăng ană-tơčô ñu či wai-lăng sui yơh ƀơi čar-pơtao amăng ƀing Israel anai.  

18  

Khul Gơnam-Pơyơr Kơ ing Lêwi  

 1Môseh pơhiăp dơ̆ng tui anai: ing khua ngă yang jing ƀing Lêwi, biă-mă-ñu abih-
bang kơnung-djuai Lêwi, ƀu či hơmâo črăn pơpha ôh kŏn či hơmâo lŏn kŏng-ngăn 
hrŏm hăng ayŏng adơi gơñu ƀing Israel ôh. ing gơñu či hơdip yua-mơ̆ng khul gơnam-
pơyơr pơkra kơ Yahweh hăng apui, yuakơ anŭn yơh jing kŏng-ngăn gơñu. 2Gơñu ƀu či 
hơmâo ôh lŏn kŏng-ngăn amăng ƀing ayŏng adơi gơñu; Yahweh yơh jing kŏng-ngăn 
gơñu tui hăng Ñu ƀuăn laih kơ ƀing gơ̆.u  

 3Anai yơh jing črăn ană-plei či pha-brơi kơ ƀing khua ngă yang tơdang gơñu ngă 
yang sa drơi rơmô-tơno ƀôdah sa drơi triu: Añăm bra, añăm kơham wơ̆t-hăng jơlah 
laih anŭn khul hlung-asơi mơ̆n. 4ing gih khŏm brơi kơ ƀing gơ̆ khul boh-čroh blung-
hlâo mơ̆ng pơdai, ia boh-kơƀâo laih anŭn ia-rơmuă gih wơ̆t-hăng mơrai blung-hlâo 
mơ̆ng blâo triu yuă mơ̆n, 5yuakơ Yahweh Ơi Adai ta hơmâo ruăh-mă laih gơñu hrŏm-
hăng ƀing kơnung-djuai gơñu mơ̆ng abih-bang kơnung-djuai gih kiăng kơ mă-bruă 
amăng anăn Yahweh nanao.  

 6Tơdah sa čô Lêwi tơbiă mơ̆ng sa boh plei amăng Israel jing anih ñu hlak dŏ-hơdip, 
laih anŭn rai hăng khul gơnam ñu hơmâo truh pơ anih Yahweh či ruăh brơi, 7ñu dưi 
mă-bruă amăng anăn Yahweh Ơi Adai ñu hrup hăng abih-bang ƀing Lêwi pơkŏn mơ̆n 
jing ƀing mă-bruă pơ anŭn ƀơi anăp Yahweh. 8Ñu či pơpha pơđơr amăng gơnam gơñu 
hơmâo, wơ̆t-tơdah ñu hơmâo mă-tŭ prăk tơdang ñu sĭ hĭ khul kŏng-ngăn sang-anŏ ñu 
pô.  

Khul Bruă Ngă hơƀak-drak  

 9Môseh pơhiăp dơ̆ng tui anai: Tơdang ƀing gih mŭt amăng anih-lŏn Yahweh Ơi Adai 
ta či brơi kơ ƀing gih, răng bĕ, anăm ngă tui hăng khul jơlan hơƀak-drak mơ̆ng lu ƀing 
kơnung-djuai pơ anŭn ôh. 10Anăm brơi ôh hlơi pô amăng gih ngă tui anai: Pơyơr ngă 
yang ană đah-rơkơi ƀôdah ană đah-kơmơi ñu amăng apui; jing pô ngă tui tơlơi suai-

                                                 
u18:2 Tơlơi Yap 18:20.  

yang ƀôdah ngă tơlơi pơjâo, pơblang tơlơi hơdip-pơanăp, pơgop amăng bruă pơjâo-
gai,v 11de̱ng-ƀăng, jing pô kơplăh-wăh mơnuih hơdip hăng mơnuih djai, pô pơhiăp hăng 
ƀing yang ƀôdah pơhiăp hăng ƀing djai. 12Hlơi pô ngă khul tơlơi anŭn, ñu anŭn jing pô 
Yahweh hơƀak-drak yơh. Yuakơ ƀing kơnung-djuai amăng anih-lŏn anŭn ngă khul bruă 
hơƀak-drak anai yơh, Yahweh Ơi Adai ta či puh-pơđuaĭ hĭ ƀing kơnung-djuai anŭn 
mơ̆ng anăp gih. 13ing gih khŏm jing sa kơnung-djuai anăm ngă ôh tơlơi hơƀak-drak 
anŭn ƀơi anăp Yahweh Ơi Adai ta.w  

Yahweh uăn Pha-Brơi Pô-Pơala  

 14Môseh pơhiăp dơ̆ng tui anai: ing kơnung-djuai jing ƀing mơnuih ƀing gih puh-
pơđuaĭ hĭ anŭn, ƀing gơñu hơmư̆ tui ƀing hlơi pô ngă bruă pơjâo ƀôdah pơhiăp hăng 
yang-rơba ̱ng. Samơ̆ bơ kơ ƀing gih, Yahweh Ơi Adai ta ƀu či brơi ƀing gih ngă tui 
anŭn ôh. 15Yahweh Ơi Adai ta či ruăh rai sa čô pô-pơala hrup hăng kâo mơ̆ng ayŏng 
adơi ta pô. ing gih khŏm hơmư̆ ñu bĕ.x 16Anai yơh jing tơlơi ƀing gih rơkâo kơ 
Yahweh Ơi Adai ta amăng hrơi pơjơnum ƀơi anih Hôrêb tui anai, “Anăm brơi ôh ƀing 
gơmơi hơmư̆ asăp-pơhiăp Yahweh Ơi Adai ta ƀôdah ƀuh apui prŏng anai dơ̆ng tah, huĭ 
kơ ƀing gơmơi či djai hĭ yơh.”  

 17Yahweh pơhiăp hăng kâo, “Tơlơi gơñu pơhiăp anŭn jing djơ̆ yơh. 18Kâo či ruăh rai 
kơ gơñu sa čô pô-pơala hrup hăng ih mơ̆ng ƀing ayŏng adơi gơñu; Kâo či brơi ñu 
pơhiăp khul boh-hiăp Kâo kiăng, laih anŭn ñu či ruai kơ ƀing gơ̆ rĭm tơlơi Kâo pơđar 
kơ ñu. 19Tơdah hlơi pô ƀu hơmư̆ tui ôh khul boh-hiăp Kâo mơ̆ng pô-pơala anŭn pơhiăp 
amăng anăn Kâo, Kâo pô yơh či pơkơhma ̱l hĭ pô anŭn.y 20Samơ̆ tơdah sa čô pô-pơala 
jing pô khĭn pơhiăp amăng anăn Kâo hơget-tơlơi Kâo ƀu hơmâo pơđar kơ ñu kiăng 
pơhiăp ôh, ƀôdah pơhiăp amăng anăn yang-rơba ̱ng, ƀing gih khŏm pơdjai hĭ ñu yơh.”  

 21Năng-ai ƀing gih či pơmĭn amăng pran-jua ih pô, “Hiư̆m-pă ƀing ta dưi thâo-krăn 
tơdah Yahweh hơmâo pơhiăp ƀôdah ƀu hơmâo pơhiăp ôh boh-hiăp anŭn lĕ?” 22Tơdah 
tơlơi pô-pơala pơhaih amăng anăn Yahweh samơ̆ ƀu krep-djơ̆ ƀôdah ƀu djơ̆ ôh, anŭn 
jing ƀu djơ̆ tơlơi pơhiăp Yahweh hơmâo pơhiăp ôh. Pô-pơala anŭn hơmâo pơhiăp hăng 
tơlơi pơmĭn-kiăng ñu pô đôč. Anăm huĭ-pơyom kơ ñu ôh.  

19  

                                                 
v18:10 Tơlơi-Bruă Lêwi 19:31.  
w18:13 Mathiơ 5:48.  
x18:15 Bruă-Mơnuă 3:22; 7:37.  
y18:19 Bruă-Mơnuă 3:23.  

Khul Plei Kơ Tơlơi Đuaĭ-Kơdŏp  

(Tơlơi Yap 35:9-34; Yôsua 20:1-9)  
1Môseh pơhiăp dơ̆ng tui anai: Tơdơi kơ Yahweh Ơi Adai ta hơmâo pơrai hĭ laih ƀing 

kơnung-djuai amăng anih-lŏn Ñu či brơi kơ ƀing gih anŭn, laih anŭn tơdang ih puh-
pơđuaĭ hĭ gơñu tơbiă laih hăng dŏ-hơdip amăng khul plei-pla, khul sang gơñu anŭn, 2-

3giŏng anŭn anih-lŏn Yahweh Ơi Adai ta či brơi kơ ƀing gih jing kŏng-ngăn, ƀing gih 
khŏm pơpha jing hĭ klâo tring laih anŭn ruăh bĕ klâo boh plei-pơnăng jing sa boh 
amăng tŏng-krah tring anŭn; pơkra bĕ khul jơlan nao pơ klâo boh plei anŭn, tui anŭn 
hlơi pô pơdjai-djơ̆ glaĭ sa čô mơnuih, pô anŭn dưi đuaĭ-kơdŏp pơ sa amăng anih anŭn 
yơh.  

4Anai yơh jing tơlơi hơnơ̆ng-pơkă kơ sa čô pô pơdjai mơnuih laih anŭn đuaĭ-kơdŏp 
pơ anŭn kiăng pơklaih hĭ tơlơi hơdip ñu, jing pô pơdjai-djơ̆ glaĭ mơnuih samơ̆ ƀu djơ̆ 
prơ̆ng ƀôdah pơmĭn lui hlâo ôh. 5Hmutu, sa čô nao amăng glai hrŏm hăng pô re̱ng-gah 
ñu kiăng dro ̱m kơyâo, laih anŭn tơdang ñu wŏt trŭn jo ̱ng ñu kiăng dro ̱m kơyâo, mơta 
jo ̱ng anŭn tơglŏh hĭ hăng taih djơ̆ pô re̱ng-gah ñu laih anŭn gơ̆ djai hĭ. Pô dro̱m anŭn 
dưi đuaĭ nao pơ sa amăng klâo boh plei đuaĭ-kơdŏp anŭn kiăng pơklaih hĭ tơlơi hơdip 
ñu. 6Kơđai glaĭ, pô rŭ-nua či kiaŏ mă ñu laih anŭn či hơmâo mă tơdah anih kơdŏp anai 
ataih đơi hăng pơdjai hĭ gơ̆ wơ̆t-tơdah gơ̆ ƀu lăp kơ djai ôh, yuakơ gơ̆ ngă kơ pô re̱ng-
gah gơ̆ ƀu hơmâo tơlơi pơmĭn sat hlâo ôh. 7Anai yơh jing tơlơi yua-hơget kâo pơđar 
kơ ih pơkra bĕ kơ ih pô klâo boh plei đuaĭ-kơdŏp.  

 8Tơdang Yahweh Ơi Adai ta pơlar prŏng jai guai čar gih, kar hăng tơlơi Ñu ƀuăn-
rơ̆ng laih hăng ƀing ơi-adon ta; laih anŭn Ñu ăt brơi kơ ƀing gih abih-bang anih-lŏn Ñu 
ƀuăn-brơi laih kơ ƀing gơ̆ hlâo adih, 9Ñu či ngă tui anŭn tơdah ƀing gih pơñen đuaĭ-tui 
abih-bang tơlơi juăt anai kâo pơtă kơ ih hrơi anai, jing tơlơi khăp bĕ kơ Yahweh Ơi 
Adai ta laih anŭn rơbat nanao bĕ amăng khul jơlan Ñu. Giŏng anŭn, ƀing gih khŏm 
ruăh pioh klâo boh plei dơ̆ng. 10Ngă bĕ tơlơi anai tui anŭn arăng ƀu pơdjai hĭ ôh pô ƀu 
soh laih anŭn ƀing gih ƀu či soh ôh amăng tơlơi tuh-drah anŭn amăng anih-lŏn gih anai, 
jing anih-lŏn Yahweh Ơi Adai ta či brơi kơ ƀing gih kar hăng kŏng-ngăn gih.  

 11Samơ̆ tơdah sa čô pơrơmut kơ pô re̱ng-gah ñu laih anŭn dŏ-krăp gơ̆, ngă sat laih 
anŭn pơdjai hĭ gơ̆, laih anŭn đuaĭ-kơdŏp amăng sa boh plei anai, 12tui anŭn ƀing kŏng-
tha či brơi arăng nao mă ñu, ba glaĭ ñu mơ̆ng plei đuaĭ-kơdŏp anŭn, laih anŭn jao hĭ ñu 
kơ pô rŭ-nua kơ tơlơi tuh-drah kiăng kơ pơdjai hĭ. 13Anăm pơdah tơlơi pap kơ ñu ôh. 
Ñu khŏm djai yơh kiăng kơ pơrai hĭ tơlơi soh mơ̆ng ƀing Israel, jing tơlơi ngă tuh-drah 
ƀing ƀu soh ôh anŭn, tui anŭn ƀing gih či hơmâo tơlơi mơyŭn-hiam yơh.  

 14Anăm rĭ̱ đuaĭ hĭ ôh pơtâo-guai pô re̱ng-gah gih, jing pơtâo-guai lŏn khua gih hơmâo 
pơdơ̆ng laih hlâo adih, amăng kŏng-ngăn gih mă-tŭ amăng anih-lŏn Yahweh Ơi Adai ta 
či brơi kơ gih kiăng kơ mă-tŭ anŭn.z  

Khul Tơlơi Ngă Gơ̆ng-Jơlan  

 15Môseh pơhiăp dơ̆ng tui anai: Tơdah arăng phong-kơđi sa čô kơ tơlơi sat-ƀai, sa čô 
ngă gơ̆ng-jơlan jing ƀu djŏp tơhnăl ôh kiăng kơ pơsit pô anŭn jing soh yuakơ tơlơi ñu 
hơmâo ngă laih. Dua klâo čô pô ngă gơ̆ng-jơlan yơh či ngă gơ̆ng-jơlan kiăng pơsit kơ 
tơlơi anŭn.a  

 16Tơdah pô ngă gơ̆ng-jơlan anai hơmâo tơlơi pơmĭn sat ngă gơ̆ng-jơlan kiăng 
phong-kơđi soh kơ sa čô mơnuih, 17dua čô amăng tơlơi pơrơjăh anai khŏm nao dŏ-
dơ̆ng ƀơi anăp Yahweh jing ƀơi anăp ƀing khua ngă yang laih anŭn ƀing khua phat-
kơđi, jing ƀing hlak dŏ mă-bruă ƀơi mông anŭn. 18ing khua ngă yang khŏm ep-kơsem 
pơñen tơlơi pơrơjăh anŭn, laih anŭn tơdah gơñu kơsem-ƀuh pô ngă gơ̆ng-jơlan 
pơrơđah jing pô ƀlŏr laih anŭn ngă gơ̆ng-jơlan ƀlŏr pơkơdơ̆ng glaĭ hăng ayŏng adơi ñu, 
19giŏng anŭn ngă bĕ kơ ñu kar hăng tơlơi ñu kiăng ngă laih kơ ayŏng adơi ñu. ing gih 
khŏm pơrai hĭ pô sat-ƀai mơ̆ng tŏng-krah gih. 20Tui anŭn, abih-bang ƀing ană-plei či 
hơmư̆ kơ tơlơi anŭn laih anŭn či huĭ-hiưt yơh. Giŏng anŭn, ƀu či hơmâo hlơi pô dơ̆ng 
tah amăng ƀing gih či ngă tơlơi sat-ƀai hrup hăng anŭn. 21Anăm pap kơ ñu ôh, samơ̆ 
ngă bĕ tơlơi pơkơhma ̱l tui anai: Tơlơi hơdip kla kơ tơlơi hơdip, mơta kơ mơta, tơgơi 
kơ tơgơi, tơngan kơ tơngan laih anŭn tơkai kơ tơkai.b  

20  

Tơlơi Phiăn Nao Pơblah  

 1Môseh pơhiăp dơ̆ng tui anai: Tơdang ƀing gih nao pơblah pơkơdơ̆ng glaĭ hăng ƀing 
rŏh-ayăt gih laih anŭn ƀuh khul rơdêh-aseh hrŏm-hăng aseh pioh pơblah laih anŭn ƀing 
ling-tơhan gơñu prŏng hloh kơ tơhan gih, anăm huĭ kơ gơñu ôh, yuakơ Yahweh Ơi 
Adai ta jing Pô ba ƀing ta tơbiă mơ̆ng čar Êjip yơh či dŏ hrŏm hăng ƀing gih. 2Tơdang 
ƀing gih tơbiă nao pơblah, khua ngă yang či rai hăng pơhiăp hăng ling-tơhan. 3Ñu či laĭ 
tui anai, “Hơmư̆ bĕ, Ơ ƀing Israel, hrơi anai ƀing gih či tơbiă nao pơblah pơkơdơ̆ng 
glaĭ hăng ƀing rŏh-ayăt gih. Hơmâo bĕ tơlơi khĭn laih anŭn anăm hơmâo pran-jua huĭ-

                                                 
z19:14 Tơlơi Juăt 27:17.  
a19:15 Tơlơi Yap 35:30; Tơlơi Juăt 17:6; Mathiơ 18:16; Yôhan 8:17; 2 Korinthos 13:1; 1 Timothe 5:19; 
Hêbrơ 10:28.  
b19:21 Tơlơi Tơbiă 21:23-25; Tơlơi-Bruă Lêwi 24:19, 20; Mathiơ 5:38.  

hiưt ôh; anăm huĭ-bra ̱l ƀôdah tơtư̆-djhir ƀơi anăp gơñu ôh, 4yuakơ Yahweh Ơi Adai ta 
jing Pô nao hrŏm hăng gih kiăng pơblah pơkơdơ̆ng glaĭ hăng ƀing rŏh-ayăt brơi kơ 
ƀing gih laih anŭn Ñu či brơi kơ ƀing gih dưi hĭ.”  

 5ing khua-moa či laĭ kơ ling-tơhan, “Hơmâo mơ̆ hlơi pô pơdơ̆ng đĭ sa boh sang 
phrâo laih anŭn aka pơyơr đĭ sang anŭn kơ Ơi Adai ôh? Brơi kơ ñu glaĭ sang bĕ, 
huĭdah ñu či djai amăng tơdron-blah laih anŭn pô pơkŏn či pơyơr đĭ sang anŭn. 
6Hơmâo mơ̆ hlơi pô pla laih sa đang boh-kơƀâo laih anŭn aka tŭ-mă boh-kơƀâo laih 
anŭn mơñum ia boh-kơƀâo mơ̆ng anŭn ôh? Brơi kơ ñu glaĭ sang bĕ, huĭdah ñu či djai 
hĭ amăng tơdron-blah laih anŭn pô pơkŏn či mă-tŭ hĭ boh-kơƀâo anŭn. 7Hơmâo mơ̆ 
hlơi pô djă-kong laih hăng sa čô đah-kơmơi laih anŭn aka dŏ kơ gơ̆ ôh? Brơi kơ ñu 
glaĭ sang bĕ, huĭdah ñu či djai hĭ amăng tơdron-blah laih anŭn pô pơkŏn či dŏ hĭ kơ 
đah-kơmơi anŭn.” 8Giŏng anŭn, ƀing khua-moa či laĭ dơ̆ng, “Hơmâo mơ̆ hlơi pô huĭ-
lêl ƀôdah ƀu hơmâo tơlơi khĭn ôh? Brơi kơ ñu glaĭ sang bĕ, huĭ kơ tơdah ñu huĭ-lêl đơi 
tơl ngă kơ ƀing ayŏng adơi ñu ăt lê ̱l tui mơ̆n.” 9Tơdang ƀing khua-moa hơmâo pơgiŏng 
hĭ laih tơlơi pơhiăp hăng ƀing ling-tơhan, gơñu či ruăh ƀing djă-akŏ kơ rĭm tơpul ƀing 
ling-tơhan yơh.  

 10Tơdang ƀing gih tơbiă nao kơsung-blah sa boh plei-pơnăng ataih, rơkâo bĕ gơñu 
jao gơñu pô hlâo. 11Tơdah gơñu tŭ-ư laih anŭn pŏk amăng-ja̱ng gơñu, abih-bang 
mơnuih amăng plei anŭn jing hĭ ƀing hlŭn mă-bruă laih anŭn gơñu či mă-bruă kơ ƀing 
gih yơh. 12Tơdah gơñu hơngah hăng ƀu kiăng tŭ-ư ôh laih anŭn tơbiă blah ƀing gih, tui 
anŭn ƀing gih blah-hruă hĭ plei anŭn bĕ. 13Tơdang Yahweh Ơi Adai ta jao hĭ plei anai 
amăng tơngan gih, pơdjai hĭ bĕ abih-bang ƀing đah-rơkơi amăng anŭn. 14Bơ kơ ƀing 
đah-kơmơi, ƀing čơđai, khul hlô-mơnơ̆ng rong laih anŭn abih-bang gơnam amăng 
anŭn, ƀing gih dưi mă-tŭ kơ gih pô yơh. Tui anŭn, ƀing gih dưi yua-mă gơnam hơmâo 
sua-mă anŭn jing gơnam Yahweh Ơi Adai ta či brơi kơ ƀing gih mơ̆ng ƀing rŏh-ayăt 
gih. 15Anai yơh jing tơlơi ƀing gih či ngă kơ abih-bang plei-pla dŏ ataih mơ̆ng ƀing gih 
jing plei-pla ƀu lŏm kơ ƀing kơnung-djuai dŏ jĕ ih ôh.  

 16Samơ̆ tơdang ƀing gih blah-mă laih khul plei-pla ƀing kơnung-djuai amăng anih-lŏn 
Yahweh Ơi Adai ta či brơi kơ ƀing gih kar hăng lŏn kŏng-ngăn gih, ƀing gih anăm pioh 
hơdip hơget djuai-mơnơ̆ng thâo suă-jua ôh. 17Pơrai hĭ bĕ abih-bang gơñu, jing ƀing Hit, 
Amôr, Kanaan, Periz, Hiwi laih anŭn Yebus, kar hăng Yahweh Ơi Adai ta hơmâo pơđar 
laih kơ ƀing gih. 18Kơđai glaĭ tơdah ƀing gih ƀu pơrai hĭ gơñu ôh, gơñu či plư gih đuaĭ-
tui abih-bang tơlơi hơƀak-drak gơñu ngă amăng tơlơi kơkuh-pơpŭ kơ ƀing yang-
rơba ̱ng gơñu laih anŭn ƀing gih či ngă soh pơkơdơ̆ng glaĭ hăng Yahweh Ơi Adai ta 
yơh.  

 19Tơdang ƀing gih blah-hruă sa boh plei amăng sui hrơi laih anŭn blah pơkơdơ̆ng 
glaĭ hăng ñu kiăng kơ mă-tŭ, anăm pơrai hĭ khul kơyâo ƀơ̆ng boh-čroh plei anŭn ôh. 
Anăm dro̱m hĭ gơñu ôh yuakơ ih dưi ƀơ̆ng boh mơ̆ng khul kơyâo anŭn mơ̆n; khul 
kơyâo anai jing ƀing mơnuih ƀing gih khŏm blah-hruă hă? 20Samơ̆ ƀing gih dưi dro ̱m hĭ 
khul kơyâo pơkŏn ƀing gih thâo ƀu djơ̆ jing khul kơyâo hơmâo boh-čroh thâo ƀơ̆ng ôh, 
laih anŭn ƀing gih dưi yua-mă khul kơyâo ƀu hiam anai kiăng pơdơ̆ng đĭ khul bơnư̆ tơl 
gơñu yơr tơngan lui hĭ.  

21  

Tơlơi Phiăn Pap Brơi Kơ Tơlơi Pơdjai Mơnuih Aka Pơsir  
1Môseh pơhiăp dơ̆ng tui anai: Tơdang ƀing gih dŏ hơdip amăng anih-lŏn Yahweh Ơi 

Adai ta či brơi kơ ƀing gih mă-tŭ kar hăng kŏng-ngăn, tơdah ƀing gih ƀuh sa čô djai dŏ 
đih ƀơi hơma yua-mơ̆ng arăng pơdjai hĭ gơ̆, samơ̆ ƀing gih ƀu thâo ôh hlơi pô pơdjai hĭ 
gơ̆, ƀing gih khŏm ngă tui anai: 2ƀing kŏng-tha laih anŭn ƀing khua phat-kơđi mơ̆ng 
khul plei jum-dar anŭn khŏm tơbiă nao kiăng pơkă dơ̆ pă ataih mơ̆ng atâo anŭn truh pơ 
khul plei jum-dar anŭn. 3Giŏng anŭn, ƀing kŏng-tha amăng plei jĕ hloh hăng atâo djai 
anŭn či mă sa drơi ană rơmô ania arăng aka yua ñu ƀôdah băk oč lơi, 4laih anŭn ba nao 
gơ̆ pơ sa anih dơnung arăng ƀu jik-kai ƀôdah jŭ-pla kơyâo-pơtâo ôh, jing anih ăt 
hơmâo sa hơnoh-ia mơ̆n. Amăng dơnung anŭn gơñu či wŏk hĭ tơkuai rơmô anŭn. 
5ing khua ngă yang jing ƀing mơ̆ng kơnung-djuai Lêwi khŏm nao pơ anih anŭn mơ̆n, 
yuakơ Yahweh Ơi Adai hơmâo ruăh-mă laih ƀing gơñu kiăng kơ mă-bruă Ñu laih anŭn 
kiăng hơơč tơlơi mơyŭn-hiam amăng anăn Yahweh. ing gơñu yơh či pơsir hĭ abih-
bang kơđi-tơlơi laih anŭn tơlơi pơrơdjơ̆-pơrơsao hăng tơlơi pơmlâo kar hăng anŭn. 
6Giŏng anŭn, abih-bang ƀing kŏng-tha amăng plei jĕ hloh hăng atâo djai anŭn či rao 
tơngan gơñu ƀơi ană rơmô arăng wŏk hĭ laih tơkuai, 7laih anŭn gơñu či pơhaih, 
“Tơngan gơmơi ƀu ngă tuh-drah anai ôh, laih anŭn mơta gơmơi kŏn ƀuh kơ tơlơi anai 
lơi. 8Ơ Yahweh, tŭ-mă bĕ tơlơi pap-brơi anŭn kơ ană-plei Ih ƀing Israel jing ƀing Ih 
hơmâo song-mă laih mơ̆ng čar Êjip, laih anŭn anăm yap ôh ƀing ană-plei Ih jing soh 
yuakơ drah mơnuih ƀu soh anŭn. Rơkâo kơ Ih pap-brơi đa kơ tơlơi tuh-drah anai.” 
9Tui anŭn, ƀing gih khŏm mă-pơđuaĭ hĭ mơ̆ng gih pô tơlơi soh tuh-drah mơnuih ƀu soh 
anŭn, yuakơ ƀing gih hơmâo ngă laih tơlơi djơ̆ ƀơi anăp Yahweh.  

Tơlơi Phiăn Pơdŏ Hăng Sa Čô Đah-Kơmơi Mơnă  

 10Môseh pơhiăp dơ̆ng tui anai: Tơdang ƀing gih nao blah pơkơdơ̆ng glaĭ hăng ƀing 
rŏh-ayăt gih, Yahweh Ơi Adai ta jao hĭ gơñu amăng tơngan gih laih anŭn ƀing gih mă 

laih ƀing gơñu jing mơnă. 11Tơdah ih pơmĭn kơ sa čô đah-kơmơi hiam amăng ƀing 
mơnă anŭn ih khăp laih anŭn ih kiăng dŏ kơ gơ̆ jing hĭ bơnai ih, 12ih dưi ba glaĭ gơ̆ pơ 
sang ih hăng brơi gơ̆ kuăh hĭ ƀŭk gơ̆ pô, kăp hĭ tơkâo gơ̆ pô, 13laih anŭn tŏh hĭ sum-ao 
mơnă gơ̆ buh tơdang arăng mă gơ̆ jing mơnă anŭn. Tơdơi kơ gơ̆ hơdip amăng sang ih, 
čŏk-hia kơ amĭ ama gơ̆ amăng abih sa blan, giŏng anŭn ih dưi nao pơ gơ̆ jing rơkơi gơ̆ 
laih anŭn gơ̆ či jing bơnai ih yơh. 14Tơdơi kơ anŭn, tơdah ih ƀu hơmâo tơlơi mơak 
hăng gơ̆ ôh, ih khŏm brơi bĕ gơ̆ nao pơpă gơ̆ kiăng. Ih anăm sĭ hĭ gơ̆ ƀôdah ngă kơ gơ̆ 
hrup hăng sa čô hlŭn ôh, yuakơ ih hơmâo pơmlâo hĭ gơ̆ laih.  

Tơlơi Phiăn Kơ Tơlơi Dưi Ană-Kơčoa  

 15Môseh pơhiăp dơ̆ng tui anai: Tơdah sa čô đah-rơkơi hơmâo dua čô bơnai, ñu khăp 
kơ pô anai hloh kơ pô adih, laih anŭn abih-dua čô bơnai ñu anai le̱ng kơ hơmâo rai ană 
đah-rơkơi kơ ñu, samơ̆ ană-kơčoa đah-rơkơi ñu jing ană mơ̆ng pô bơnai ñu ƀu khăp 
đơi ôh. 16Tơdang truh hrơi ñu pơpha mŭk-dram ñu kơ ƀing ană đah-rơkơi ñu, ñu anăm 
brơi ôh khul tơlơi dưi ană-kơčoa kơ ană đah-rơkơi bơnai ñu khăp lu pơala kơ ană-
kơčoa đah-rơkơi ñu mơ̆ng bơnai ñu ƀu khăp đơi ôh anŭn. 17Ñu khŏm thâo-krăn ană 
đah-rơkơi bơnai ñu ƀu khăp đơi anŭn jing ană-kơčoa laih anŭn brơi kơ gơ̆ črăn-pơpha 
dua wơ̆t lu hloh amăng abih-bang gơnam ñu hơmâo. Ană đah-rơkơi anŭn jing gru-
kơnăl blung-hlâo kơ tơlơi kơtang ama ñu jing đah-rơkơi. Tơlơi dưi ană-kơčoa či lŏm 
kơ gơ̆ yơh.  

Tơlơi Phiăn Kơ Ană Đah-Rơkơi Tơgŭ-Pơkơdơ̆ng  

 18Môseh pơhiăp dơ̆ng tui anai: Tơdah sa čô mơnuih hơmâo sa čô ană đah-rơkơi 
khăng akŏ laih anŭn tơgŭ-pơkơdơ̆ng, jing pô ƀu kiăng tui-gưt kơ amĭ ama ñu ôh wơ̆t-
tơdah amĭ ama ñu ƀuăh-pơkra kơ ñu, 19amĭ ama ñu khŏm ba ñu nao pơ ƀing kŏng-tha 
ƀơi amăng-ja̱ng plei ñu. 20Amĭ ama ñu či laĭ hăng ƀing kŏng-tha anŭn, “Anai jing ană 
đah-rơkơi gơmơi, jing pô khăng akŏ laih anŭn tơgŭ-pơkơdơ̆ng. Ñu ƀu tui-gưt ƀing 
gơmơi ôh. Ñu jing sa čô ră̱-ƀơ̆ng laih anŭn juăt măt-tơpai.” 21Giŏng anŭn, abih-bang 
mơnuih amăng plei ñu či glŏm pơdjai hĭ ñu hăng boh-pơtâo yơh. ing gih khŏm pơrai 
hĭ pô sat-ƀai mơ̆ng tŏng-krah ƀing gih. Tui anŭn, abih-bang Israel či hơmư̆ kơ tơlơi 
anŭn laih anŭn gơñu či huĭ yơh.  

Khul Tơlơi Phiăn Pơkŏn  

 22Môseh pơhiăp dơ̆ng tui anai: Tơdah sa čô ngă soh lăp kơ djai, sit ƀing gih či pơdjai 
hĭ ñu laih anŭn klâŏ-hơtŏp yol atâo ñu ƀơi sa ƀĕ tơpơ̆ng kơyâo, 23ƀing gih anăm lui hĭ 
atâo anŭn truh kơ mơmŏt ôh. Khŏm dơ̱r hĭ ñu ăt amăng hrơi anŭn mơ̆n, yuakơ hlơi pô 

arăng klâŏ-hơtŏp yol đĭ ƀơi sa ƀĕ kơyâo jing dŏ gah yŭ kơ tơlơi Ơi Adai hơtŏm-păh 
yơh. ing gih anăm pơgrĭ hĭ ôh anih-lŏn Yahweh Ơi Adai ta či brơi kơ ƀing gih jing 
kŏng-ngăn anŭn.c  

22  

 1Tơdah ih ƀuh rơmô ƀôdah triu bơbe ayŏng adơi re̱ng-gah ih jrôk-jơlan, anăm ngă 
amơ̱ng ôh samơ̆ khŏm ba gơ̆ glaĭ kơ pô gơ̆.d 2Tơdah ayŏng adơi ih ƀu dŏ-hơdip jĕ ih 
ôh ƀôdah ih ƀu thâo ôh pơpă ñu dŏ, mă ba glaĭ bĕ hlô-mơnơ̆ng anŭn pơ sang ih hăng 
djă-pioh tơl gơ̆ rai hơduah kơ hlô-mơnơ̆ng anŭn. Giŏng anŭn, ih brơi glaĭ bĕ kơ gơ̆ 
hlô-mơnơ̆ng gơ̆ anŭn. 3Ngă bĕ kar hăng anŭn tơdah ih ƀuh aseh-glai ayŏng adơi ih, ao-
jao gơ̆ ƀôdah hơget-gơnam gơ̆ rơngiă. Anăm ngă amơ̱ng kơ tơlơi anŭn ôh.  

 4Tơdah ih ƀuh aseh-glai ƀôdah rơmô ayŏng adơi ih rơbuh ƀơi jơlan yuakơ kơtraŏ, ih 
anăm ngă amơ̱ng ôh. Djru bĕ ayŏng adơi ih dưi rŭ̱-tơgŭ glaĭ hĭ hlô anŭn.  

5Sa čô đah-kơmơi ƀu dưi čŭt-hơô ao đah-rơkơi ôh, sa čô đah-rơkơi ăt kŏn dưi buh ao 
đah-kơmơi lơi, yuakơ Yahweh Ơi Adai ta hơƀak-drak kơ hlơi pô ngă tơlơi anai.  

 6Tơdah ih ƀuh sa hruh čim dŏ ƀơi kơyâo ƀôdah ƀơi lŏn, laih anŭn ania ñu hlak dŏ 
krôp ană ñu ƀôdah krŏm boh ñu, ih anăm mă-pơđuaĭ hĭ ania ñu wơ̆t-hăng ană ñu ôh. 7Ih 
dưi mă ană ñu, samơ̆ ih khŏm brơi ania ñu đuaĭ hĭ, tui anŭn kăh Yahweh Ơi Adai ta či 
bơni-hiam kơ ƀing gih laih anŭn ƀing gih či hơdip sui yơh.  

 8Tơdang ih pơdơ̆ng đĭ sa boh sang phrâo laih anŭn sang anŭn hơmâo bơbŭng tơhnă̱, 
pơkra bĕ war pơnăng-pơgăn jum-dar bơbŭng sang ih anŭn. Tui anŭn, tơdah hlơi pô djai 
yuakơ ñu lê ̆ mơ̆ng bơbŭng sang anai, ih ƀu hơmâo tơlơi soh ôh.  

 9Anăm jŭ-pla djuai pơjĕh phara ôh amăng đang boh-kơƀâo ih; tơdah ih pla, ih ƀu dưi 
ƀơ̆ng ƀôdah yua-mă ôh boh-čroh kơyâo-pơtâo anŭn wơ̆t-hăng boh-čroh amăng đang 
boh-kơƀâo ih anŭn mơ̆n.e  

 10Anăm jik-kai hăng sa drơi rơmô băk oč hrŏm hăng sa drơi aseh-glai ôh.  
 11Anăm čŭt-hơô khul sum-ao ngă hăng mơrai blâo-triu mơñam hrŏm hăng mơrai 

blâo-ƀlĭ ôh.f  
 12Pơkra bĕ khul suai-groa ƀơi pă̱ akiăng ao-jao ih buh anŭn.g  

Khul Tơlơi Phiăn Tơgŭ-Pơkơdơ̆ng Tŏng-Krah Rơkơi Bơnai  

                                                 
c21:23 Galati 3:13.  
d22:1 Tơlơi Tơbiă 23:4, 5.  
e22:9 Tơlơi-Bruă Lêwi 19:19.  
f22:11 ing khua ngă yang đôč dưi hơmâo sum-ao mơñam kar hăng anŭn. 
g22:12 Tơlơi Yap 15:37-41.  

 13Môseh pơhiăp dơ̆ng tui anai: Tơdah sa čô đah-rơkơi dŏ kơ sa čô đah-kơmơi, tơdơi 
kơ ñu dŏ-hrŏm hăng gơ̆, ñu ƀu khăp kơ gơ̆ ôh, 14laih anŭn pơhiăp sat kiăng kơ phong-
kơđi gơ̆ kơ tơlơi gơ̆ ƀu ngă ôh tui anai, “Kâo dŏ kơ đah-kơmơi anai, samơ̆ tơdang kâo 
dŏ-hrŏm hăng ñu, kâo hơduah-ƀuh ñu ƀu dŏ hơči ̱h ôh.” 15Giŏng anŭn, amĭ ama gơ̆ či 
nao pơ ƀing kŏng-tha ƀơi amăng-ja ̱ng plei laih anŭn pơrơđah kơ tơlơi gơ̆ jing sa čô dra 
hơči ̱h. 16Ama đah-kơmơi anai či laĭ kơ ƀing kŏng-tha, “Kâo brơi ană đah-kơmơi kâo dŏ 
kơ pô đah-rơkơi anai, samơ̆ ñu ƀu khăp kơ gơ̆ ôh. 17Ră anai ñu pơhiăp sat kơ gơ̆ tui 
anai, ‘Kâo hơduah-ƀuh ană gih jing sa čô dra ƀu hơči ̱h ôh.’ Samơ̆ khăn anai yơh jing 
tơlơi pơrơđah tơlơi hơči ̱h kơ ană đah-kơmơi kâo.” Giŏng anŭn, amĭ ama đah-kơmơi 
anai či la ̱ng khăn-la̱ng gơ̆ ƀơi anăp ƀing kŏng-tha plei, 18ƀing kŏng-tha či mă taih-pơkra 
pô đah-rơkơi anŭn yơh. 19Gơñu či đŭ̱ kơ pô đah-rơkơi anai sa-rơtuh sekel amrăk laih 
anŭn jao brơi kơ ama đah-kơmơi anai, yuakơ ñu hơmâo phong-kơđi laih kơ sa čô đah-
kơmơi hơči ̱h Israel kơ tơlơi gơ̆ ƀu hơmâo ôh. Pô đah-kơmơi anai ăt či jing bơnai ñu; 
ñu ƀu dưi lui hĭ gơ̆ ôh tơdang ñu dŏ-hơdip.  

 20Samơ̆ tơdah tơlơi phong anŭn jing sit laih anŭn đah-kơmơi anai ƀu djơ̆ hơči ̱h ôh, 
21arăng či ba pô đah-kơmơi anai ƀơi bah-amăng sang ama gơ̆ laih anŭn pơ anŭn yơh 
ƀing mơnuih amăng plei ñu či glŏm pơdjai hĭ ñu. Ñu hơmâo ngă laih sa tơlơi pơmlâo 
biă-mă amăng ƀing Israel hăng tơlơi ñu đih-hrŏm hăng arăng tơdang ăt dŏ amăng sang 
ama ñu. ing gih khŏm pơrai hĭ bĕ tơlơi sat-ƀai anŭn tŏng-krah ih yơh.  

 22Tơdah arăng ƀuh sa čô đah-rơkơi đih-hrŏm hăng bơnai arăng, abih-dua đah-rơkơi 
hăng đah-kơmơi anŭn khŏm djai yơh. ing gih khŏm pơrai hĭ bĕ tơlơi sat-ƀai anŭn 
mơ̆ng ƀing Israel.  

 23Tơdah sa čô đah-rơkơi bưp sa čô dra hơči ̱h djă-kong laih hăng pô pơkŏn, laih anŭn 
đah-rơkơi anai đih-hrŏm hăng gơ̆, 24ƀing gih khŏm mă abih-dua gơñu ba tơbiă gah 
rơngiao kơ amăng-ja̱ng plei laih anŭn glŏm pơdjai hĭ gơñu; pô đah-kơmơi anai yuakơ 
ñu dŏ amăng plei samơ̆ ƀu iâu đĭ kơ tơlơi djru ôh, pô đah-rơkơi anai yuakơ ñu ngă sat 
kơ bơnai arăng. ing gih khŏm pơrai hĭ bĕ tơlơi sat-ƀai anŭn mơ̆ng tŏng-krah ƀing gih.  

 25Samơ̆ tơdah gah rơngiao ataih mơ̆ng plei, sa čô đah-rơkơi bưp sa čô đah-kơmơi 
djă-kong laih hăng arăng, ñu tư̆-gŏ̱ gơ̆, kơnơ̆ng pô đah-rơkơi hơmâo ngă tơlơi anai đôč 
ƀing gih khŏm pơdjai. 26Anăm ngă tơlơi hơget kơ đah-kơmơi anai ôh yuakơ gơ̆ ƀu soh 
hơget ôh lăp kơ djai. Tơlơi kơđi anai hrup hăng tơlơi kâo ră ruai laih jing tơlơi sa čô 
kơsung nao hăng pơdjai hĭ pô re̱ng-gah ñu yơh; 27pô đah-rơkơi anŭn ƀuh đah-kơmơi 
anai gah rơngiao ataih mơ̆ng plei laih anŭn wơ̆t-tơdah pô đah-kơmơi anai iâu kwưh kơ 
tơlơi djru, samơ̆ ƀu hơmâo hlơi pô ôh dưi hơmư̆ kiăng pơklaih hĭ gơ̆.  

 28Tơdah sa čô đah-rơkơi bưp sa čô dra hơči ̱h jing pô aka djă-kong ôh kiăng kơ pơdŏ, 

laih anŭn pô đah-rơkơi anai tư̆-gŏ̱ gơ̆ samơ̆ arăng hơmâo mă dua gơñu ƀơi anŭn, 29pô 
đah-rơkơi anai či kla kơ ama đah-kơmơi anai rơma-pluh sekel amrăk. Pô đah-rơkơi 
anai khŏm dŏ kơ đah-kơmơi anai yơh, yuakơ ñu hơmâo pơmlâo laih gơ̆. Ñu ƀu dưi 
klaih-lui hĭ gơ̆ ôh amăng abih tơlơi hơdip ñu.h  

 30Sa čô đah-rơkơi ƀu dưi dŏ kơ sa čô amăng bơnai ama ñu ôh; ñu ƀu dưi ngă ƀrưh-
mơhiăh pơmlâo hĭ ama ñu pô ôh.i  

23  

Tơlơi Pơkăh-Pha  

 1Môseh pơhiăp dơ̆ng tui anai: u hơmâo hlơi pô ôh, jing pô arăng pơkreo, pơbrơ̆p 
ƀôdah khăt hĭ, dưi pơgop hrŏm bruă-mơnuă hăng ƀing ană-plei Yahweh.  

 2u hơmâo hlơi pô ôh jing ană klĕ-pyiu ƀôdah ană-tơčô ñu anŭn dưi pơgop hrŏm 
bruă-mơnuă hăng ƀing ană-plei Yahweh, wơ̆t-tơdah truh kơ rơnŭk tal pluh tŭ-mơ̆n.  

 3u hơmâo hlơi pô ôh jing mơnuih Ammôn, mơnuih Môab ƀôdah ƀing kơnung-djuai 
ñu dưi pơgop hrŏm bruă-mơnuă hăng ƀing ană-plei Yahweh, wơ̆t-tơdah truh kơ rơnŭk 
tal pluh tŭ-mơ̆n,j 4yuakơ gơñu ƀu rai čơkă ƀing gih hăng ƀañ-tơpŭng laih anŭn ia ôh 
ƀơi jơlan tơdang ƀing gih tơbiă mơ̆ng čar Êjip; hloh kơ anŭn dơ̆ng, gơñu apăh Balaam 
ană đah-rơkơi Beôr mơ̆ng plei Phethôr amăng tring Aram-Naharayim kiăng pơhiăp 
tơlơi hơtŏm-păh pơkơdơ̆ng glaĭ hăng ƀing gih.k 5Wơ̆t-tơdah tui anŭn, Yahweh Ơi Adai 
ta ƀu hơmư̆ Balaam ôh samơ̆ pơplih hĭ tơlơi hơtŏm-păh anŭn jing hĭ tơlơi bơni-hiam 
kơ ƀing gih, yuakơ Yahweh Ơi Adai ta khăp kơ ƀing gih.l 6Anăm ngă hơget tơlơi ôh 
kiăng kơ djru gơñu đĭ-kơyar amăng abih thŭn gih dŏ hơdip amăng anih-lŏn anŭn.  

 7Samơ̆ anăm pơrơmut kơ mơnuih Edôm ôh, jing ƀing dŏ amăng ƀing gih, yuakơ 
gơñu jing ayŏng ƀing gih.m Ăt anăm pơrơmut ôh kơ mơnuih Êjip, yuakơ ƀing gih 
hơdip laih jing ƀing tuai amăng lŏn-čar gơñu. 8Ană-bă gơñu amăng rơnŭk tal klâo dưi 
pơgop hrŏm bruă-mơnuă hăng ƀing ană-plei Yahweh yơh.  

Tơlơi Phiăn u Rơgoh Amăng Anih-Jưh  

 9Môseh pơhiăp dơ̆ng tui anai: Tơdang ƀing gih nao blah pơkơdơ̆ng glaĭ hăng ƀing 

                                                 
h22:28, 29 Tơlơi Tơbiă 22:16, 17.  

rŏh-ayăt gih, dŏ ataih bĕ mơ̆ng tơlơi ƀu rơgoh. 10Tơdah sa čô amăng ƀing gih ƀu rơgoh 
ôh yuakơ ia-pơjĕh ñu tơbiă tơdang mlam, ñu khŏm nao dŏ pơ gah rơngiao kơ anih jưh. 
11Samơ̆ truh kơ hrơi klăm ñu či mơnơi hĭ ñu pô; tơl ƀơi yang-hrơi lê̆, ñu dưi mŭt glaĭ 
amăng anih jưh yơh.  

 12Ruăh bĕ sa boh anih gah rơngiao kơ anih jưh, pơ anih anai yơh ƀing gih dưi nao 
kiăng pơrơngai hĭ mơ̆ng drơi-jan gih pô. 13Rĭm čô khŏm hơmâo mơ̆n sa ƀĕ gai-klơi 
amăng gơnam blah ñu, laih anŭn tơdang ñu nao juă-glai, ñu khŏm klơi bĕ sa boh amăng 
hăng dơ̱r hĭ eh ñu anŭn. 14Yahweh Ơi Adai ta dŏ nanao amăng anih jưh gih kiăng 
pơgang gih laih anŭn jao hĭ ƀing rŏh-ayăt gih kơ ƀing gih. Tui anŭn, anih jưh gih khŏm 
jing hĭ rơgoh-hiam, kiăng kơ Ñu ƀu ƀuh ôh tơlơi grĭ-grañ amăng ƀing gih, sit Ñu ƀu či 
đuaĭ hĭ mơ̆ng ƀing gih ôh.  

Khul Tơlơi Phiăn Pơkŏn Dơ̆ng  

 15Môseh pơhiăp dơ̆ng tui anai: Tơdah sa čô hlŭn hơmâo đuaĭ-kơdŏp amăng anih gih, 
anăm jao hĭ gơ̆ kơ khua gơ̆ ôh. 16Brơi bĕ gơ̆ hơdip amăng gih anih pă ñu khăp laih 
anŭn plei pă ñu ruăh. Anăm kơtư̆-juă gơ̆ ôh.  

 17Anăm hơmâo đah-kơmơi ƀôdah đah-rơkơi Israel ôh či jing hĭ mơnuih rĭh-răm kơ 
sang-iâu yang-rơba ̱ng.n 18Anăm ba gơnam tơbiă rai mơ̆ng pô đah-kơmơi ƀôdah đah-
rơkơi rĭh-răm anŭn mŭt amăng sang yang Yahweh Ơi Adai ta kiăng kla kơ tơlơi ƀuăn-
brơi ôh, yuakơ Yahweh Ơi Adai ta hơƀak-drak biă-mă kơ abih-dua gơnam-pơyơr anŭn.  

 19Anăm mă kơmlai mơ̆ng ayŏng adơi ih ƀơi prăk, ƀơi gơnam-ƀơ̆ng ƀôdah ƀơi hơget-
gơnam dưi ba rai kơmlai ôh.o 20Ih dưi mă kơmlai mơ̆ng pô tuai, samơ̆ ƀu djơ̆ mơ̆ng 
ayŏng adơi Israel ih ôh, tui anŭn Yahweh Ơi Adai ta či bơni-hiam kơ ih amăng rĭm 
bruă ih ngă amăng anih-lŏn ih či mŭt nao mă-tŭ anai.  

 21Tơdah ih ƀuăn-rơ̆ng laih hăng Yahweh Ơi Adai ta, anăm pơtrưĭ hĭ kiăng kơ ƀu kla 
ôh, sit Yahweh Ơi Adai ta či hơduah-kiăng kơ ih gơnam anŭn tañ yơh laih anŭn tơdah 
ih ƀu kla tañ ôh, ih či pơsoh hĭ yơh.p 22Samơ̆ tơdah ih ƀu ƀuăn-rơ̆ng, ih ƀu soh ôh. 
23Hơget-tơlơi tơƀông-bah ih pơhiăp tơbiă, ih khŏm ngă yơh, yuakơ ih ƀuăn-brơi kơ 
Yahweh Ơi Adai ta rơngai hăng amăng-bah ih pô.  

 24Tơdah ih rơbat găn amăng đang boh-kơƀâo pô re̱ng-gah ih, ih dưi ƀơ̆ng boh-kơƀâo 
tơl hrăp, samơ̆ ih anăm pioh boh-kơƀâo gơ̆ amăng bai ih ôh. 25Tơdah ih rơbat găn 
amăng đang-hơma pô re̱ng-gah ih, ih dưi ruăč pơdai hăng tơngan ih laih anŭn ƀơ̆ng, 

samơ̆ ih anăm mă mơnêk yuă pơdai amăng hơma gơ̆ ôh.  

24  

 1Môseh pơhiăp dơ̆ng tui anai: Tơdah sa čô đah-rơkơi dŏ kơ sa čô đah-kơmơi samơ̆ 
ñu ƀu mơak kơ gơ̆ ôh, yuakơ ñu hơduah-ƀuh tơlơi sat ƀơi pô đah-kơmơi anai, tui anŭn 
ñu čih sa pŏk hră pơlui brơi kơ gơ̆ laih anŭn brơi gơ̆ tơbiă đuaĭ hĭ mơ̆ng sang ñu.q 
2Tơdơi gơ̆ tơbiă đuaĭ hĭ mơ̆ng sang rơkơi ñu anai laih, tơdah gơ̆ jing hĭ bơnai kơ pô 
đah-rơkơi pơkŏn, 3samơ̆ rơkơi gơ̆ tal dua anai ƀu khăp kơ gơ̆ mơ̆n, laih anŭn ñu čih sa 
pŏk hră pơlui, brơi kơ gơ̆ laih anŭn brơi gơ̆ tơbiă đuaĭ hĭ mơ̆ng sang ñu, ƀôdah pô đah-
rơkơi tal dua anai djai hĭ, 4giŏng anŭn pô rơkơi gơ̆ tal sa ƀu dưi glaĭ dŏ pô đah-kơmơi 
anai dơ̆ng tah yuakơ gơ̆ dŏ kơ pô pơkŏn jing grĭ hĭ laih. Tơdah rơkơi tal sa dŏ glaĭ pô 
đah-kơmơi anŭn, anŭn jing tơlơi hơƀak-drak ƀơi anăp Yahweh yơh. Anăm ngă tơlơi 
soh anai ôh amăng anih-lŏn Yahweh či brơi kơ ih jing kŏng-ngăn.  

 5Tơdah sa čô đah-rơkơi phrâo dŏ bơnai, anăm pơkiaŏ gơ̆ nao pơblah pơkơdơ̆ng glaĭ 
hăng rŏh-ayăt gih ƀôdah grơ̆ng-glăm bruă-mơnuă ană-plei ôh; amăng sa thŭn yơh, ñu či 
dŏ rơngai pơ sang kiăng kơ pơmơak kơ đah-kơmơi ñu dŏ anŭn.  

 6Tơdah gơnam hơget ih brơi kơ ayŏng adơi ih re̱ng-gah čan, anăm mă hĭ ôh sa pe̱r 
boh-pơtâo-kuă tơpŭng; kŏn mă hĭ lơi wơ̆t-tơdah pơtâo gah ngŏ anŭn kiăng pơjing 
gơnam djă-kơ̆ng kơ nư, yuakơ tơlơi anŭn jing gơnam sang-anŏ gơ̆ pioh yua rĭm hrơi 
kiăng pơkra gơnam-ƀơ̆ng yơh.  

 7Tơdah sa čô amăng ƀing gih klĕ-mă sa čô amăng ayŏng adơi ƀing Israel laih anŭn 
pơjing kơ gơ̆ jing sa čô hlŭn ƀôdah sĭ hĭ gơ̆, pô klĕ-mă anŭn khŏm djai yơh. ing gih 
khŏm pơrai hĭ bĕ tơlơi sat-ƀai anŭn tŏng-krah ƀing gih.r  

 8Tơdah sa čô amăng ƀing gih hơmâo tơlơi djơ̆-phŭng, khŏm pơñen hăng tui-hluai bĕ 
djơ̆ hăng tơlơi ƀing khua ngă yang jing ƀing Lêwi kơčrâo brơi kơ ƀing gih. ing gih 
khŏm pơñen ngă tui abih tơlơi kâo hơmâo pơđar laih kơ ƀing gơñu.s 9Hơdơr nanao bĕ 
tơlơi Yahweh Ơi Adai ta ngă laih kơ H’Miriam ƀơi jơlan ƀing ta tơbiă mơ̆ng čar Êjip.t  

 10Tơdang ih brơi kơ pô re̱ng-gah ih čan hơget-gơnam, ih anăm mŭt amăng sang gơ̆ 
kiăng kơ mă hĭ ao-jao gơ̆ hlak djă-kơ̆ng kơ nư ôh.u 11Dŏ bĕ gah rơngiao laih anŭn brơi 
bĕ kơ gơ̆ pô ba tơbiă rai kơ ih. 12Tơdah pô anŭn jing mơnuih rin, ih anăm mă hĭ ôh 

gơnam djă-kơ̆ng gơ̆ laih anŭn ƀu brơi glaĭ kơ gơ̆ ôh tơdang mơmŏt laih. 13Brơi glaĭ bĕ 
ao-jao gơ̆ hlâo kơ yang-hrơi lê ̆. Giŏng anŭn, gơ̆ či bơni kơ ih laih anŭn Yahweh Ơi 
Adai ta či yap tơlơi anŭn jing sa bruă tơpă-hơnơ̆ng yơh ƀơi anăp Ñu.  

 14Tơdah ih blơi-apăh sa čô pô rin laih anŭn kơƀah-kiăng, anăm yua-mă ôh pran gơ̆ 
đôč-đač wơ̆t-tơdah gơ̆ jing sa čô ayŏng adơi ƀing Israel ih ƀôdah sa čô tuai hơdip 
amăng plei-pla gih.v 15Kla bĕ nua-apăh kơ gơ̆ rĭm hrơi hlâo kơ yang-hrơi lê ̆, yuakơ gơ̆ 
rin laih anŭn kơnang ƀơi nua-apăh anŭn yơh. Tơdah ih ƀu kla ôh, ñu či iâu đĭ kơ 
Yahweh pơkơdơ̆ng glaĭ hăng ih, tui anŭn ih či jing hĭ soh yơh.  

 16ing gih ƀu dưi pơdjai hĭ ƀing ama pơala kơ tơlơi soh-sat ană-bă gơñu ôh; ƀing gih 
kŏn dưi pơdjai hĭ ană-bă pơala kơ tơlơi soh-sat ama gơñu lơi; rĭm čô či djai yuakơ 
tơlơi soh-sat ñu pô yơh.w  

 17Anăm mă-pơđuaĭ hĭ ôh tơlơi djơ̆-lăp kơ ƀing tuai, kơ ƀing ƀu hơmâo ama laih anŭn 
kŏn mă-tŭ lơi ao-jao mơ̆ng ƀing djai-rơkơi jing gơnam djă-kơ̆ng.x 18Hơdơr nanao bĕ 
ƀing gih jing laih ƀing hlŭn amăng čar Êjip laih anŭn Yahweh Ơi Adai ta song-mă laih 
gih mơ̆ng anih anŭn. Hơnŭn yơh kâo pơđar kơ ƀing gih ngă tui tơlơi anai.  

 19Tơdang ih pĕ-hơpuă amăng đang-hơma ih laih anŭn ƀu mă abih ôh čơnap pơdai, ih 
anăm wơ̆t glaĭ kiăng mă pơdai anŭn ôh. Lui hĭ pơdai anŭn kơ ƀing tuai, ƀing ƀu hơmâo 
ama laih anŭn ƀing djai-rơkơi duñ-mă, tui anŭn Yahweh Ơi Adai ih či bơni-hiam kơ ih 
amăng abih-bang bruă ih mă yơh.y 20Tơdang ih prăh khul than kơyâo ôliwơ ih, anăm 
prăh glaĭ tal dua ƀơi boh ôliwơ ƀơi khul than dŏ glaĭ dơ̆ng tah. Lui hĭ bĕ boh dŏ glaĭ 
anŭn kơ ƀing tuai, ƀing ƀu hơmâo ama laih anŭn kơ ƀing djai-rơkơi. 21Tơdang ih pĕ 
khul boh-kơƀâo amăng đang ih, anăm nao pĕ glaĭ boh dŏ glaĭ tal dua dơ̆ng ôh. Lui hĭ bĕ 
boh dŏ glaĭ anŭn kơ ƀing tuai, ƀing ƀu hơmâo ama laih anŭn kơ ƀing djai-rơkơi. 
22Hơdơr nanao bĕ ƀing gih jing laih ƀing hlŭn amăng čar Êjip. Hơnŭn yơh kâo pơđar 
kơ ƀing gih ngă tui tơlơi anai.  

25  

 1Môseh pơhiăp dơ̆ng tui anai: Tơdang dua čô amăng ƀing gih hơmâo tơlơi pơrơjăh 
hăng tơdruă, gơñu khŏm ba nao pơ anih phat-kơđi laih anŭn brơi kơ ƀing khua phat-
kơđi pơsir hĭ kơđi anŭn yơh, jing tơlơi gơñu či pơhaih pô anai jing djơ̆ laih anŭn phat 
pô anŭn jing soh. 2Tơdah pô ngă soh anai lăp kơ arăng taih, pô khua phat-kơđi či brơi 

gơ̆ đih-kŭp laih anŭn brơi arăng taih gơ̆ ƀơi anăp ñu. Mrô hơnuăt-taih či tui-hluai hăng 
tơlơi ñu ngă soh yơh, 3samơ̆ pô khua phat-kơđi anŭn ƀu dưi brơi arăng taih rơbeh kơ 
pă̱pluh hơnuăt-taih ôh. Tơdah arăng taih gơ̆ lu hloh kơ anŭn, anŭn či jing sa tơlơi 
pơmlâo kơ ayŏng adơi gih ƀơi anăp ƀing ană-plei Israel yơh.z  

 4Tơdang rơmô gih hlak juă pơdai, anăm kho hĭ ôh amăng-bah ñu kiăng kơ hoaĭ ƀơ̆ng 
pơdai.a  

 5Tơdah ƀing ayŏng adơi sa amĭ sa ama dŏ-hơdip hrŏm, sa čô amăng gơñu djai hĭ 
samơ̆ ƀu hơmâo ană đah-rơkơi ôh, bơnai djai-rơkơi anai anăm dŏ ôh kơ arăng pơkŏn 
rơngiao kơ sang anŏ rơkơi ñu. Adơi rơkơi ñu yơh či dŏ kơ ñu laih anŭn pơgiŏng hĭ 
tơlơi phiăn adơi rơkơi hăng bơnai djai-rơkơi anŭn.b 6Ană đah-rơkơi blung-hlâo ñu 
hơmâo rai či mă anăn pô djai anŭn yơh, tui anŭn pô djai anŭn či hơmâo kơnung-djuai 
amăng ƀing Israel.  

 7Samơ̆ tơdah pô đah-rơkơi anŭn ƀu kiăng dŏ kơ ai ñu ôh, pô đah-kơmơi anai či nao 
pơ ƀing kŏng-tha ƀơi amăng-ja ̱ng plei laih anŭn laĭ hăng gơñu tui anai, “Adơi rơkơi 
kâo hơngah ƀu kiăng djă-pioh anăn ayŏng ñu amăng Israel ôh. Ñu ƀu pơgiŏng hĭ bruă-
jao kơ sa čô ayŏng adơi rơkơi hăng kâo ôh.”c 8Giŏng anŭn, ƀing kŏng-tha amăng plei 
anŭn či iâu pô đah-rơkơi anŭn rai laih anŭn pơhiăp hăng ñu. Tơdah pô đah-rơkơi anŭn 
ăt hơngah laih anŭn laĭ, “Kâo ƀu kiăng dŏ kơ ñu ôh,” 9tui anŭn bơnai ayŏng ñu či nao 
pơ ñu ƀơi anăp ƀing kŏng-tha, mă tŏh hĭ sa boh khŏ-sanđal đah-rơkơi anŭn, kơčŭh ia-
bah ƀơi ƀô̆ ñu laih anŭn laĭ, “Tui anai yơh jing tơlơi arăng ngă kơ pô ƀu kiăng rŭ̱-
pơdơ̆ng glaĭ ôh anăn sang-anŏ ayŏng ñu.” 10ing Israel či yap sang-anŏ pô đah-rơkơi 
anai jing Sang-Anŏ Tŏh Khŏ-Sandal yơh.  

 11Tơdah dua čô đah-rơkơi pơtaih hăng tơdruă laih anŭn bơnai sa čô amăng dua gơñu 
rai pơklaih hĭ rơkơi ñu mơ̆ng pô blŭng taih, laih anŭn pô đah-kơmơi anai yơr nao hăng 
păn mă djơ̆ anih hơgŏm pô anŭn, 12tui anŭn ƀing gih čŏng khăt hĭ tơngan pô đah-kơmơi 
anŭn. Anăm pap kơ ñu ôh.  

13Tơdah ƀing gih sĭ-mơnia, anăm plŏm arăng ôh: Anăm hơmâo dua mơta boh pơkă 
phara ôh amăng kơdŭng gih, anŭn jing sa kơtraŏ laih anŭn sa djhôl, 14laih anŭn kŏn 
hơmâo dua mơta tơlơi pơkă phara lơi amăng sang gih, anŭn jing sa prŏng laih anŭn sa 
anet.d 15Ih khŏm hơmâo bĕ khul boh pơkă, kơnăng pơkă tơpă laih anŭn djơ̆-hơnơ̆ng, tui 

                                                 
z25:3 2 Korinthos 11:24.  
a25:4 1 Korinthos 9:9; 1 Timothe 5:18.  
b25:5 Mathiơ 22:24; Markôs 12:19; Luk 20:28.  
c25:7 H’Rut 4:7, 8.  
d25:13-16 Tơlơi-Bruă Lêwi 19:35, 36.  

 56



anŭn kăh ƀing gih dưi hơdip sui amăng anih-lŏn Yahweh Ơi Adai ta či brơi kơ ƀing 
gih. 16Yahweh Ơi Adai ta hơƀak-drak kơ hlơi pô pơkă tui anŭn, jing kơ hlơi pô pơkă 
ƀu djơ̆-hơnơ̆ng anŭn yơh.  

 17Hơdơr bĕ tơlơi ƀing Amalek ngă laih kơ ƀing gih kơtuai jơlan tơdang ƀing gih 
tơbiă laih mơ̆ng čar Êjip.e 18Tơdang ƀing gih gleh-rơmơ̆n biă-mă, gơñu kơsung-blah 
gih ƀơi jơlan-rơbat laih anŭn pơdjai hĭ ƀing dŏ akaih gah klon; gơñu ngă tui anŭn 
yuakơ ƀu huĭ-pơpŭ kơ Ơi Adai ôh. 19Tơdang Yahweh Ơi Adai ta brơi kơ ƀing gih 
pơdơi mơ̆ng abih-bang ƀing rŏh-ayăt jum-dar gih amăng anih-lŏn Ñu či brơi kơ ƀing 
gih mă-tŭ jing kŏng ngăn anŭn, ƀing gih khŏm lŏm hĭ anăn Amalek ƀơi rŏng lŏn-tơnah 
anai. Anăm wơ̆r-bit hĭ ôh kơ tơlơi ngă anai!  

26  

Boh-Čroh Hlâo-Hla̱ng  
1Môseh pơhiăp dơ̆ng tui anai: Tơdang ƀing gih hơmâo mŭt mă-tŭ laih amăng anih-lŏn 

Yahweh Ơi Adai ta či brơi kơ ƀing gih jing kŏng-ngăn, jing anih ƀing gih dŏ hơdip 
amăng anŭn, 2mă bĕ ƀiă khul boh-čroh hlâo-hla̱ng mơ̆ng abih-bang gơnam ƀing gih 
hơmâo pĕ-hơpuă laih mơ̆ng anih-lŏn Yahweh Ơi Adai ta či brơi kơ ƀing gih anŭn. Pioh 
bĕ khul boh anŭn amăng bai laih anŭn ba nao kơnơ̆ng pơ anih Yahweh Ơi Adai ta či 
ruăh, jing sa anih kiăng kơ pioh Anăn Ñu.f 3Giŏng anŭn, pơhiăp hăng khua ngă yang 
hlak djă bruă amăng mông anŭn tui anai, “Kâo pơhaih hrơi anai kơ Yahweh Ơi Adai 
ta, kâo hơmâo mŭt laih amăng anih-lŏn Yahweh ƀuăn-brơi laih kơ ƀing ơi-adon ta 
kiăng brơi kơ ƀing ta.”  

 4Giŏng anŭn, khua ngă yang či mă bai anŭn mơ̆ng tơngan gih laih anŭn pioh trŭn bai 
anŭn ƀơi gah anăp kơnưl ngă yang Yahweh Ơi Adai ta. 5Giŏng anŭn, rĭm čô amăng 
ƀing gih či pơhaih ƀơi anăp Yahweh Ơi Adai ta tui anai, “Ơi-adon kâo jing mơnuih 
Aram đuaĭ hyu; ñu trŭn nao pơ čar Êjip hrŏm-hăng ƀiă mơnuih laih anŭn hơdip pơ 
anŭn. Tơdơi kơ anŭn, ñu jing hĭ sa kơnung-djuai prŏng, kơtang laih anŭn lu biă-mă. 
6Samơ̆ ƀing Êjip ngă sat kơ ƀing ta laih anŭn pơtơnap hĭ ƀing ta, pioh ƀơi ƀing ta bruă 
ngă hlŭn kơtraŏ biă-mă. 7Giŏng anŭn, ƀing ta iâu đĭ kơ Yahweh, jing Ơi Adai ƀing ơi-
adon ta laih anŭn Ñu hơmư̆ asăp ta laih anŭn Ñu ƀuh tơlơi tơnap ƀing ta, bruă kơtraŏ 
laih anŭn tơlơi kơtư̆-juă. 8Tui anŭn, Ñu ba ƀing ta tơbiă mơ̆ng čar Êjip hăng hơpăl-
tơngan kơtang yơr laih, hrŏm-hăng tơlơi kri̱p-yi ̱p prŏng laih anŭn khul tơlơi mơsêh-

mơyang yơh. 9Ñu ba rai ƀing ta pơ anih anai laih anŭn brơi kơ ƀing ta anih-lŏn anai, 
jing anih hiam laih anŭn kơmơ̆k hơmâo bă hăng gơnam hiam kar hăng ia-tơsâo laih 
anŭn ia-hơni. 10Ră anai Ơ Yahweh, kâo ba rai kơ Ih khul boh-čroh hlâo-hla ̱ng anai 
mơ̆ng lŏn Ih hơmâo brơi laih kơ kâo.”  

Pioh bĕ bai anŭn ƀơi anăp Yahweh Ơi Adai ta laih anŭn bon-kơkuh bĕ ƀơi anăp Ñu. 
11ing gih, ƀing Lêwi laih anŭn ƀing tuai amăng ƀing gih či hơ̆k-mơak yuakơ abih-bang 
khul tơlơi hiam Yahweh Ơi Adai ta hơmâo brơi laih kơ ƀing gih, kơ sang-anŏ gih.  

Tơlơi Pơyơr Sa-Črăn Amăng-Pluh Amăng Rĭm Thŭn Tal Klâo  

 12Môseh pơhiăp dơ̆ng tui anai: Rĭm thŭn tal klâo jing thŭn kơ tơlơi pơyơr yom-
hơgŏm, ƀing gih khŏm brơi sa-črăn amăng-pluh mơ̆ng gơnam pĕ-hơpuă gih kơ ƀing 
Lêwi, kơ ƀing tuai, kơ ƀing ƀu hơmâo ama laih anŭn kơ ƀing djai-rơkơi. Tui anŭn, 
gơñu dưi ƀơ̆ng amăng khul plei-pla gih laih anŭn trơi-hrăp yơh.g 13Giŏng anŭn, rĭm čô 
amăng ƀing gih pơhiăp bĕ hăng Yahweh Ơi Adai ta tui anai, “Kâo hơmâo mă tơbiă laih 
mơ̆ng sang kâo abih črăn-pơyơr rơgoh-hiam anŭn laih anŭn brơi laih gơnam anŭn kơ 
ƀing Lêwi, kơ ƀing tuai, kơ ƀing ƀu hơmâo ama laih anŭn kơ ƀing djai-rơkơi, tui-hăng 
abih-bang tơlơi Ih pơđar laih. Kâo ƀu wir nao gah pă ôh kŏn wơ̆r-bit hĭ lơi hơget-tơlơi 
amăng khul tơlơi Ih pơtă kơ črăn-pơyơr anŭn. 14Kâo ƀu pơsoh ôh črăn-pơyơr anŭn tui 
anai: Kâo ƀu hơmâo ƀơ̆ng hơget ôh mơ̆ng črăn-pơyơr anŭn tơdang kâo dŏ rơngot-
hơning, laih anŭn kâo kŏn mă-pơđuaĭ hĭ lơi hơget gơnam mơ̆ng črăn-pơyơr anŭn 
tơdang kâo grĭ-grañ, laih anŭn kâo kŏn pơyơr lơi hơget-gơnam mơ̆ng črăn-pơyơr anŭn 
kơ mơnuih djai. Kâo hơmâo tui-gưt laih kơ Ih, Ơ Yahweh Ơi Adai kâo hơi; kâo hơmâo 
ngă laih rĭm tơlơi Ih pơđar kơ kâo anŭn. 15Lăng trŭn mơ̆ng adai adih bĕ, jing mơ̆ng 
anih dŏ rơgoh-hiam Ih, laih anŭn bơni-hiam bĕ kơ ană-plei Ih ƀing Israel wơ̆t-hăng 
anih-lŏn Ih hơmâo brơi laih kơ ƀing gơmơi kar hăng Ih ƀuăn-brơi laih kơ ƀing ơi-adon 
gơmơi, jing sa anih-lŏn hiam laih anŭn kơmơ̆k hơmâo bă hăng gơnam hiam kar hăng 
ia-tơsâo laih anŭn ia-hơni.”  

Đuaĭ-Tui Khul Tơlơi Pơđar Yahweh  

 16Môseh pơhiăp dơ̆ng tui anai: Yahweh Ơi Adai ta pơđar kơ ƀing gih hrơi anai kiăng 
đuaĭ-tui khul tơlơi pơtă laih anŭn tơlơi juăt anai; pơñen ngă-tui bĕ khul tơlơi anŭn hăng 
abih pran-jua gih, hăng abih bơngăt-jua gih. 17ing gih hơmâo pơhaih laih hrơi anai 
Yahweh jing Ơi Adai ta laih anŭn ƀing gih či rơbat amăng khul jơlan Ñu, ƀing gih či 
djă-pioh khul tơlơi pơtă, khul tơlơi pơđar, khul tơlơi juăt Ñu laih anŭn či tui-gưt Ñu. 

                                                 
g26:12 Tơlơi Juăt 14:28, 29.  

 58



18Yahweh hơmâo pơhaih laih hrơi anai, ƀing gih jing ană-plei Ñu, jing mŭk-dram Ñu 
răk-pioh tui hăng Ñu ƀuăn laih, tui anŭn ƀing gih khŏm djă-pioh abih-bang khul tơlơi 
Ñu pơđar yơh.h 19Ñu hơmâo pơhaih laih Ñu či pha-brơi kơ ƀing gih tơlơi bơni, tơlơi 
hing-ang laih anŭn tơlơi pơyom hloh kơ abih-bang kơnung-djuai Ñu hơmâo hrih-
pơjing laih, laih anŭn ƀing gih či jing sa kơnung-djuai rơgoh-hiam kơ Yahweh Ơi Adai 
ta yơh, tui hăng tơlơi Ñu hơmâo ƀuăn laih.  

27  

Kơnưl Ngă Yang ơi Čư̆ Êbal  

 1Môseh tơgŭ-dơ̆ng hrŏm-hăng ƀing kŏng-tha Israel laih anŭn ñu pơđar kơ ƀing ană-
plei tui anai, “Djă-pioh bĕ abih-bang khul tơlơi pơđar kâo brơi kơ ƀing gih anai. 
2Tơdang ƀing gih hơmâo găn laih krong Yurdan laih anŭn mŭt amăng anih-lŏn Yahweh 
Ơi Adai gih či brơi kơ ƀing gih, pơdơ̆ng đĭ bĕ khul pơtâo-ta ̱l prŏng, pik bĕ ƀơi pơtâo 
anai hăng ia-čur laih anŭn 3čih bĕ ƀơi pơtâo anai abih-bang boh-hiăp tơlơi juăt anai. 
Tơlơi pơdơ̆ng đĭ ƀing gih ngă anŭn, ƀing gih hơmâo găn nao laih kiăng mŭt amăng 
anih-lŏn Yahweh Ơi Adai či brơi kơ ƀing gih, jing sa anih-lŏn hiam laih anŭn kơmơ̆k 
hơmâo bă hăng gơnam hiam kar hăng ia-tơsâo laih anŭn ia-hơni, jing tơlơi Yahweh Ơi 
Adai ƀing ơi-adon ta ƀuăn laih kơ ƀing ta. 4Tơdang ƀing gih găn laih krong Yurdan 
anŭn, nao bĕ pơ čư̆ Êbal laih anŭn ngă kar hăng tơlơi kâo pơđar kơ ƀing gih hrơi anai; 
pơdơ̆ng đĭ bĕ khul boh-pơtâo anai ƀơi čư̆ anŭn laih anŭn pik go ̱m bĕ ƀơi anŭn hăng ia-
čur. 5Pơdơ̆ng bĕ pơ anŭn sa kơnưl ngă yang kơ Yahweh Ơi Adai ta jing kơnưl ngă 
hăng boh-pơtâo mơ̆ng đang-hơma. ing gih anăm yua ôh gơnam-yua hăng pơsơi kiăng 
kơ khăt ƀơi khul boh-pơtâo anai.i 6Pơdơ̆ng đĭ bĕ kơnưl ngă yang Yahweh Ơi Adai ta 
hăng khul boh-pơtâo anŭn laih anŭn pơyơr bĕ ƀơi ngŏ anŭn khul gơnam-pơyơr čuh kơ 
Yahweh Ơi Adai ta. 7Ngă yang bĕ khul gơnam-pơyơr tơlơi pơgop-lir pơ anŭn, ƀơ̆ng-
huă laih anŭn hơ̆k-mơak bĕ ƀơi anăp Yahweh Ơi Adai ta. 8Laih anŭn ƀing gih khŏm čih 
tơbiă rơđah-rơđo̱ng bĕ abih-bang boh-hiăp tơlơi juăt anai ƀơi khul boh-pơtâo ƀing gih 
hơmâo pơdơ̆ng đĭ laih anŭn.”  

Khul Tơlơi Hơtŏm-Păh Kơ Tơlơi u Tui-Gưt  

 9Giŏng anŭn, Môseh laih anŭn ƀing khua ngă yang jing ƀing Lêwi laĭ kơ abih-bang 
ƀing Israel, “Ơ ƀing Israel, dŏ-rơiăt laih anŭn hơmư̆ bĕ! Ră anai ƀing gih hơmâo jing hĭ 

                                                 
h26:18 Tơlơi Tơbiă 19:5; Tơlơi Juăt 4:20; 7:6; 14:2; Titos 2:14; 1 Pêtrôs 2:9.  
i27:5, 6 Tơlơi Tơbiă 20:25.  

 59



laih ană-plei Yahweh Ơi Adai ta. 10Tui-gưt bĕ kơ Yahweh Ơi Adai ta laih anŭn đuaĭ-tui 
bĕ khul tơlơi pơđar laih anŭn khul tơlơi pơtă Ñu, jing tơlơi kâo brơi kơ ih anai.”  

 11ơi hrơi anŭn mơ̆n Môseh pơđar kơ ƀing ană-plei tui anai:  
 12Tơdang ƀing gih hơmâo găn laih krong Yurdan, ƀing kơnung-djuai Simeôn, Lêwi, 

Yudah, Issakhar, Yôsêp laih anŭn Benyamin či dŏ-dơ̆ng ƀơi čư̆ Gerizim kiăng pơhaih 
khul tơlơi bơni-hiam kơ ană-plei.j 13Laih anŭn ƀing kơnung-djuai Reuben, Gad, Aser, 
Zebulun, Dan laih anŭn Naptali či dŏ-dơ̆ng ƀơi čư̆ Êbal kiăng pơhaih khul tơlơi hơtŏm-
păh kơ ană-plei.  

 14ing Lêwi khŏm pơhơdơr glaĭ kơ abih-bang ană-plei Israel hăng sa hiăp kraih tui 
anai:  

 15“Tơlơi hơtŏm-păh či dŏ ƀơi hlơi pô treh-trah rup-trah ƀôdah čruih-tia rup-trah, 
jing sa tơlơi hơƀak-drak kơ Yahweh, jing bruă mơ̆ng pô thâo-pơkra laih 
anŭn pơdơ̆ng đĭ amăng tơlơi kơkuh-pơpŭ hơgŏm.”  

Giŏng anŭn, abih-bang ană-plei khŏm laĭ, “Amen!”k  
 16“Tơlơi hơtŏm-păh či dŏ ƀơi hlơi pô ƀrưh-mơhiăh kơ amĭ ama ñu.”  
Giŏng anŭn, abih-bang ană-plei khŏm laĭ, “Amen!”  
 17“Tơlơi hơtŏm-păh či dŏ ƀơi hlơi pô rĭ̱ đuaĭ hĭ guai lŏn pô re̱ng-gah ñu.”  
Giŏng anŭn, abih-bang ană-plei khŏm laĭ, “Amen!”l  
 18“Tơlơi hơtŏm-păh dŏ ƀơi hlơi pô dui ba pô bu ̱m-mơta jrôk jơlan.”  
Giŏng anŭn, abih-bang ană-plei khŏm laĭ, “Amen!”m  
 19“Tơlơi hơtŏm-păh či dŏ ƀơi hlơi pô mă-pơđuaĭ hĭ tơlơi djơ̆-lăp mơ̆ng ƀing 

tuai, mơ̆ng ƀing tơhrit ama ƀôdah mơ̆ng ƀing đah-kơmơi-kơmai.”  
Giŏng anŭn, abih-bang ană-plei khŏm laĭ, “Amen!”n  
 20“Tơlơi hơtŏm-păh či dŏ ƀơi hlơi pô đih-hrŏm hăng bơnai ama ñu, yuakơ ñu 

ƀrưh-mơhiăh pơmlâo hĭ ama ñu.”  
Giŏng anŭn, abih-bang ană-plei khŏm laĭ, “Amen!”o  
 21“Tơlơi hơtŏm-păh či dŏ ƀơi hlơi pô đih-hrŏm hăng hlô-mơnơ̆ng.”  
Giŏng anŭn, abih-bang ană-plei khŏm laĭ, “Amen!”p  

 22“Tơlơi hơtŏm-păh či dŏ ƀơi hlơi pô đih-hrŏm hăng amai adơi ñu, jing ană 
đah-kơmơi ama ñu ƀôdah ană đah-kơmơi amĭ ñu.”  

Giŏng anŭn, abih-bang ană-plei khŏm laĭ, “Amen!”q  
 23“Tơlơi hơtŏm-păh či dŏ ƀơi hlơi pô đih-hrŏm hăng tơhmua ñu.”  
Giŏng anŭn, abih-bang ană-plei khŏm laĭ, “Amen!”r  
 24“Tơlơi hơtŏm-păh či dŏ ƀơi hlơi pô pơdjai hĭ pô re̱ng-gah ñu hăng tơlơi 

hơgŏm.”  
Giŏng anŭn, abih-bang ană-plei khŏm laĭ, “Amen!”  
 25“Tơlơi hơtŏm-păh či dŏ ƀơi hlơi pô mă-tŭ gơnam plŏm-ƀlŏr kiăng pơdjai hĭ 

mơnuih ƀu ngă soh.”  
Giŏng anŭn, abih-bang ană-plei khŏm laĭ, “Amen!”  
 26“Tơlơi hơtŏm-păh či dŏ ƀơi hlơi pô ƀu tŭ-ư ôh hăng tơlơi juăt Ơi Adai laih 

anŭn ƀu ngă tui ôh khul boh-hiăp tơlơi juăt anŭn.”  
Giŏng anŭn, abih-bang ană-plei khŏm laĭ, “Amen!”s  

28  

Khul Tơlơi Bơni-Hiam Kơ Tơlơi Tui-Gưt  

(Tơlơi-Bruă Lêwi 26:3-13; Tơlơi Juăt 7:12-24)  
1Môseh pơhiăp dơ̆ng tui anai: Tơdah ƀing gih tui-gưt tu ̱m-nu ̱m kơ Yahweh Ơi Adai ta 

laih anŭn pơñen ngă tui abih-bang khul tơlơi pơđar Ñu, jing tơlơi kâo brơi kơ ƀing gih 
anai, sit Yahweh Ơi Adai ta či pioh ƀing gih gah ngŏ kơ abih-bang kơnung-djuai 
mơnuih ƀơi lŏn-tơnah anai yơh.t 2Abih-bang tơlơi bơni-hiam anai či truh ƀơi ƀing gih 
laih anŭn dŏ hrŏm hăng ƀing gih yơh tơdah ƀing gih tui-gưt kơ Yahweh Ơi Adai ta tui 
anai:  
  

 3Yahweh či bơni-hiam amăng plei-pla  
laih anŭn amăng đang-hơma gih.  

 4Ñu či bơni-hiam kơ ƀing gih hăng brơi kơ ƀing gih hơmâo lu ană-bă;  
anih-lŏn gih či hơmâo lu pơdai hăng boh-čroh  
laih anŭn hlô-mơnơ̆ng gih či čeh-lar rai lu yơh kar hăng rơmô, triu laih anŭn 

bơbe.  
 5Ñu či bơni-hiam kơ ƀing gih hăng brơi kơ ƀing gih lu pơdai  

kiăng kơ pơkra ƀañ-tơpŭng.  
 6Ñu či bơni-hiam kơ hơget bruă ƀing gih ngă,  

pơpă anih ƀing gih nao yơh.  
 7Yahweh či ngă kơ ƀing rŏh-ayăt gih čơlah-đuaĭ hĭ mơ̆ng ƀing gih yơh, tơdang ƀing 

gơñu tơgŭ pơblah pơkơdơ̆ng glaĭ hăng ƀing gih. ing gơñu či rai blah ƀing gih mơ̆ng 
sa anăp samơ̆ đuaĭ-kơdŏp mơ̆ng ƀing gih amăng tơjuh anăp yơh.  

 8Yahweh či mơit rai tơlơi bơni-hiam kơ ƀing gih laih anŭn pơbă khul pưk ƀing gih, 
anŭn jing ƀơi rĭm bruă tơngan ƀing gih mă yơh. Yahweh Ơi Adai ta či bơni-hiam kơ 
ƀing gih amăng anih-lŏn Ñu či brơi kơ ƀing gih yơh.  

 9Yahweh či pơrơđah ƀing gih jing ană-plei rơgoh-hiam Ñu, kar hăng Ñu ƀuăn-rơ̆ng 
laih hăng ƀing ta, tơdah ƀing gih djă-pioh khul tơlơi pơtă Yahweh Ơi Adai ta laih anŭn 
rơbat amăng jơlan Ñu. 10Giŏng anŭn, abih-bang ƀing ană-plei amăng lŏn-tơnah anai či 
ƀuh ƀing gih jing ană-plei Yahweh, tui anŭn ƀing gơñu či huĭ kơ ƀing gih yơh. 
11Yahweh či pha-brơi tơlơi đĭ-kơyar bă-blai amăng anih-lŏn Ñu ƀuăn brơi laih kơ ƀing 
ơi-adon ta kiăng pha-brơi kơ ƀing ta. Ñu či brơi ƀing gih hơmâo lu ană-bă, lu tơpul 
hlô-ană mơ̆ng tơpul hlô-mơnơ̆ng gih laih anŭn lu pơdai boh-čroh mơ̆ng anih-lŏn gih 
yơh.  

 12Yahweh či pŏk khul adai, atông tơlơi čơmah Ñu, kiăng brơi rai ia-hơjan ƀơi anih-
lŏn gih djơ̆ bơyan laih anŭn kiăng bơni-hiam kơ abih-bang bruă ƀing gih mă yơh. Tui 
anŭn, ƀing gih či brơi lu kơnung-djuai čan-mă gơnam gih samơ̆ ƀing gih ƀu čan-mă 
mơ̆ng hlơi pô ôh. 13Yahweh či pơjing ƀing gih jing kar hăng akŏ, ƀu djơ̆ kar hăng aku 
ôh. Tơdah ƀing gih pơđi̱ng hơmư̆-tui khul tơlơi pơđar Yahweh Ơi Adai ta jing tơlơi 
kâo brơi kơ ƀing gih anai laih anŭn pơñen đuaĭ-tui khul tơlơi pơđar anai, sit ƀing gih či 
nanao dŏ ƀơi ngŏ jŭng yơh, ƀu djơ̆ gah yŭ ôh. 14Anăm wir đuaĭ hĭ ôh mơ̆ng khul tơlơi 
pơđar kâo brơi kơ ƀing gih anai. Anăm wir nao gah hơnuă ƀôdah gah ieo ôh kiăng kơ 
đuaĭ-tui ƀing yang-rơba ̱ng laih anŭn kơkuh-pơpŭ kơ gơñu.  

Khul Tơlơi Hơtŏm-Păh Kơ Tơlơi u Tui-Gưt  

(Tơlơi-Bruă Lêwi 26:14-46)  
15Môseh pơhiăp dơ̆ng tui anai: Samơ̆ tơdah ƀing gih ƀu tui-gưt Yahweh Ơi Adai ta ôh 

laih anŭn ƀu pơñen ngă tui ôh abih-bang khul tơlơi pơđar laih anŭn tơlơi pơtă Ñu jing 
tơlơi kâo brơi kơ ƀing gih anai, sit abih-bang khul tơlơi hơtŏm-păh anai či rai ƀơi ih 
hăng pơrai hĭ ih tui anai yơh:  

16Yahweh či hơtŏm-păh amăng plei-pla  

laih anŭn amăng đang-hơma gih.  
17Ñu či hơtŏm-păh ƀing gih hăng ƀu brơi ôh kơ ƀing gih hơmâo pơdai  

kiăng kơ ngă ƀañ-tơpŭng.  
 18Ñu či hơtŏm-păh ƀing gih hăng ƀu brơi ôh kơ ƀing gih hơmâo lu ană-bă;  

anih-lŏn gih ƀu či hơmâo lu pơdai hăng boh-čroh ôh  
laih anŭn hlô-mơnơ̆ng gih kŏn či čeh-lar lu lơi kar hăng rơmô, triu laih anŭn 

bơbe.  
 19Ñu či hơtŏm-păh kơ hơget bruă ƀing gih ngă,  

pơpă anih ƀing gih nao yơh.  
 20Yahweh či mơit rai ƀơi ƀing gih khul tơlơi truh sat, tơlơi rŭng-răng laih anŭn tơlơi 
ƀuăh-pơkra ƀơi rĭm bruă tơngan ƀing gih mă, tơl ƀing gih či răm-rai hĭ laih anŭn rơngiă 
hĭ blĭp-blăp yuakơ ƀing gih ngă tơlơi sat-ƀai hăng đuaĭ ataih hĭ mơ̆ng Ñu. 21Yahweh či 
jao lui hĭ ƀing gih kơ tơlơi ruă-nuă sat tơl Ñu hơmâo pơrai hĭ laih ƀing gih mơ̆ng anih-
lŏn ƀing gih či mŭt kiăng kơ mă-tŭ anai. 22Yahweh či taih ƀing gih hăng tơlơi ruă sat, 
hăng tơlơi duăm laih anŭn tơlơi ruă-brăh, hăng tơlơi pơiă-phang laih anŭn ƀu hơmâo 
ia-hơjan ôh, hăng hlăt-pơdai laih anŭn čă kơmao ngă kơ gơnam-tăm gih brŭ hĭ, jing 
khul tơlơi či truh ƀơi ƀing gih tơl ƀing gih răm-rai hĭ abih. 23Adai gah ngŏ kơ ƀing gih 
jing hĭ kar hăng ko ̱ng ƀu hơmâo ia-hơjan; rŏng lŏn gah yŭ ƀing gih jing hĭ khăng kar 
hăng pơsơi. 24Yahweh či pơplih hĭ ia-hơjan lŏn-čar gih jing hĭ ƀruih laih anŭn ƀui; 
ƀruih-ƀui anai či trŭn rai mơ̆ng adai tơl ƀing gih răm-rai hĭ yơh.  

 25Yahweh či brơi ƀing rŏh-ayăt gih dưi-hĭ kơ ƀing gih. ing gih rai pơ gơñu mơ̆ng sa 
anăp samơ̆ đuaĭ-kơdŏp mơ̆ng gơñu amăng tơjuh anăp, laih anŭn ƀing gih či jing sa 
tơlơi huĭ-bra ̱l kơ abih-bang lŏn-čar amăng lŏn-tơnah anai yơh. 26Khul atâo-djai ih či 
jing gơnam-ƀơ̆ng kơ khul čim-brĭm hăng adai laih anŭn kơ khul hlô-mơnơ̆ng glai ƀơi 
lŏn-tơnah yơh, samơ̆ ƀu či hơmâo hlơi pô pơhuĭ gơñu đuaĭ hĭ ataih ôh. 27Yahweh či 
pơruă ƀing gih hăng khul mruih-kĕh kar hăng truh laih ƀơi ƀing Êjip laih anŭn hăng 
khul tơlơi pơbrăh, khul tơlơi ruă-thu laih anŭn khul tơlơi ruă-kơtăl, samơ̆ mơ̆ng khul 
tơlơi anai yơh ƀing gih ƀu dưi hla ̱o hĭ ôh. 28Yahweh či pơruă hĭ ƀing gih hăng tơlơi 
hưt-dư, tơlơi bu ̱m-mơta laih anŭn tơlơi rŭng-răng amăng tơlơi pơmĭn. 29ơi hrơi-dơ̆ng 
ƀing gih či rơwa hyu hrup hăng sa čô bu ̱m-mơta amăng tơlơi kơnăm. ing gih ƀu či 
dưi-jing hĭ ôh amăng hơget bruă gih ngă; arăng či kơtư̆-juă ƀing gih laih anŭn klĕ-mă hĭ 
mơ̆ng ƀing gih rĭm hrơi samơ̆ ƀu hơmâo hlơi pô dưi pơklaih hĭ ƀing gih ôh.  

 30ing gih či hơmâo tơlơi djă-kong kiăng pơdŏ hăng sa čô đah-kơmơi, samơ̆ pô 

pơkŏn či mă-tŭ gơ̆ hăng gŏ̱ gơ̆. ing gih či ma ̱n-pơdơ̆ng đĭ sa boh sang, samơ̆ ƀing gih 
ƀu či hơdip amăng anŭn ôh. ing gih či pla phŭn-hrĕ boh-kơƀâo amăng đang boh-
kơƀâo, samơ̆ ƀu či tŭ-mă boh ñu ôh. 31Arăng či pơdjai hĭ rơmô ƀing gih ƀơi anăp gih, 
samơ̆ ƀing gih ƀu dưi ƀơ̆ng sa čơđeh mơ̆ng añăm anŭn ôh. Arăng pơgŏ̱ mă-tŭ hĭ aseh-
glai gih ƀơi anăp gih, samơ̆ ƀu hơmâo hlơi pô či brơi glaĭ ôh. ing rŏh-ayăt gih či mă 
hĭ tơpul triu gih samơ̆ ƀu hơmâo hlơi pô ôh či pơklaih hĭ gơñu brơi kơ ih. 32ing ayăt 
anŭn či jao hĭ ƀing ană-bă gih kơ lŏn-čar pơkŏn kiăng kơ jing hlŭn-mơnă. Rĭm hrơi 
mơta gih či rơgah-rơgañ yơh yuakơ dŏ čang-rơmang kơ gơñu wơ̆t glaĭ laih anŭn ƀing 
gih ƀu dưi ngă hơget-tơlơi ôh kiăng kơ ba glaĭ ƀing gơñu. 33Sa kơnung-djuai ƀing gih 
ƀu thâo-krăn či ƀơ̆ng hĭ gơnam-tăm amăng anih-lŏn ƀing gih pơtơbiă rai, laih anŭn ƀing 
gih ƀu či hơmâo hơget-get ôh, samơ̆ kơnơ̆ng hơmâo tơlơi ƀing kơnung-djuai anŭn 
kơtư̆-juă tơnap-tap đôč amăng abih tơlơi hơdip gih. 34ing gih či jing hĭ hưt-dư yuakơ 
khul tơlơi tơnap-tap mơta gih ƀuh. 35Yahweh či pơruă hĭ tơŭt tơkai gih hăng khul 
mruih-kĕh jing tơlơi ruă ƀu thâo hla ̱o hĭ ôh, pơlar čơdơ̆ng mơ̆ng khul plă̱-tơkai gih 
hlŏng truh pơ kơčŏng akŏ ih.  

 36Yahweh či puh-pơđuaĭ hĭ ƀing gih wơ̆t-hăng pơtao ƀing gih ruăh kiăng kơ ba akŏ 
kơ ƀing gih nao pơ sa lŏn-čar gih ƀôdah ƀing ơi-adon ta ƀu thâo-krăn ôh. Pơ-anŭn yơh 
ƀing gih či kơkuh-pơpŭ kơ ƀing yang-rơba ̱ng, jing ƀing yang pơkra mơ̆ng kơyâo laih 
anŭn boh-pơtâo. 37ing gih či jing hĭ sa tơlơi huĭ-bra ̱l laih anŭn tơhnăl-tơlơi klao-djik 
hơƀak-drak mơ̆ng abih-bang kơnung-djuai jing ƀing Yahweh či pơpuh ƀing gih mŭt dŏ 
hrŏm yơh.  

 38ing gih či jŭ-pla lu pơjĕh pơdai amăng đang-hơma samơ̆ ƀing gih či hơpuă ƀiă 
đôč, yuakơ khul kơtop či ƀơ̆ng hĭ boh pơdai anŭn hlâo kơ ƀing gih hơpuă. 39ing gih či 
pla phŭn-hrĕ boh-kơƀâo amăng đang boh-kơƀâo laih anŭn răk-rong gơñu samơ̆ ƀing gih 
ƀu pơƀut glaĭ boh-kơƀâo anŭn ôh, kŏn či mơñum ia boh-kơƀâo anŭn lơi, yuakơ khul 
hlăt ƀơ̆ng hĭ laih boh-kơƀâo anŭn. 40ing gih či hơmâo khul kơyâo ôliwơ amăng djŏp 
lŏn-čar gih, samơ̆ ƀing gih ƀu či yua ia-rơmuă ôliwơ anŭn ôh, yuakơ boh ôliwơ či rŭh 
hĭ hlâo kơ pĕ yơh. 41ing gih či hơmâo ƀing ană đah-rơkơi đah-kơmơi, samơ̆ ƀing 
gơñu ƀu či dŏ hăng ƀing gih ôh, yuakơ gơñu či jing hĭ ƀing hlŭn-mơnă arăng yơh. 
42Khul kơtop-hlăt či ƀơ̆ng hĭ abih-bang khul kơyâo laih anŭn khul boh-čroh amăng 
anih-lŏn gih yơh.  

 43Mơnuih tuai dŏ hơdip amăng plei-pla gih či đĭ-kơyar tui, samơ̆ ƀing gih či rin-ƀun 
tơnap-tap hloh dơ̆ng yơh. 44ing gơñu či brơi kơ ƀing gih čan, samơ̆ ƀing gih ƀu či 
brơi kơ ƀing gơñu čan mơ̆ng ƀing gih ôh. Ñu či jing kar hăng akŏ, samơ̆ ƀing gih či 
jing hĭ kar hăng aku yơh.  

 45Abih-bang khul tơlơi hơtŏm-păh anai či rai ƀơi ƀing gih. Tơlơi hơtŏm-păh anŭn či 
kiaŏ-mă ƀing gih tơl ƀing gih răm-rai hĭ, yuakơ ƀing gih ƀu tui-gưt ôh kơ Yahweh Ơi 
Adai ta laih anŭn ƀu ngă tui ôh khul tơlơi Ñu pơtă-pơđar, jing khul tơlơi Ñu brơi laih 
kơ ƀing gih. 46Khul tơlơi anŭn či jing sa gru-kơnăl, tơlơi mơyang kơ ƀing gih laih anŭn 
kơ ƀing kơnung-djuai gih hlŏng-lar yơh. 47Amăng mông jơna ̱p ƀing gih ƀu hơ̆k-kơdơ̆k 
mơak-mơai ôh kiăng kơ kơkuh-pơpŭ kơ Yahweh Ơi Adai ta; 48tui anŭn amăng mông 
rơpa-mơhao, amăng mông mơhlŭn laih anŭn amăng mông kơƀah prŏng, ƀing gih či mă-
bruă kơ ƀing rŏh-ayăt gih jing ƀing mơnuih Yahweh pơkiaŏ rai pơkơdơ̆ng glaĭ hăng 
ƀing gih. Yahweh či brơi kơ ƀing rŏh-ayăt gih băk ƀơi tơkuai gih sa boh oč pơsơi tơl 
Ñu hơmâo pơrai hĭ laih ƀing gih.  

 49Yahweh či ba rai sa kơnung-djuai pơkơdơ̆ng glaĭ hăng ƀing gih mơ̆ng anih ataih, 
jing mơ̆ng anih ataih biă-mă; ƀing gơñu či rai hrup hăng sa drơi čim si ̱ng juang trŭn 
hơmăr. Gơñu jing sa kơnung-djuai phara gih ƀu thâo-hluh tơlơi pơhiăp ñu ôh. 50ing 
gơñu jing sa kơnung-djuai kheñ-đet ƀu hơmâo tơlơi pơpŭ kơ ƀing tha ƀôdah pap kơ 
ƀing čơđai ôh. 51ing gơñu či lŭn-ƀơ̆ng hĭ tơpul ană hlô-mơnơ̆ng gih laih anŭn khul 
gơnam-tăm anih-lŏn gih tơl ƀing gih djai-glar hĭ. ing gơñu ƀu či pioh glaĭ ôh pơdai kơ 
ƀing gih, ia boh-kơƀâo ƀôdah ia-rơmuă ôliwơ, tơpul ană rơmô gih ƀôdah tơpul ană triu 
gih tơl ƀing gih răm-rai hĭ abih. 52Gơñu či blah-hruă hĭ abih-bang plei-pla amăng djŏp 
anih-lŏn gih tơl gơñu pơrai hĭ abih pơnăng kơđông glông jing anih gih kơnang pơgang. 
Tơdang ƀing gơñu či blah-hruă abih-bang khul plei-pla amăng djŏp anih-lŏn Yahweh 
Ơi Adai ta či brơi kơ ƀing gih, 53ƀing gih či rơpa-mơhao prŏng biă-mă yơh, yuakơ 
tơlơi tơnap-tap jing tơlơi ƀing rŏh-ayăt gih či ngă kơ ƀing gih, tui anŭn ƀing gih či 
ƀơ̆ng hĭ ană-bă gih pô, jing ƀơ̆ng hĭ čơđeh-asar drơi-jan ƀing ană đah-rơkơi đah-kơmơi 
jing ƀing ană Yahweh Ơi Adai ta hơmâo brơi laih kơ ƀing gih. 54Wơ̆t-tơdah pô đah-
rơkơi pơpŭ-pơyom hơmâo pran-jua tơdu-rơun hăng thâo pap biă-mă amăng ƀing gih ăt 
hơngah ƀu či pha-brơi ôh kơ ayŏng adơi ñu, kơ bơnai ñu khăp ƀôdah kơ ƀing ană-bă 
ñu dŏ-hơdip; 55tui anŭn ñu ƀu či brơi kơ sa čô amăng gơñu ôh čơđeh-asar ană-bă ñu 
jing čơđeh ñu hlak ƀơ̆ng. Anŭn jing abih-bang gơnam dŏ glaĭ ñu hơmâo yơh yuakơ 
tơlơi tơnap-tap ƀing rŏh-ayăt gih či ngă kơ ƀing gih tơdang ƀing gơñu blah-hruă hĭ 
khul plei-pla gih. 56Wơ̆t-tơdah pô đah-kơmơi pơpŭ-pơyom hơmâo pran-jua tơdu-rơun 
hăng thâo pap biă-mă amăng ƀing gih, jing pô pơdrŏng laih anŭn hơmâo lu ƀing ding-
kơna mă bruă brơi kơ ñu, mông anŭn ñu ăt či hơngah hĭ ƀu pha-brơi kơ rơkơi ñu khăp 
laih anŭn kơ ană đah-rơkơi đah-kơmơi ñu pô 57sang-ană tơbiă rai mơ̆ng kian ñu laih 
anŭn ană-bă ñu hơmâo rai, yuakơ ñu pơmĭn kiăng ƀơ̆ng klĕ hĭ hơjăn ñu yơh amăng 
mông tơlơi blah-hruă laih anŭn amăng tơlơi rŭng-răng ƀing rŏh-ayăt gih či pioh ƀơi 

ƀing gih amăng plei-pla gih anŭn.u  
 58Tơdah ƀing gih ƀu pơñen ngă tui ôh abih-bang boh-hiăp amăng tơlơi juăt anai laih 

anŭn ƀu pơpŭ ôh kơ anăn ang-yang laih anŭn prŏng-prin Yahweh Ơi Adai ta, 59sit 
Yahweh či mơit rai ƀơi ƀing gih laih anŭn ƀơi ƀing kơnung-djuai gih khul tơlơi kli̱n-
khe̱ng huĭ-hiưt, jing khul tơlơi răm-rai prŏng laih anŭn sui, jing khul tơlơi ruă tơnap 
laih anŭn sui yơh. 60Ñu či ba rai ƀơi ƀing gih abih-bang tơlơi ruă-nuă Ñu brơi truh laih 
amăng čar Êjip, jing tơlơi ruă-nuă ƀing gih huĭ-hiưt kri ̱p-yi ̱p anŭn, laih anŭn khul tơlơi 
ruă anai či dŏ đo̱m ƀơi ƀing gih yơh. 61Yahweh ăt či ba rai ƀơi ƀing gih djŏp-mơta tơlơi 
ruă laih anŭn tơlơi răm-rai ƀu čih pioh ôh amăng Hơdrôm Hră Tơlơi Juăt anai, tơl ƀing 
gih răm-rai hĭ yơh. 62ing gih jing ƀing mơnuih lu hrup hăng khul pơtŭ amăng adai 
samơ̆ či jing hĭ mơnuih ƀiă yơh, yuakơ ƀing gih ƀu tui-gưt ôh kơ Yahweh Ơi Adai ta. 
63Tơlơi pơmơak kơ Yahweh jing tơlơi kiăng brơi kơ ƀing gih đĭ-kơyar lu jai yơh; tui 
anŭn ăt kar-kaĭ mơ̆n, anŭn ăt jing tơlơi pơmơak kơ Ñu kiăng kơ pơrăm-pơrai hĭ ƀing 
gih tơl ƀing gih jing hĭ mơnuih ƀiă. Ñu či buč hĭ ƀing gih mơ̆ng anih-lŏn gih či mŭt 
hăng mă-tŭ anai yơh.  

 64Giŏng anŭn, Yahweh či pơčơlah hĭ ƀing gih amăng lu lŏn-čar, mơ̆ng čar rơnuč gah 
anai lŏn-tơnah truh pơ čar rơnuč gah adih lŏn-tơnah yơh. Pơ-anŭn ƀing gih či kơkuh-
pơpŭ kơ ƀing yang-rơba ̱ng jing ƀing yang ngă mơ̆ng kơyâo laih anŭn boh-pơtâo, jing 
ƀing yang ta hăng ƀing ơi-adon ta ƀu thâo-krăn ôh. 65ing gih či hơduah ƀu ƀuh ôh anih 
pơdơi rơnŭk-rơnua jing anih dŏ kơ gih pô. Pơ-anŭn Yahweh či brơi kơ ƀing gih tơlơi 
pơmĭn ƀlơ̆ng-bơngơ̆t, khul mơta rơgah-rơgañ yuakơ čang-rơmang laih anŭn pran-jua 
rơngiă hĭ tơlơi đaŏ-kơnang. 66ing gih či hơdip amăng tơlơi ƀlơ̆ng-bơngơ̆t nanao, bă-
hăng tơlơi huĭ-bra ̱l tơdang hrơi wơ̆t mlam, ƀu či thâo-krăn sit ôh ƀing gih dưi hơdip 
mơ̆n thâo. 67Amăng hrơi mơguah ƀing gih či laĭ, “Kwưh-kiăng biă-mă yơh tơdah anai 
jing hĭ hrơi klăm-mơmŏt ĭh!” Laih anŭn amăng hrơi klăm ƀing gih laĭ, “Kwưh-kiăng 
biă-mă yơh tơdah anai jing hĭ hrơi mơguah ĭh!” ing gih či laĭ tui anŭn yuakơ pran-jua 
gih bă hăng tơlơi huĭ-bra ̱l laih anŭn mơta gih či ƀuh tơlơi tơnap-tap yơh. 68Yahweh Ơi 
Adai či mơit ƀing gih nao pơ čar Êjip amăng khul sŏng-prŏng wơ̆t-tơdah ƀơi jơlan nao 
Ñu laĭ kơ ƀing ta tui anai, “Kâo ƀu či brơi kơ ƀing gih wơ̆t glaĭ pơ čar Êjip dơ̆ng tah.” 
Pơ lŏn-čar anŭn ƀing gih či pơyơr sĭ hĭ gih pô kơ ƀing rŏh-ayăt gih anŭn kiăng kơ jing 
hĭ ƀing hlŭn, samơ̆ kŏn hơmâo hlơi pô blơi mă ƀing gih lơi.  

29  

                                                 
u28:57 2 ing Pơtao 6:28, 29; Tơlơi Čŏk-Hia 4:10.  

Pơphrâo Glaĭ Tơlơi Pơgop  

 1Anai jing khul bruă khŏm ngă kiăng kơ djă-pioh tơlơi pơgop Yahweh pơđar laih kơ 
Môseh pơjing hăng ƀing Israel amăng čar Môab, jing tơlơi pơgop thim mŭt amăng 
tơlơi pơgop Yahweh hơmâo pơjing laih hăng ƀing Israel ƀơi čư̆ Hôrêb.v  

 2Môseh iâu rai abih-bang ƀing Israel laih anŭn laĭ kơ gơñu:  
Khul mơta ta pô hơmâo ƀuh laih abih-bang tơlơi kli̱n-khe̱ng Yahweh hơmâo ngă laih 

amăng čar Êjip laih anŭn kơ pơtao Pharaoh, kơ abih-bang ƀing khua-moa ñu wơ̆t-hăng 
kơ abih ană-plei amăng lŏn-čar ñu. 3Hăng khul mơta ta pô yơh ƀing ta ƀuh khul tơlơi 
lông-lăng, khul tơlơi gru-mơyang laih anŭn tơlơi mơsêh-mơyang anŭn. 4Samơ̆ truh kơ 
hrơi anai Yahweh ƀu brơi ôh kơ tơlơi pơmĭn gih thâo-hluh laih anŭn kŏn brơi kơ khul 
mơta gih thâo ƀuh ƀôdah khul tơngia gih thâo hơmư̆ lơi. 5Ñu laĭ laih kơ ƀing gih tui 
anai, “Jăng-jăi amăng pă̱pluh thŭn Kâo dui-ba ƀing gih amăng tơdron-ha ̱r anai, khul ao 
gih ƀu phŏ hĭ ôh ƀơi ƀing gih, khul khŏ-sanđal gih kŏn răm hĭ lơi ƀơi khul tơkai gih. 
6Kâo brơi kơ ƀing gih gơnam-ƀơ̆ng yom-hơjăn pơala kơ ƀañ-tơpŭng, tơpai boh-kơƀâo 
ƀôdah gơnam mơñum măt pơkŏn. Kâo ngă laih tơlơi anai, tui anŭn kiăng kơ ƀing gih 
dưi thâo-krăn Kâo yơh jing Yahweh Ơi Adai gih.”  

 7Tơdang ƀing ta truh pơ anih anai, Sihôn pơtao čar Hesbôn laih anŭn Ôg pơtao čar 
Basan tơbiă rai blah ƀing ta, samơ̆ ƀing ta blah dưi-hĭ kơ ƀing gơñu.w 8ing ta mă lŏn-
čar gơñu laih anŭn brơi hĭ kơ kơnung-djuai Reuben, kơnung-djuai Gad laih anŭn 
sămkrah kơnung-djuai Manasseh jing hĭ kŏng ngăn gơñu pô.x  

 9Pơñen hăng đuaĭ-tui bĕ khul boh-hiăp amăng tơlơi pơgop anai, tui anŭn ƀing gih dưi 
đĭ-kơyar amăng abih-bang bruă gih ngă. 10Abih-bang ƀing ta jing ƀing dŏ-dơ̆ng hrơi 
anai ƀơi anăp Yahweh Ơi Adai ta: ing khua djă-akŏ djuai ta, ƀing kŏng-tha laih anŭn 
ƀing khua-moa gih, laih anŭn ƀơi anăp abih-bang ƀing đah-rơkơi Israel pơkŏn dơ̆ng, 
11hrŏm-hăng ƀing ană-bă laih anŭn ƀing bơnai ta, laih anŭn ƀing tuai hơdip amăng ƀing 
ta mơ̆n, jing ƀing blah djŭh hăng čơkŭng brơi ia kơ ƀing ta. 12ing gih hlak dŏ-dơ̆ng pơ 
anai tŭ-ư kiăng djă-pioh tơlơi pơgop anai hăng Yahweh Ơi Adai ta, jing tơlơi pơgop 
Yahweh pơjing hăng ƀing gih hrơi anai hăng tơlơi ƀuăn-rơ̆ng yơh, 13kiăng pơkơjăp 
hrơi anai ƀing gih jing ană-plei Ñu, Ñu či jing Ơi Adai ta kar hăng Ñu ƀuăn laih hăng 
ƀing ta, laih anŭn Ñu ƀuăn-rơ̆ng laih hăng ƀing ơi-adon ta Abraham, Isa ̱k laih anŭn 
Yakôb. 14Ñu pơjing tơlơi pơgop anai hăng tơlơi ƀuăn-rơ̆ng, ƀu djơ̆ kơnơ̆ng hăng ƀing 

                                                 
v29:1 Čư̆ Hôrêb ăt jing čư̆ Sinai mơ̆n. 
w29:7 Tơlơi Yap 21:21-35.  
x29:8 Tơlơi Yap 32:33.  

ta 15jing ƀing dŏ-dơ̆ng pơ anai hrơi anai ƀơi anăp Yahweh Ơi Adai ta đôč ôh, samơ̆ ăt 
hăng abih-bang ƀing ană-tơčô ta aka hơmâo pơ anai hrơi anai mơ̆n.  

 16ing gih pô thâo-krăn hyư̆m ƀing ta hơdip laih amăng čar Êjip laih anŭn hiư̆m ƀing 
ta găn lu lŏn-čar kơtuai jơlan ta rai pơ anai. 17ing gih ƀuh laih ƀing gơñu kơkuh-pơpŭ 
kơ gơnam hơƀak-drak jing khul rup-trah pơkra hăng kơyâo, pơtâo, amrăk laih anŭn 
mah. 18Khŏm pơrơđah bĕ anăm hơmâo ôh hlơi pô đah-rơkơi ƀôdah đah-kơmơi, djuai 
ƀôdah kơnung-djuai pă amăng ƀing gih hrơi anai hơmâo pran-jua đuaĭ ataih mơ̆ng 
Yahweh Ơi Adai ta laih anŭn nao kơkuh-pơpŭ kơ ƀing yang kơnung-djuai pơkŏn; 
tơdah hlơi pô ngă tui anŭn, tơlơi anŭn jing kar hăng akha amăng ƀing gih pơtơbiă rai ia 
kăm hơgŏm dưi pơdjai hrup hăng anŭn yơh.y  

 19Tơdang mơnuih hrup hăng anŭn hơmư̆ khul boh-hiăp ƀuăn-rơ̆ng anai, ñu či bơni-
hiam ƀơi ñu pô laih anŭn pơmĭn pơgao amăng pran-jua ñu tui anai, “Kâo či rơnŭk-
rơnua yơh wơ̆t-tơdah kâo khŏm đuaĭ-tui amăng jơlan kâo pô.” Tơlơi anai či ba rai 
tơlơi răm-rai yơh ƀơi abih-bang ƀing gih jing ƀing hơdip-hơdơ̆ng hiam laih anŭn sat. 
20Yahweh ƀu či pap-brơi kơ pô anŭn ôh; tơlơi hil Ñu či tơbiă pơkơdơ̆ng glaĭ hăng ñu 
yơh. Abih-bang tơlơi hơtŏm-păh hơmâo čih laih amăng hră anai či lê ̆ ƀơi pô anŭn laih 
anŭn Yahweh či lŏm hĭ anăn ñu mơ̆ng gah yŭ adai yơh. 21Yahweh či pioh hĭ ñu dŏ 
hơjăn mơ̆ng abih-bang kơnung-djuai Israel kiăng kơ pơrai hĭ, tui-hăng abih-bang tơlơi 
hơtŏm-păh tơlơi pơgop hơmâo čih laih amăng Hơdrôm Hră Tơlơi Juăt anai.  

 22ing ană-tơčô gih amăng rơnŭk tơdơi laih anŭn ƀing tuai mơ̆ng lu anih-lŏn ataih či 
ƀuh khul tơlơi răm-rai prŏng lê ̆ trŭn ƀơi anih-lŏn anai wơ̆t-hăng khul tơlơi ruă-nuă 
Yahweh hơmâo pơruă hĭ laih anih-lŏn anai. 23Abih-bang đang-hơma amăng lŏn-čar anai 
či jing hĭ anih hơmâo lu hra, kơsum jing kar hăng apui-ƀơ̆ng hông-hang, ƀu thâo pla 
kŏn thâo čăt bluh đĭ laih anŭn ƀu hơmâo añăm-tăm dưi čăt đĭ pơ anŭn ôh. Anih anŭn či 
hrup hăng tơlơi răm-rai plei Sedôm laih anŭn Gomôrrah yơh, plei Admah laih anŭn 
Zebôyim, jing plei Yahweh pơrai hĭ laih amăng tơlơi hil hĭr-hăr Ñu.z 24Giŏng anŭn, 
abih-bang ƀing lŏn-čar či tơña tui anai, “Yua-hơget Yahweh hơmâo ngă laih tơlơi anai 
kơ anih-lŏn anŭn lĕ? Yua-hơget tơlơi hil Ñu jing hĭ hĭr-hăr prŏng anai lĕ?”  

 25Laih anŭn tơlơi laĭ-glaĭ jing tui anai, “Anŭn jing yuakơ ană-plei anai ƀu djă-pioh ôh 
tơlơi pơgop Yahweh, jing Ơi Adai ƀing ơi-adon gơñu. Ñu pơjing laih tơlơi pơgop 
hăng ƀing gơñu tơdang Ñu ba tơbiă gơñu mơ̆ng čar Êjip. 26Gơñu wir đuaĭ ataih hĭ 
mơ̆ng Ơi Adai laih anŭn bon kơkuh-pơpŭ kơ ƀing yang-rơba ̱ng, jing ƀing yang gơñu 

                                                 
y29:18 Hêbrơ 12:15.  
z29:23 Tơlơi Čơdơ̆ng-Phŭn 19:24, 25.  

ƀu thâo-krăn ôh, jing ƀing yang Yahweh ƀu kơčrâo brơi kơ ƀing gơñu kơkuh-pơpŭ ôh. 
27Tui anŭn yơh, tơlơi hil hĭr-hăr Yahweh tơbiă rai pơkơdơ̆ng glaĭ hăng anih-lŏn anai. 
Ñu brơi rai ƀơi anih anŭn abih-bang tơlơi hơtŏm-păh hơmâo čih laih amăng hră anai. 
28Amăng tơlơi hil hĭr-hăr prŏng yơh, Yahweh buč hĭ gơñu mơ̆ng anih-lŏn gơñu laih 
anŭn puh-pơđuaĭ hĭ gơñu mŭt amăng lŏn pơkŏn, kar hăng tơlơi truh laih ră anai.”  

 29Đơđa khul tơlơi hơgŏm Yahweh Ơi Adai ta ƀu pơrơđah kơ ƀing ta ôh, samơ̆ đơđa 
khul tơlơi anŭn Ñu pơrơđah rơđah-rơđo̱ng yơh kơ ƀing ta laih anŭn kơ ƀing ană-tơčô 
ta hlŏng-lar, kiăng kơ ƀing ta dưi đuaĭ-tui abih-bang boh-hiăp amăng tơlơi juăt anai 
yơh.  

30  

Tơlơi Đĭ-kơyar Tơdơi Kơ Tơlơi Wơ̆t Glaĭ Pơ Yahweh  

 1Môseh pơhiăp dơ̆ng tui anai: Abih-bang khul tơlơi bơni-hiam laih anŭn tơlơi 
hơtŏm-păh anai kâo hơmâo pơdah laih ƀơi anăp gih truh ƀơi ƀing gih. Tơdang Yahweh 
Ơi Adai gih pơčơlah hĭ ƀing gih amăng lu kơnung-djuai, ƀing gih či djă-hơdơr gơñu 
amăng pran-jua gih. 2Giŏng anŭn, tơdah ƀing gih hrŏm-hăng ƀing ană-tơčô gih wơ̆t glaĭ 
kơ Yahweh Ơi Adai ta laih anŭn tui-gưt Ñu hăng abih pran-jua abih bơngăt-jua gih, 
jing đuaĭ tui-hăng rĭm tơlơi kâo pơtă kơ ƀing gih anai, 3tui anŭn Yahweh Ơi Adai ta či 
rŭ̱-pơdơ̆ng đĭ khul tơlơi mơyŭn-hiam gih yơh. Ñu či pap kơ ƀing gih yơh kiăng pơƀut 
glaĭ ƀing gih dơ̆ng mơ̆ng abih-bang lŏn-čar jing anih Ñu hơmâo pơčơlah laih ƀing gih. 
4Wơ̆t-tơdah ƀing gih jing ƀing hlŭn-mơnă pơ anih ataih biă-mă gah yŭ adai anai, ăt 
mơ̆ng anih anŭn mơ̆n Yahweh Ơi Adai ta či ba ƀing gih glaĭ. 5Ñu či ba ƀing ană-tơčô 
gih glaĭ pơ anih-lŏn lŏm kơ ƀing ơi-adon ta laih anŭn ƀing gơñu či mă-tŭ anih anŭn 
yơh. Ñu či brơi kơ ƀing gơñu đĭ-kơyar dơ̆ng laih anŭn lu hloh kơ abih-bang ƀing ơi-
adon gơñu mơ̆n. 6Yahweh Ơi Adai ta či pơrơgoh hĭ khul pran-jua gih wơ̆t-hăng pran-
jua ƀing kơnung-djuai gih, tui anŭn ƀing gih či khăp kơ Ñu hăng abih pran-jua abih 
bơngăt-jua gih laih anŭn hơdip tŏ-tui amăng anih-lŏn anŭn yơh. 7Yahweh Ơi Adai ta či 
mă-pơđuaĭ hĭ abih-bang khul tơlơi hơtŏm-păh anŭn mơ̆ng ƀing gih laih anŭn pioh ƀơi 
ƀing rŏh-ayăt gih jing ƀing pơrơmut hăng kơtư̆-juă ƀing gih. 8ing gih či tui-gưt kơ 
Yahweh dơ̆ng laih anŭn đuaĭ-tui abih-bang tơlơi Ñu pơđar jing tơlơi kâo brơi kơ ƀing 
gih anai. 9Giŏng anŭn, Yahweh Ơi Adai ta či brơi kơ ƀing gih đĭ-kơyar bă-blai amăng 
abih-bang bruă ƀing gih mă yơh. Ñu či brơi kơ ƀing gih lu ană-bă, lu hlô-ană mơ̆ng 
hlô-mơnơ̆ng gih laih anŭn lu boh-čroh mơ̆ng lŏn-čar gih. Yahweh či mơak glaĭ dơ̆ng 
hăng ƀing gih hăng brơi kơ ƀing gih đĭ-kơyar, kar hăng Ñu mơak laih hăng ƀing ơi-

adon ta hlâo adih yơh. 10Samơ̆ ƀing gih khŏm tui-gưt kơ Yahweh Ơi Adai ta laih anŭn 
djă-pioh khul tơlơi pơđar hăng tơlơi pơtă Ñu, jing khul tơlơi hơmâo čih laih amăng 
Hơdrôm Hră Tơlơi Juăt. ing gih ăt khŏm wơ̆t glaĭ bĕ kơ Yahweh Ơi Adai ta hăng 
abih pran-jua abih bơngăt-jua gih.  

Ruăh-Mă Tơlơi Hơdip  

 11Môseh pơhiăp dơ̆ng tui anai: Khul tơlơi pơđar kâo hlak brơi kơ ƀing gih anai jing 
tơlơi ƀu djơ̆ tơnap đơi ôh kơ ƀing gih dưi thâo-hluh ƀôdah rơgao hơnơ̆ng kơ ƀing gih 
dưi ngă ôh. 12Tơlơi anŭn ƀu dŏ pơ adai adih ôh tơl ƀing gih khŏm tơña tui anai, “Hlơi 
pô či đĭ nao pơ adai kiăng mă tơlơi anŭn laih anŭn pơhaih tơlơi anŭn kơ ƀing ta, tui 
anŭn kiăng kơ ƀing ta či tui-gưt lĕ?”a 13Tơlơi anŭn kŏn dŏ pơ gah adih ia-rơsĭ lơi tơl ih 
khŏm hơduah laĭ tui anai, “Hlơi pô či găn ia-rơsĭ anai kiăng kơ mă tơlơi anŭn laih 
anŭn pơhaih tơlơi anŭn kơ ƀing ta, tui anŭn kiăng kơ ƀing ta či tui-gưt lĕ?” 14u djơ̆ 
ôh, khul tơlơi pơđar anŭn dŏ jĕ ƀing gih biă-mă; djơ̆ biă-mă ñu, tơlơi anŭn dŏ amăng 
pran-jua gih laih anŭn pơđŏk hăng amăng-bah gih, tui anŭn ƀing gih dưi tui-gưt tơlơi 
anŭn yơh.  

 15Anai-nê, kâo pơdah laih ƀơi anăp gih hrơi anai tơlơi ruăh-mă tŏng-krah tơlơi hơdip 
hrŏm-hăng tơlơi đĭ-kơyar laih anŭn tơlơi djai hrŏm-hăng tơlơi răm-rai. 16Kâo pơtă kơ 
ƀing gih hrơi anai kiăng kơ khăp Yahweh Ơi Adai ta, kiăng kơ rơbat amăng khul jơlan 
Ñu, laih anŭn kiăng kơ ih djă-pioh khul tơlơi Ñu pơđar, khul tơlơi Ñu pơtă laih anŭn 
khul tơlơi juăt Ñu; tui anŭn ƀing gih či hơdip laih anŭn pơlar lu jai; tui anŭn yơh 
Yahweh či bơni-hiam kơ ƀing gih amăng anih-lŏn gih jĕ či mŭt nao mă-tŭ anai.  

 17Samơ̆ tơdah pran-jua gih wir đuaĭ ataih hĭ hăng ƀu tui-gưt ôh, laih anŭn tơdah ƀing 
gih brơi arăng dui-ba ƀing gih kiăng kơ bon kơkuh-pơpŭ kơ ƀing yang-rơba ̱ng, 18ƀing 
gih či răm-rai sit yơh. Anŭn yơh tơlơi kâo pơhaih kơ ƀing gih hrơi anai. ing gih ƀu či 
hơdip sui ôh amăng anih-lŏn gih jĕ či găn krong Yurdan kiăng kơ mŭt mă-tŭ anai.  

 19Hrơi anai kâo hơmâo pơdah laih ƀơi anăp gih tơlơi hơdip laih anŭn tơlơi djai, jing 
tơlơi bơni-hiam laih anŭn tơlơi hơtŏm-păh. Laih anŭn kâo iâu adai hăng lŏn-tơnah jing 
pô ngă gơ̆ng-jơlan kơ tơlơi ƀing gih ruăh-mă anŭn. Ră anai ruăh bĕ tơlơi hơdip, tui 
anŭn gih laih anŭn ƀing ană-tơčô gih dưi hơdip yơh. 20Laih anŭn dơ̆ng, ƀing gih ruăh-
mă bĕ kiăng khăp kơ Yahweh Ơi Adai ta, hơmư̆ tui boh-hiăp Ñu laih anŭn dŏ jĕ Ñu, 
yuakơ Yahweh yơh jing phŭn kơ tơlơi hơdip gih laih anŭn Ñu či brơi kơ ƀing gih lu 
thŭn amăng anih-lŏn Ñu ƀuăn-brơi laih kơ ƀing ơi-adon ta Abraham, Isa ̱k laih anŭn 

Yakôb.b  

31  

Yôsua Jing Pô Tŏ-Tui Môseh  

 1Giŏng anŭn, Môseh tơbiă laih anŭn pơhiăp khul tơlơi pơhiăp anai hăng ƀing Israel: 
2“Kâo ră anai hơmâo sa-rơtuh dua-pluh thŭn laih, tui anŭn kâo ƀu anăm dui-ba ƀing gih 
dơ̆ng tah. Yahweh hơmâo pơhiăp laih hăng kâo, ‘Ih ƀu dưi găn krong Yurdan ôh.’c 
3Yahweh Ơi Adai ta yơh či găn nao hlâo kơ ƀing gih. Ñu či pơrai hĭ ƀing kơnung-djuai 
anŭn ƀơi anăp gih laih anŭn ƀing gih či mă-tŭ anih-lŏn gơñu yơh. Yôsua ăt či dui-ba 
ƀing gih laih anŭn ăt či găn nao hlâo kơ ƀing gih kar hăng Yahweh pơtă laih. 4Yahweh 
či ngă kơ ƀing mơnuih amăng lŏn-čar anŭn hơget-tơlơi Ñu hơmâo ngă laih kơ pơtao 
Sihôn hăng pơtao Ôg, jing pơtao ƀing Amôr; Yahweh pơrai hĭ laih dua čô pơtao anŭn 
wơ̆t-hăng lŏn-čar gơñu mơ̆n. d 5Yahweh či jao hĭ abih ƀing kơnung-djuai Kanaan kơ 
ƀing gih laih anŭn ƀing gih khŏm pơrai hĭ gơñu tui-hăng abih-bang tơlơi kâo hơmâo 
pơtă laih kơ ƀing gih. 6Brơi kơjăp pran-jua laih anŭn khĭn bĕ. Anăm huĭ ƀôdah huĭ-bra ̱l 
kơ ƀing gơñu ôh, yuakơ Yahweh Ơi Adai ta nao hrŏm hăng ƀing gih yơh. Ñu ƀu či lui 
hĭ gih ƀôdah đuaĭ hĭ mơ̆ng gih ôh.”  

 7Giŏng anŭn, Môseh iâu rai Yôsua laih anŭn laĭ kơ ñu ƀơi anăp abih-bang ƀing Israel 
tui anai, “Brơi kơjăp pran-jua laih anŭn khĭn bĕ, yuakơ ih khŏm nao hrŏm hăng ƀing 
ană-plei anai mŭt amăng anih-lŏn Yahweh ƀuăn-brơi laih kơ ƀing ơi-adon ta hlâo adih 
kiăng brơi kơ ƀing ta, laih anŭn ih khŏm pơpha anih anŭn tŏng-krah ƀing gơñu jing 
anih-lŏn kŏng-ngăn kơ gơñu pô yơh. 8Yahweh pô yơh nao hlâo kơ ih laih anŭn dŏ 
hrŏm hăng ih. Ñu ƀu či lui hĭ ih kŏn đuaĭ ataih hĭ mơ̆ng ih lơi. Anăm huĭ ôh laih anŭn 
anăm hơtah-tai ôh.”e  

Tơlơi Pơđŏk Tơlơi Juăt  

 9Môseh čih pioh abih tơlơi juăt anai amăng hơdrôm hră tơlơi juăt hăng jao kơ ƀing 
khua ngă yang laih anŭn ñu ăt jao kơ abih-bang kŏng-tha ƀing Israel mơ̆n, jing ƀing ană 
đah-rơkơi Lêwi laih anŭn ăt jing ƀing čơkŭng hip tơlơi pơgop Yahweh mơ̆n.f 10Giŏng 
anŭn, Môseh pơđar kơ gơñu tui anai, “ơi hơnăl-tuč amăng rĭm tơjuh thŭn, jing thŭn 

phư-rơngai hĭ khul nư-đo̱m, ƀing gih khŏm đŏk hơdrôm hră tơlơi juăt anŭn amăng 
tơlơi Phet Khul Sang Than Jăng-Jai. 11ơi hrơi anŭn, tơdang abih-bang ƀing Israel rai 
pơdah ƀô̆-mơta ƀơi anăp Yahweh Ơi Adai ta ƀơi anih Ñu či ruăh brơi, brơi ƀing gih 
đŏk bĕ tơlơi juăt anai ƀơi anăp gơñu kiăng kơ hơmư̆. 12Pơjơnum glaĭ bĕ ƀing mơnuih 
jing: ing đah-rơkơi, ƀing đah-kơmơi, ƀing čơđai laih anŭn ƀing tuai hơdip amăng khul 
plei-pla gih, kiăng kơ ƀing gơñu dưi hơmư̆ laih anŭn hrăm huĭ-pơpŭ kơ Yahweh Ơi 
Adai ta, laih anŭn ngă-tui pơñen bĕ abih-bang khul boh-hiăp pơtô amăng tơlơi juăt 
anŭn. 13ing ană-tơčô gơñu jing ƀing aka ƀu thâo ôh kơ tơlơi juăt anai, khŏm hơmư̆ 
laih anŭn hrăm bĕ kiăng kơ huĭ-pơpŭ kơ Yahweh Ơi Adai ta, amăng abih hrơi ƀing 
gơñu hơdip amăng anih-lŏn ƀing gih jĕ či găn krong Yurdan kiăng mă-tŭ anai.”  

Tơlơi Laĭ-Lui-Hlâo Kơ Tơlơi Israel Tơgŭ-Pơkơdơ̆ng  

 14Yahweh pơhiăp hăng Môseh tui anai, “Anai-nê, hrơi ih djai jĕ truh laih. Iâu bĕ 
Yôsua laih anŭn pơrơđah bĕ gih pô ƀơi Sang Khăn Pơjơnum jing anih Kâo či jao bruă 
kơ ñu.” Tui anŭn, Môseh laih anŭn Yôsua rai pơrơđah gơñu pô ƀơi Sang Khăn 
Pơjơnum. 15Laih anŭn Yahweh pơƀuh-rai ƀơi Sang Khăn anŭn amăng sa gơ̆ng kơthul 
dŏ-dơ̆ng ƀơi bah-amăng mŭt nao pơ Sang Khăn.  

 16Giŏng anŭn, Yahweh laĭ kơ Môseh tui anai, “Ih jĕ či djai hăng wơ̆t glaĭ hrŏm hăng 
ƀing ơi-adon ih laih, samơ̆ ƀu sui ôh ƀing ană-plei anai či pơrĭh-răm hĭ gơñu pô yơh 
hăng ƀing yang-rơba ̱ng ƀing mơnuih dŏ amăng anih gơñu či mŭt nao anai. Gơñu či 
đuaĭ ataih mơ̆ng Kâo laih anŭn pơjŏh hĭ tơlơi pơgop Kâo pơjing laih hăng gơñu. 17ơi 
hrơi anŭn tơdah ƀing gơñu ngă tui anŭn, Kâo či hil kơ ƀing gơñu laih anŭn đuaĭ ataih 
hĭ mơ̆ng gơñu yơh; Kâo či pơdŏp hĭ ƀô̆-mơta Kâo mơ̆ng gơñu ƀu djru gơñu ôh, laih 
anŭn gơñu či răm-rai yơh. Lu tơlơi răm-rai laih anŭn tơlơi tơnap-tap či rai ƀơi gơñu, 
laih anŭn gơñu či tơña, ‘Khul tơlơi răm-rai anai hơmâo truh ƀơi ƀing ta yuakơ Ơi Adai 
ta ƀu dŏ hăng ƀing ta ôh hă?’ 18Laih anŭn sit yơh Kâo či pơdŏp hĭ ƀô̆-mơta Kâo ƀu djru 
ôh gơñu amăng mông anŭn, yuakơ abih-bang khul tơlơi sat-ƀai gơñu, jing tơlơi ƀing 
gơñu đuaĭ ataih hĭ mơ̆ng Kâo kiăng đuaĭ-tui ƀing yang-rơba ̱ng yơh.  

 19“Ră anai ih hăng Yôsua čih bĕ tơlơi adoh anai Kâo jĕ či brơi kơ ih, Môseh. Ih pơtô 
bĕ tơlơi adoh anai kơ ƀing Israel laih anŭn brơi gơñu adoh tui; tui anŭn tơdang ƀing 
gơñu đuaĭ ataih hĭ mơ̆ng Kâo, tơlơi anai yơh jing tơlơi ngă gơ̆ng-jơlan kơ Kâo 
pơkơdơ̆ng glaĭ hăng gơñu. 20Tơdang Kâo hơmâo ba gơñu mŭt amăng anih-lŏn hiam 
laih anŭn kơmơ̆k hơmâo bă hăng gơnam hiam kar hăng ia-tơsâo laih anŭn ia-hơni, jing 
anih Kâo ƀuăn-brơi laih ƀing ơi-adon gih; tơdang gơñu ƀơ̆ng trơi laih anŭn hơdip 
mơak-jơna ̱p laih, gơñu či wir nao kơkuh-pơpŭ kơ ƀing yang-rơba ̱ng, hơngah hĭ Kâo 

laih anŭn pơjŏh hĭ tơlơi pơgop Kâo. 21Tơdơi kơ anŭn tơdang khul tơlơi răm-rai laih 
anŭn khul tơlơi tơnap-tap truh ƀơi ƀing Israel, tơlơi adoh anai yơh či ngă gơ̆ng-jơlan 
pơkơdơ̆ng glaĭ hăng gơñu, yuakơ ƀing kơnung-djuai gơñu jing ƀing dŏ hrŏm hăng ih ră 
anai ƀu či wơ̆r-bit hĭ ôh tơlơi adoh anai. Wơ̆t-tơdah hlâo kơ Kâo ba gơñu mŭt amăng 
anih-lŏn Kâo ƀuăn-brơi laih kơ gơñu anai, Kâo thâo laih hơget-tơlơi sat gơñu juăt 
pơmĭn kiăng kơ ngă.” 22ơi hrơi anŭn, Môseh čih tơlơi adoh anai laih anŭn pơtô kơ 
ƀing Israel.  

 23Yahweh jao bruă kơ Yôsua ană đah-rơkơi Nun laih anŭn pơđar tui anai, “Brơi 
kơjăp pran-jua laih anŭn khĭn bĕ! Ih yơh či ba ƀing Israel mŭt amăng anih-lŏn Kâo 
ƀuăn-brơi laih kơ ƀing gơñu, laih anŭn Kâo pô yơh či dŏ hrŏm hăng ih.”g  

 24Tơdơi kơ Môseh čih giŏng hĭ laih amăng sa hơdrôm hră khul boh-hiăp tơlơi juăt 
anai čơdơ̆ng mơ̆ng phŭn truh kơ hơnăl-tuč, 25ñu pơđar kơ ƀing Lêwi jing ƀing čơkŭng 
hip tơlơi pơgop Yahweh tui anai, 26“Mă bĕ Hơdrôm Hră Tơlơi Juăt anai laih anŭn pioh 
bĕ ƀơi djeo hip tơlơi pơgop Yahweh Ơi Adai ta.”  

Giŏng anŭn, Yahweh laĭ kơ ƀing Israel tui anai, “Hơdrôm Hră anai yơh či dŏ pơ anŭn 
laih anŭn či jing tơlơi ngă gơ̆ng-jơlan pơkơdơ̆ng glaĭ hăng ƀing gih, 27yuakơ kâo thâo 
ƀing gih jing ƀing tơgŭ-pơkơdơ̆ng laih anŭn khăng akŏ. Anai-nê, ƀing gih hơmâo tơgŭ-
pơkơdơ̆ng laih hăng Yahweh tơdang kâo ăt dŏ-hơdip hrŏm hăng gih, jai-ƀai yơh ƀing 
gih či tơgŭ-pơkơdơ̆ng tơdơi kơ kâo djai! 28Pơjơnum glaĭ bĕ ƀơi anăp kâo abih-bang 
ƀing kŏng-tha amăng ƀing kơnung-djuai gih laih anŭn abih-bang ƀing khua-moa gih, tui 
anŭn kâo dưi pơhiăp khul boh-hiăp tơlơi adoh anai kiăng kơ gơñu hơmư̆ laih anŭn kâo 
dưi iâu adai adih hăng lŏn-tơnah anai kiăng kơ ngă gơ̆ng-jơlan pơkơdơ̆ng glaĭ hăng 
gơñu. 29Kâo thâo laih, tơdơi kơ kâo djai sit ƀing gih či jing hĭ gơnam hơƀak-drak laih 
anŭn đuaĭ ataih hĭ yơh mơ̆ng jơlan kâo pơtă kơ gih anai. Amăng khul hrơi pơanăp, 
tơlơi răm-rai či truh ƀơi ƀing gih yuakơ ƀing gih ngă tơlơi sat-ƀai ƀơi anăp Yahweh 
hăng čuih brơi kơ Ñu hil yuakơ ƀing gih ngă laih tơlơi Ñu khă-kơ̆ng.”  

Tơlơi Adoh Môseh  

 30Tui anŭn, Môseh đŏk glaĭ khul boh-hiăp tơlơi adoh anai mơ̆ng phŭn truh kơ abih 
kiăng kơ abih-bang ƀing Israel hơmư̆:  

32  

 1Ơ rơngit-adai, hơmư̆ bĕ laih anŭn kâo či pơhiăp;  
Ơ lŏn-tơnah, hơmư̆ bĕ khul boh-hiăp mơ̆ng amăng-bah kâo.  

 2Ơ ƀing Israel, brơi bĕ tơlơi kâo pơtô lê ̆ ƀơi ƀing gih hrup hăng ia-hơjan  
laih anŭn tơlơi kâo pơhiăp trŭn hrup hăng ia-ngo ̱m,  
hrup hăng hơjan bơyan buh ƀơi rơ̆k phrâo,  
hrup hăng ia-hơjan bơyan jŭ-pla ƀơi khul kơyâo-pơtâo mơda.  

  
 3Kâo či pơhaih anăn Yahweh yơh.  
Ơ ƀing Israel, bơni-hơơč bĕ kơ tơlơi prŏng-prin Ơi Adai ta!  

 4Ñu jing Boh-Pơtâo pơgang ta, khul bruă-mơnuă Ñu jing klă-tu ̱m,  
laih anŭn abih-bang jơlan Ñu jing tơpă soh-sel.  

Ñu jing Ơi Adai tŏng-ten jing Pô ƀu soh ôh,  
Ñu yơh jing Pô djơ̆-hơnơ̆ng laih anŭn tơpă.  

 
5ing gih hơmâo ngă sat-ƀai pơkơdơ̆ng glaĭ hăng Ñu;  

yuakơ tơlơi soh gih, ƀing gih ƀu djơ̆ jing ană-bă Ñu dơ̆ng tah,  
samơ̆ ƀing gih jing hĭ sa rơnŭk ƀing wĕ-wŏ laih anŭn ƀrưh-ƀai yơh.  

 6Anai yơh jing jơlan ƀing gih kla glaĭ kơ Yahweh hă,  
Ơ ƀing mlŭk laih anŭn ƀu kiăng thâo-hluh ăh,  
Ñu ƀu djơ̆ jing Ama gih jing Pô Hrih-Pơjing gih ôh hă?  

Ñu ƀu djơ̆ jing Pô pơjing hĭ ƀing gih jing sa boh lŏn-čar ôh hă?  
 

7Hơdơr bĕ kơ khul hrơi hlâo adih;  
pơmĭn bĕ kơ rơnŭk ƀing hlâo rơgao laih.  

Tơña bĕ ơi-adon gih laih anŭn ñu či pơrơđah kơ ƀing gih,  
ƀing kŏng-tha gih, laih anŭn gơñu či ră ruai kơ ƀing gih yơh.  

 8Tơdang Ơi Adai Pô Glông Hloh brơi kơ ƀing kơnung-djuai anai anih-lŏn kŏng-
ngăn gơñu,  

tơdang Ñu pơkăh-pơpha abih-bang mơnuih-mơnam,  
Ñu pơdơ̆ng đĭ laih khul guai kơ ƀing mơnuih-mơnam anai  
laih anŭn ƀing Israel tui hăng mrô gơñu yơh.h  

 9Samơ̆ Yahweh ruăh-mă ƀing ană-plei Ñu,  
ƀing kơnung-djuai Yakôb jing ƀing Israel yơh jing črăn kŏng-ngăn Ñu.  

 
10Amăng sa anih tơdron-ha ̱r Ñu hơduah ƀing gơ̆,  

jing amăng anih thu-krô laih anŭn tơdron-tač angĭn-bluh hông-hang.  
Ñu wai-lăng brơi ƀing gơ̆ laih anŭn răk-rong ba ƀing gơ̆;  

Ñu pơgang ƀing gơ̆ hrup hăng pơgang alăk-mơta Ñu pô.  
 11Hrup hăng sa drơi čim si ̱ng răk-wai hruh ñu  

laih anŭn pŏr-juang gah ngŏ kơ khul ană ñu,  
Yahweh bla ̱ng čăng Ñu kiăng čơkă mă ƀing ană-plei Ñu  
hăng pơdiăng ba ƀing gơ̆ ƀơi khul čăng Ñu.  

12Kơnơ̆ng hơjăn Yahweh yơh dui-ba ƀing gơ̆;  
ƀu hơmâo yang-rơba ̱ng ôh dŏ hrŏm hăng ƀing gơ̆.  

 
 13Ñu ngă brơi ƀing gơ̆ đĭ mă-tŭ anih glông anih-lŏn anai  

laih anŭn čem-rong ƀing gơ̆ hăng boh-čroh đang-hơma.  
Ñu čem ba gơ̆ hăng ia-hơni mơ̆ng hruh-hơni amăng khul boh-pơtâo,  

laih anŭn hăng ia-rơmuă ôliwơ mơ̆ng khul kơyâo čăt ƀơi lŏn-pơtâo.  
 14Ñu ăt čem ƀing gơ̆ hăng ia-tơsâo laih anŭn ia-tơsâo mơ̆ng rơmô hăng triu bơbe 

gơñu  
laih anŭn hăng añăm-rơmuă mơ̆ng khul ană triu laih anŭn mơ̆ng khul triu-

tơno,  
hăng khul rơmô laih anŭn bơbe hiam hloh mơ̆ng lŏn-čar Basan  
hăng khul braih hiam hloh mơ̆ng pơdai-kơtor.  

Ñu brơi kơ ƀing gơ̆ mơñum tơpai mơ̆ng ia boh-kơƀâo hiam hloh.  
 15Yesuruni jing ƀing Israel prŏng rơmŏng tui laih anŭn tơgŭ-pơkơdơ̆ng;  

bă hăng gơnam-ƀơ̆ng, gơñu jing hĭ rơmŏng tui laih anŭn wĭl-duit.  
Gơñu đuaĭ ataih hĭ mơ̆ng Ơi Adai, Pô pơjing rai gơñu  

laih anŭn hơngah lui hĭ Pô Boh-Pơtâo jing Pô Pơklaih gơñu.  
16Gơñu ngă kơ Ơi Adai ga ̱r hăng ƀing yang-rơba ̱ng gơñu  

laih anŭn ngă kơ Ñu hil hăng khul rup-trah hơƀak-drak gơñu.  
 17Gơñu ngă yang kơ ƀing yang sat, jing ƀing ƀu djơ̆ Ơi Adai ôh,  

jing ƀing yang gơñu ƀu thâo-krăn ôh hlâo kơ anŭn,  
jing ƀing yang gơñu phrâo kơkuh-pơpŭ đôč,  
jing ƀing yang ƀing ơi-adon ta ƀu kơkuh-pơpŭ ôh hlâo adih.j  

 18Ơ ƀing Israel, ƀing gih đuaĭ ataih hĭ mơ̆ng Pô Boh-Pơtâo anai, jing Ama kơ ƀing 

                                                 
i32:15 Yesurun jing pô tơpă-hơnơ̆ng. 
j32:17 1 Korinthos 10:20.  

 75



gih;  
ƀing gih wơr-bĭt hĭ Ơi Adai jing Pô hơmâo rai ƀing gih.  

  
 19Yahweh ƀuh tơlơi anai laih anŭn hơngah hĭ ƀing Israel  

yuakơ ƀing ană đah-rơkơi đah-kơmơi Ñu ngă kơ Ñu hil.  
 20Yahweh laĭ, “Kâo či pơdŏp hĭ ƀô̆-mơta Kâo ƀu djru ƀing gơñu ôh,  

samơ̆ krăp-lăng hiư̆m hơnăl-tuč gơñu jing lĕ;  
yuakơ gơñu jing sa kơnung-djuai soh-sat,  
jing ƀing ană-bă ƀu tŏng-ten ôh.  

 21Gơñu ngă brơi Kâo ga ̱r hăng yang-rơba ̱ng gơñu jing pô ƀu djơ̆ yang ôh  
laih anŭn ngă kơ Kâo hil hăng khul rup-trah đôč-đač gơñu.  

Tui anŭn, Kâo či ngă brơi gơñu ga ̱r hăng ƀing mơnuih jing ƀing ƀu djơ̆ sa lŏn-
čar ôh;  

laih anŭn Kâo či ngă kơ ƀing gơñu hil hăng sa lŏn-čar mlŭk anŭn.k  
 22Yuakơ tơlơi hil Kâo hơmâo tuč đĭ laih,  

jing apui ƀơ̆ng laih truh pơ Seôl anih dơlăm ƀing djai.  
Apui anŭn či ƀơ̆ng hĭ lŏn-tơnah laih anŭn dram-gơnam amăng tơnah anŭn  

laih anŭn čuh hĭ atur khul čư̆.  
  

 23Yahweh laĭ dơ̆ng, “Kâo či pơƀut glaĭ khul tơlơi răm-rai ƀơi gơñu  
laih anŭn pơnăh abih ƀrŏm-hraŏ Kâo kiăng pơkơdơ̆ng glaĭ hăng gơñu.  

 24Gơñu či djai hĭ yua-mơ̆ng tơlơi ư̆-rơpa Kâo či mơit rai pơkơdơ̆ng glaĭ hăng 
gơñu,  

laih anŭn yua-mơ̆ng tơlơi ruă-nuă sat kli ̱n-khe̱ng Kâo či mơit rai kiăng pơrai 
hĭ gơñu yơh;  

gơñu či răm-rai hĭ yua-mơ̆ng khul tơgơi-griăng khul hlô-mơnơ̆ng glai Kâo 
či mơit rai pơkơdơ̆ng glaĭ hăng gơñu,  

laih anŭn yua-mơ̆ng ia-bi ̱h khul ala-tơpơ̆ng amăng ƀruih-lŏn Kâo či mơit rai 
kiăng ngă sat kơ gơñu yơh.  

25ơi jơlan yơh ƀing rŏh-ayăt či pơrai hĭ ƀing gơñu hăng đao-gưm kiăng ngă kơ 
gơñu ƀu hơmâo ană-bă ôh;  

amăng khul sang gơñu tơlơi huĭ-bra ̱l yơh či git-gai gơñu.  
ing tơdăm laih anŭn dra či răm-rai hĭ yơh,  

                                                 
k32:21 1 Korinthos 10:22; Rôm 10:19.  

wơ̆t-hăng ƀing ană nge laih anŭn ƀing tha hơmâo ƀŭk-kô ̱̆ mơ̆n.  
 26Kâo dưi laĭ Kâo či pơčơlah hĭ gơñu  

laih anŭn lŏm lui hĭ ƀing gơñu mơ̆ng tơlơi djă-hơdơr abih-bang mơnuih-
mơnam,  

 27samơ̆ Kâo huĭ kơ ƀing rŏh-ayăt djik-djak kơ ƀing gơñu,  
huĭdah ƀing tơgŭ-pơkơdơ̆ng glaĭ hăng gơñu thâo-hluh soh laih anŭn laĭ,  

‘Tơngan ta hơmâo dưi-hĭ laih hăng ƀing Israel;  
ƀu djơ̆ Yahweh ôh ngă abih-bang tơlơi anai.’”  

  
 28ing Israel jing ƀing kơnung-djuai ƀu thâo-hluh ôh,  

ƀu hơmâo tơlơi thâo-pơmĭn rơđah ôh amăng gơñu.  
 29Tơdah gơñu rơgơi laih anŭn thâo-hluh kơ tơlơi anai  

gơñu dưi pơmĭn yơh hyư̆m tơlơi hơnăl-tuč či jing!  
 30Hiư̆m sa čô rŏh-ayăt dưi kiaŏ-mă sa-rơbâo čô ƀing Israel,  

ƀôdah dua čô dưi ngă brơi sa-rơbăn čô đuaĭ-kơdŏp lĕ?  
Anŭn yuakơ Yahweh, jing Boh-Pơtâo gơñu, hơmâo đuaĭ ataih hĭ mơ̆ng gơñu 

laih,  
laih anŭn Ñu hơmâo lui-raih hĭ gơñu laih.  

 31Yuakơ boh-pơtâo ƀing rŏh-ayăt anŭn ƀu kơtang hrup hăng Yahweh Boh-Pơtâo ta 
ôh,  

wơ̆t-tơdah ƀing rŏh-ayăt ta ăt thâo-krăn kar hăng anŭn mơ̆n.  
 32ing rŏh-ayăt anŭn hrup hăng phŭn-hrĕ boh-kơƀâo tơbiă rai mơ̆ng phŭn-hrĕ plei-

pơnăng Sedôm  
laih anŭn mơ̆ng khul hơma plei-pơnăng Gomôrrah yơh.  

Khul tul boh-kơƀâo gơñu bă-hăng tơlơi ruă-phĭ̱,  
laih anŭn khul tul boh-kơƀâo gơñu anŭn bă-hăng jrao-djai.  

 33Tơpai boh-kơƀâo gơñu hrup hăng ia-bi ̱h ala,  
jing bi ̱h djuai ala-tơpơ̆ng sat biă-mă.  

 34Yahweh tơña tui anai, “Kâo ƀu hơmâo djă-pioh tơlơi Kâo či ngă anai amăng 
sang-gơnam Kâo ôh hă?  

Kâo ƀu hơmâo kơđŏm-khoă hĭ tơlơi anŭn amăng khul atông Kâo ôh hă?  
 35Anŭn jing tơlơi Kâo či rŭ-nua yơh; Kâo či kla glaĭ tơlơi anŭn ƀơi ƀing rŏh-ayăt 

Israel yơh.  
ơi mông Kâo pơkơčăh laih, tơkai gơñu či tơbơr rơbuh yơh,  

anŭn jing hrơi răm-rai gơñu rai jĕ laih  

laih anŭn mông bưng-sat gơñu blĭp rai ƀơi gơñu.”l  
  

 36Samơ̆ Yahweh či glưh pran-jua pap kơ ƀing ding-kơna Ñu  
laih anŭn či phat-kơđi brơi kơ ană-plei Ñu yơh.  

Tơdang Ñu ƀuh tơlơi kơtang ƀing gơ̆ abih laih yuakơ tơlơi tơnap ƀing gơ̆  
laih anŭn kơnơ̆ng hơmâo ƀiă mơnuih dŏ glaĭ wơ̆t-dah mơnuih hlŭn ƀôdah 

mơnuih rơngai.m  
 37Yahweh či tơña ƀing Israel tui anai, “Ră anai pơpă ƀing yang gih,  

jing boh-pơtâo ƀing gih đaŏ kiăng pơgang brơi kơ ƀing gih lĕ?  
 38ing gih brơi gơñu ƀơ̆ng laih rơmuă mơ̆ng khul gơnam ngă yang gih  

laih anŭn mơñum laih ia boh-kơƀâo mơ̆ng gơnam-pơyơr mơñum gih lĕ?  
Brơi gơñu tơgŭ rai djru ƀing gih bĕ!  
Brơi gơñu pha-brơi kơ ƀing gih tơlơi tơu bĕ!  

  
 39Yahweh laĭ dơ̆ng, “Lăng bĕ ră anai! Kâo jing Yahweh laih anŭn Kâo pô yơh jing 

Ơi Adai!  
Rơngiao kơ Kâo ƀu hơmâo yang pơkŏn dơ̆ng tah hơmâo sit.  
Kâo dưi pơdjai hĭ laih anŭn dưi pơhơdip glaĭ,  

Kâo dưi pơrơka laih anŭn Kâo dưi pơhla ̱o hĭ,  
laih anŭn ƀu hơmâo hlơi pô dưi pơklaih hĭ ôh mơ̆ng tơngan Kâo.  

 40Kâo dŏ hơdip hlŏng-lar,  
Kâo yơr đĭ tơngan Kâo pơ adai hăng ƀuăn-rơ̆ng:  

 41Tơdang Kâo săh đao plĭr-plăr Kâo  
laih anŭn Kâo suă tơbiă đao anai kiăng kơ phat-kơđi,  
Kâo či rŭ-nua ƀơi ƀing rŏh-ayăt Kâo  
laih anŭn kla glaĭ kơ ƀing pơrơmut kơ Kâo.  

 42Kâo či pơkra ƀrŏm-hraŏ Kâo mơñum drah gơñu,  
laih anŭn đao Kâo lŭn-ƀơ̆ng čơđeh-asar gơñu,  
jing drah ƀing rŏh-ayăt Kâo wơ̆t-hăng drah ƀing hlŭn-mơnă.  

Kâo ăt či khăt hĭ mơ̆n tơkuai ƀing hơmâo ƀŭk glôngn jing ƀing djă-akŏ rŏh-
ayăt.”  

  
                                                 
l32:35 Rôm 12:19; Hêbrơ 10:30.  
m32:36 Tơlơi Adoh Bơni-Hơơč 135:14.  
n32:42 ing khua rŏh-ayăt hlâo kơ gơñu nao blah, gơñu ko̱m ƀŭk gơñu glông. 

 43Hơ̆k-kơdơ̆k bĕ, Ơ ƀing lŏn-čar hrŏm-hăng ƀing ană-plei Yahweh,  
yuakơ Ñu či rŭ-nua brơi kơ drah ding-kơna Ñu ƀing Israel.  

Ñu či rŭ-nua ƀơi ƀing rŏh-ayăt Ñu  
laih anŭn pơkra tơlơi pap-brơi kơ anih-lŏn Ñu laih anŭn kơ ƀing ană-plei 

Ñu.o  
 

44Laih anŭn Môseh rai hrŏm hăng Yôsua ană đah-rơkơi Nun laih anŭn ñu pơhiăp 
abih-bang boh-hiăp amăng tơlơi adoh anai ƀơi anăp ană-plei ƀing Israel dŏ hơmư̆.  

 45Tơdơi kơ Môseh pơđŏk giŏng hĭ laih tơlơi pơhơdơr abih-bang khul tơlơi juăt anai 
kơ ƀing Israel, 46ñu pơtă kơ ƀing gơ̆ tui anai, “Djă-pioh bĕ abih-bang khul boh-hiăp 
anai amăng pran-jua jing khul boh-hiăp kâo pơhaih rơđah laih kơ ƀing gih anai, tui 
anŭn ƀing gih dưi pơtă kơ ƀing ană-bă gih pơñen tui-gưt abih-bang khul boh-hiăp tơlơi 
juăt anai. 47Khul tơlơi anŭn ƀu djơ̆ kơnơ̆ng jing khul boh-hiăp đôč-đač kơ ƀing gih ôh, 
samơ̆ gơñu jing phŭn tơlơi hơdip kơ ƀing gih yơh. Tui-gưt bĕ tơlơi anŭn, tui anŭn ƀing 
gih či hơdip sui yơh amăng anih-lŏn gih či găn krong Yurdan kiăng kơ mă-tŭ anai.”  

Môseh Či Tơĭ-Pran ơi Čư̆ Nebô  

 48ơi hrơi anŭn mơ̆n, Yahweh laĭ kơ Môseh,p 49“Đĭ nao bĕ pơ tring Abarim kiăng 
nao pơ čư̆ Nebô amăng guai čar Môab, jing anih gah ngŏ̱ kơ plei-pơnăng Yerêhô, laih 
anŭn lăng nao pơ čar Kanaan bĕ, jing anih-lŏn Kâo či brơi kơ ƀing Israel jing kŏng-
ngăn gơñu pô. 50Pơ čư̆ anŭn yơh jing ƀơi čư̆ Nebô ih hơmâo đĭ anŭn, ih či djai laih 
anŭn wơ̆t glaĭ hrŏm-hăng ƀing ơi-adon ih, kar hăng ayŏng ih A ̱rôn djai laih ƀơi čư̆ Hôr 
laih anŭn ñu wơ̆t glaĭ hrŏm-hăng ƀing ơi-adon gih. 51Anai jing yuakơ dua ƀing gih ƀu 
dŏ tŏng-ten ôh hăng Kâo tơdang ƀing gih pơrơđah tơlơi ƀu tui-gưt kơ Kâo ƀơi anăp 
ƀing Israel ƀơi khul anih ia Meribah Khades amăng tơdron-ha̱r Zin. Anai ăt jing yuakơ 
ƀing gih ƀrưh-mơhiăh kơ tơlơi rơgoh-hiam-hlo̱m Kâo tŏng-krah ƀing Israel mơ̆n. 52Tui 
anŭn yơh, ih či ƀuh anih-lŏn anŭn kơnơ̆ng mơ̆ng ataih đôč, laih anŭn ih ƀu dưi mŭt ôh 
amăng anih-lŏn Kâo či brơi kơ ƀing Israel.”  

33  

Môseh Bơni-Hiam Kơ Abih Kơnung-Djuai  

 1Anai jing tơlơi bơni-hiam Môseh, jing ding-kơna Ơi Adai, brơi kơ ƀing Israel hlâo 

                                                 
o32:43 Rôm 15:10; Pơrơđah 19:2.  
p32:48 Tơlơi Yap 27:12-14; Tơlơi Juăt 3:23-27.  

kơ ñu djai. 2Ñu laĭ:  
  

“Yahweh trŭn rai mơ̆ng čư̆ Sinai,  
mơ̆ng čư̆ Seir Ñu pơčrang ƀơi ƀing ană-plei Ñu;  
laih anŭn Ñu pơčrang rai mơ̆ng čư̆ Pharan.  

Ñu rai hrŏm hăng rơbâo-rơbăn ƀing ling-jang rơgoh-hiam Ñu mơ̆ng gah thu ̱ng  
laih anŭn apui-kơmlă jing gơnam blah Ñu.  

 3Ơ Yahweh, sit-nik Ih yơh jing Pô khăp kơ ană-plei anai;  
abih-bang ƀing Ih pơrơgoh laih dŏ amăng tơngan Ih.  

ơi tơkai Ih yơh gơñu bon-kơkuh,  
laih anŭn brơi kơ Ih pơtô-laĭ ƀing gơñu,  

 4mông anŭn kâo, Môseh, brơi laih kơ ƀing gih tơlơi juăt Yahweh,  
jing dram-gơnam kơ ƀing kơnung-djuai Yakôb yơh.  

 5Yahweh jing pơtao kơ lŏn-čar Yesurun yơh  
tơdang ƀing Israel pơƀut glaĭ hrŏm-hăng ƀing djă-akŏ gơñu.”  

  
 6Kơ kơnung-djuai Reuben Môseh laĭ:q  

“Brơi kơ kơnung-djuai Reuben hơdip laih anŭn anăm djai ôh,  
laih anŭn kŏn brơi kơ kơnung-djuai ñu jing hĭ ƀiă lơi.”  

 7Kơ kơnung-djuai Yudah Môseh laĭ:  
  

“Ơ Yahweh, hơmư̆ bĕ kơ tơlơi iâu-kwưh kơ Yudah anai;  
pơgop glaĭ bĕ ƀing gơñu hăng ƀing kơnung-djuai Israel.  

Brơi bĕ tơngan gơñu jing kơtang kiăng kơ pơgang gơñu pô.  
Djru bĕ gơñu pơkơdơ̆ng glaĭ hăng ƀing ayăt gơñu!”  

 8Kơ kơnung-djuai Lêwi Môseh laĭ:  
  

“Ơ Yahweh, kơ kơnung-djuai Lêwi jing kơnung-djuai Ih pơrơgoh laih,  
  

Ih brơi laih Thummim laih anŭn Urim kiăng kơ pơrơđah tơlơi Ih kiăng.  
Ih lông-lăng laih gơñu ƀơi anih Massah;  

Ih ăt pơrơjăh laih mơ̆n hăng gơñu ƀơi khul ia Meribah.r  

                                                 
q33:6 Proaĭ anai ƀu hơmâo amăng hră phŭn Hêbrơ ôh. 
r33:8 Tơlơi Tơbiă 17:7; 28:30; Tơlơi Yap 20:13.  

 9Samơ̆ gơñu djă-pioh boh-hiăp Ih  
laih anŭn răng tui tơlơi pơgop Ih.  

ing gơñu dŏ tŏng-ten hăng Ih hloh kơ tŏng-ten hăng sang-anŏ gơñu pô:s  
Gơñu ƀu pơpŭ kơ amĭ ama gơñu ôh,  

Gơñu ƀu thâo-krăn ayŏng adơi gơñu ôh,  
laih anŭn gơñu kŏn thâo-hluh kơ ƀing ană-bă gơñu pô lơi.  

 10Gơñu či pơtô khul tơlơi pơhiăp Ih kơ ƀing Yakôb  
laih anŭn tơlơi juăt Ih kơ ƀing Israel.  

Gơñu pơyơr đĭ gơnam ƀâo-mơngưi ƀơi anăp Ih  
laih anŭn khul gơnam-pơyơr čuh hlo ̱m ƀơi kơnưl ngă yang Ih.  

 11Ơ Yahweh, bơni-hiam bĕ kơ abih-bang tơlơi thâo gơñu,  
mơak bĕ hăng bruă-mă mơ̆ng tơngan gơñu.  

Taih pơrai hĭ bĕ ƀing hlơi pô tơgŭ-pơkơdơ̆ng glaĭ hăng ƀing gơ̆;  
pơrăm hĭ bĕ ƀing rŏh gơñu tơl ƀing rŏh anŭn ƀu thâo tơgŭ đĭ pơkơdơ̆ng glaĭ 

dơ̆ng tah.”  
 12Kơ kơnung-djuai Benyamin Môseh laĭ:  

  
“Brơi bĕ ƀing Yahweh khăp dŏ rơnŭk-rơnua jĕ Yahweh,  

yuakơ Ñu wai-pơgang ƀing gơ̆ amăng abih hrơi,  
laih anŭn ƀing gơ̆ dŏ hơđơ̆ng amăng tơngan Yahweh yơh.”  

 13Kơ kơnung-djuai Yôsêp Môseh laĭ:  
  

“Rơkâo kơ Yahweh bơni-hiam kơ anih-lŏn gơñu  
hăng ia-hơjan hiam mơ̆ng adai gah ngŏ  
laih anŭn hăng ia rô gah yŭ;  

 14hăng boh-čroh hiam hloh mơ̆ng yang-hrơi ba rai  
jing hăng gơnam-tăm hiam hloh mơ̆ng yang-blan pha-brơi;  

 15hăng khul gơnam mơyŭn-hiam hloh mơ̆ng khul čư̆-čan đưm-đă adih  
jing hăng khul boh-čroh hơmâo hlŏng-lar mơ̆ng khul bŏl-čư̆;t  

16hăng khul gơnam mơyŭn hiam hloh lŏn-tơnah anŭn dưi pơtơbiă rai.  
Laih anŭn hăng tơlơi mơak Yahweh jing Pô pơƀuh-rai amăng pum kơyâo drơi 

apui-ƀơ̆ng.  

                                                 
s33:9 Tơlơi Tơbiă 25:29. 
t33:15 Tơlơi Tơbiă 3:1-6. 

Brơi bĕ abih-bang tơlơi bơni-hiam anai truh ƀơi kơnung-djuai Yôsêp,  
Yuakơ Yôsêp jing khua amăng ƀing ayŏng adơi ñu.  

17Lu rơbâo ling-tơhan kơnung-djuai Manasseh  
laih anŭn lu rơbăn ling-tơhan kơnung-djuai Ephraim,  
jing ƀing kơdrưh-kơang hrup hăng sa drơi rơmô-tơno hadơi blung-hlâo.  

Hrup hăng rơmô glai pơnŭh rŏh-ayăt ñu hăng tơki ñu  
ƀing gơñu či pơnŭh ƀing rŏh-ayăt gơñu hăng tơlư̆ hĭ ƀing ayăt anŭn truh pơ 

rơnuč lŏn-tơnah yơh.”  
 18Kơ kơnung-djuai Zebulun hăng kơnung-djuai Issakharu Môseh laĭ:  

  
“Ơ Zebulun, hơ̆k-kơdơ̆k bĕ yuakơ ƀing gih jơna ̱p-mơak amăng tơlơi sĭ-mơnia,  
Ơ Issakhar, mơak bĕ yuakơ ƀing gih jơna ̱p-mơak amăng hlô-mơnơ̆ng rong 

gih.  
 19Gơñu či jak-iâu rai ƀing kơnung-djuai Israel pơkŏn pơ čư̆ gơñu  

laih anŭn pơyơr đĭ khul gơnam ngă yang djơ̆-hơnơ̆ng pơ anŭn;  
gơñu či jing hĭ pơdrŏng-sah yua-mơ̆ng tơlơi sĭ-mơnia ƀơi ia-rơsĭ laih anŭn 

kơtuai ha ̱ng-ia rơsĭ.”  
 20Kơ kơnung-djuai Gad Môseh laĭ:  

“Mơyŭn-hiam yơh kơ Yahweh jing pô pơlar tơbiă lŏn-čar Gad!  
ing Gad dŏ-krăp pơ anŭn kar hăng sa drơi rơmung-dŭl,  

kiăng kơ hek mă tơngan ƀôdah akŏ.  
 21ing gơñu ruăh anih-lŏn hiam hloh kơ gơñu pô.  

Tơdang ƀing khua ba-akŏ ană-plei Israel pơjơnum glaĭ,  
ƀing gơñu ngă tui tơlơi tơpă-hơnơ̆ng Yahweh kiăng,  
laih anŭn ƀing gơñu đuaĭ-tui tơlơi phiăn Yahweh brơi kơ ƀing Israel yơh.  

ing khua anŭn djă-pioh črăn prŏng jing črăn pô khua djă-akŏ kơ ƀing Gad.”  
 22Kơ kơnung-djuai Dan Môseh laĭ:  

  
“ing Dan kơplŏng rai hrup hăng sa drơi rơmung-dŭl tơdăm,  
ƀing gơñu rai mơ̆ng lŏn-čar Basan kiăng pơkơdơ̆ng glaĭ hăng ƀing rŏh 

gơñu.”  
 23Kơ kơnung-djuai Naptali Môseh laĭ:  

  

                                                 
u33:18 u hơmâo amăng hră phŭn Hêbrơ ôh. 

“Yahweh hơmâo bă-blai tơlơi rơiêŭ-mơak kơ ƀing Naptali  
laih anŭn Ñu bơni-hiam kơ ƀing gơ̆ hăng lu gơnam hiam.  

ing gơñu či tŭ-mă kŏng-ngăn gah thu̱ng kơ dơnao-ia Galilê yơh.”  
 24Kơ kơnung-djuai Aser Môseh laĭ:  

  
“Yahweh bơni-hiam kơ kơnung-djuai Aser hloh kơ ƀing kơnung-djuai Israel 

pơkŏn yơh;  
Yahweh rơiêŭ-mơak hăng ƀing gơñu hloh kơ abih-bang ƀing ayŏng adơi 

gơñu.  
Brơi anih-lŏn gơñu hơmâo lu kơyâo ôliwơ.  

 25Ơ ƀing Aser, ƀing gih či dŏ rơnŭk-rơnua yuakơ khul čơnŭh-kăl amăng-ja ̱ng gih či 
ngă hăng pơsơi laih anŭn ko ̱ng,  

laih anŭn tơlơi kơjăp-hơđơ̆ng gih či pơdơ̆ hăng khul hrơi gih hơdip yơh.”  
  

 26Môseh pơhiăp hăng abih-bang ană-plei Israel dơ̆ng,  
  

“Ơ ƀing Israel, ƀu hơmâo ôh yang pă hrup hăng Ơi Adai kơ lŏn-čar ta 
Yesurun,v  

khul kơthul jing rơdêh Ñu tơdang Ñu rai mơ̆ng adai  
kiăng djru ƀing ta hăng tơlơi kơtang Ñu.  

 27Ơi Adai hlŏng-lar yơh jing anih đuaĭ-kơdŏp ta,  
laih anŭn khul hơpăl-tơngan hlŏng-lar Ñu dŏ gah yŭ pŭ ƀing ta.  

Ñu či puh-pơđuaĭ hĭ rŏh-ayăt gih mơ̆ng anăp gih,  
laih anŭn laĭ hăng ƀing gih, ‘Pơrai hĭ ñu!’  

 28Tui anŭn, ƀing Israel či hơdip kơnơ̆ng rơnŭk-rơnua đôč yơh;  
anih ƀing Yakôb jing hĭ rơnŭk-hơđơ̆ng  
amăng sa anih-lŏn hơmâo lu pơdai-kơtor laih anŭn ia boh-kơƀâo,  
jing anih khul adai brơi rai ia-hơjan.  

 29Mơyŭn-hiam yơh kơ ƀing gih, Ơ ƀing Israel!  
Hlơi čar hrup hăng ƀing gih,  

jing sa ană-plei hơmâo Yahweh pơklaih laih lĕ?  
Ñu yơh jing khiơl kiăng kơ pơgang ƀing gih  

laih anŭn Ñu jing đao kiăng kơ pơrai hĭ rŏh-ayăt gih.  

                                                 
v33:26: Anai jing anăn pơkŏn kơ Israel tui hăng hră Tơlơi Juăt 32:15.  

ing rŏh-ayăt gih či huĭ-kơčŭn ƀơi anăp gih,  
laih anŭn ƀing gih či juă trŭn ƀơi ngŏ gơñu yơh.”  

34  

Môseh Djai  

 1Tơdơi kơ anŭn Môseh đĭ nao pơ čư̆ Nebô mơ̆ng tơdron-tơhnă̱ Môab nao pơ kơčŏng 
čư̆ Pisgah, jing gah ngŏ̱ kơ krong Yurdan klă̱-anăp hăng plei-pơnăng Yerêhô. Pơ-anŭn 
yơh Yahweh kơčrâo brơi ñu abih-bang anih-lŏn ƀing kơnung-djuai Israel či mă-tŭ, 
čơdơ̆ng mơ̆ng anih Gilead gah dư̱r truh pơ plei Dan, 2abih-bang anih-lŏn kơnung-djuai 
Naptali, anih-lŏn kơnung-djuai Ephraim laih anŭn kơnung-djuai Manasseh, abih-bang 
anih-lŏn kơnung-djuai Yudah ataih truh pơ gah rơsĭ prŏng gah yŭ̱, 3anih Negewơ laih 
anŭn abih-bang tring čơdơ̆ng mơ̆ng dơnung Yerêhô, jing plei khul Kơyâo Đung-Kri, 
ataih truh kơ anih Zôar gah thu̱ng. 4Giŏng anŭn, Yahweh laĭ kơ Môseh, “Anai yơh jing 
abih anih-lŏn Kâo ƀuăn-brơi laih kơ Abraham, Isa ̱k laih anŭn Yakôb tơdang Kâo laĭ 
laih hăng gơñu, ‘Kâo či brơi kơ ƀing kơnung-djuai gih.’ Kâo brơi laih kơ ih ƀuh anih 
anai hăng mơta ih, samơ̆ ih ƀu dưi găn mŭt amăng anih anŭn ôh.”w  

5Tui anŭn, Môseh ding-kơna Yahweh djai pơ anih anŭn jing amăng anih Môab, kar 
hăng Yahweh hơmâo laĭ laih. 6Yahweh dơ̱r hĭ atâo Môseh amăng anih Môab, amăng 
dơnung jĕ plei Bet Pheôr, samơ̆ truh kơ ră anai ƀu hơmâo hlơi pô ôh ƀuh pơpă pơsat 
ñu anŭn. 7Môseh hơmâo sa-rơtuh dua-pluh thŭn tơdang ñu djai, samơ̆ mơta ñu ƀu tơdu 
tơlơi kơtang ñu kŏn abih hĭ lơi. 8ing Israel rơngot-hơning kơ Môseh amăng tơdron-
tơhnă̱ Môab amăng klâopluh hrơi, tơl mông gơñu čŏk-hia laih anŭn rơngot-hơning 
rơgao hĭ.  

 9Yôsua ană đah-rơkơi Nun bă-blai hăng tơlơi rơgơi mơ̆ng Ơi Adai yuakơ Môseh 
hơmâo ăh laih tơngan ñu ƀơi gơ̆. Tui anŭn, ƀing Israel hơmư̆ tui Yôsua laih anŭn ngă 
tui abih tơlơi pơtă Yahweh hơmâo pơđar laih kơ Môseh.  

 10Čơdơ̆ng mơ̆ng mông anŭn, ƀu hơmâo dơ̆ng tah pô-pơala tơgŭ rai amăng ƀing Israel 
hrup hăng Môseh, jing pô Yahweh pơhiăp hrŏm laih anăp klă̱ anăp.x 11Yahweh brơi laih 
kơ ñu ngă abih-bang gru-mơyang laih anŭn khul tơlơi mơsêh-mơyang pơkơdơ̆ng glaĭ 
hăng pơtao Pharaoh, hăng abih-bang ƀing khua-moa gơ̆ laih anŭn hăng abih-bang ană-
plei gơ̆ amăng abih lŏn-čar Êjip. 12u hơmâo hlơi pô ôh hơmâo pơdah laih tơlơi 
kơtang-mơyang, kŏn hơmâo mơnuih pơkŏn lơi ngă khul bruă prŏng-prin kar hăng 

 
w34:4 Tơlơi Čơdơ̆ng-Phŭn 12:7; 26:3; 28:13.  
x34:10 Tơlơi Tơbiă 33:11.  

Môseh ngă laih ƀơi anăp abih-bang ƀing Israel.  


